
Stádas na
Gaeilge sa
Spidéal
Tá próiseas leanúnach ar
siúl faoi scáth Chomhlacht
Forbartha an Spidéil teo.
chun an Ghaeilge a neartú
mar theanga laethúil ar an
mbaile. Tá tuairisc fhíse le
feiceáil ar www.gaelsceal.ie
faoin méid atá déanta go dtí
seo agus an obair atá
leagtha amach sna míonna
atá romhainn. Labhair
muid freisin le roinnt de
mhuintir na háite chun a
gcuid tuairimí siúd a fháil.
Má tá tuairim agatsa faoin
ábhar seo is féidir iad a she-
oladh chuig
nuacht@gaelsceal.ie.

Físeán

Litriocht.com
ag díol os
cionn 25,000
leabhar
Gaeilge gach
bliain
Le Meadhbh Ní Eadhra

AR an gcéad lá de mhí na
Samhna 1999, cuireadh tús
leis an mbliain nua Cheil-
teach, agus leis an gcomh-
lacht ceannródaíoch litri-
ocht.com. Siopa leabhair
Gaeilge ar líne atá i
Litriocht.com nó
“Amazon.com na Gaeilge”
mar a thugtar air.  Bhí céad
fiche leabhar ar díol acu ar an
gcéad lá, agus anois tá os
cionn 5000 leabhar á n-ofráil
acu dá gcustaiméirí. 

Díolann siad “luach
150,000 leabhar Gaeilge in
aghaidh na bliana” dar le
bunaitheoir an chomhlachta,
Tomás Mac Gearailt.

Nuair a labhair Tomás le
Bord na Gaeilge (Foras na
Gaeilge anois), faoin bplean a
bhí aige chun siopa leabhair
Ghaeilge a bhunú ar an
idirlíon, bhíodar iontach
amhrasach faoin rud ar fad
dar leis.  

“Chuaigh mé go Bord na
Gaeilge i mí Mheán Fómhair
1999 agus dúirt mé leo gur
theastaigh uaim siopa leab-
hair Ghaeilge a bhunú ar an
idirlíon. Thugadar amach ar
lón mór fada mé chun é a
phlé. 

D’iarr siad orm cén fáth gur
theastaigh uaim é a
dhéanamh, agus dúirt siad
nár theastaigh uathu go
mbeinn in iomaíocht le siopaí
leabhair Ghaeilge eile.

Ar lean ar leathanach 19
An Taoiseach Brian Cowen ag éisteacht leis an Aire Airgeadais Brian Lenihan ag ócáid seolta an Réamhthuarascáil ar an
nGéarchéim Baincéireachta ag Tithe an Rialtais. 

Saol an Dá Bhrian
GRIANGHRAF: SASKO LAZAROV/PHOTOCALL IRELAND

Trioblóid Tuartha
do Tehran
Bliain tar éis thoghchán
uachtaránachta con-
spóideach na hIaráine tá
ceannairí an fhreasúra  ag
bailiú in Tehran chun
agóid a dhéanamh faoin
toradh nach nglacann siad
a bhí cothrom agus táthar
á thuar go mbeidh tri-
oblóid ann. Chuir rialtas
na hIaráine agóidí sráide
faoi chois ní ba luaithe i
mbliana.

Tá sé á thuairisciú ag na
meáin stáit san Iaráin go
bhfuil an rialtas ag
déanamh athmhachnaimh
ar chaidreamh na tíre le
gasra faire de chuid na NA
ar chúrsaí núicléacha mar
gheall ar na smachtbhan-
naí is deireanaí atá 
curtha i bhfeidhm orthu
ag na NA.

An bhfuil aon duine
ag éisteacht linn?

Cén chaoi gur féidir leis na 19 n-eagraíocht déag soláthar
leanúnach a dhéanamh ar bhonn maoiniú tograí ócáidiúla?

Céard atá i ndán d’fhoireann na n-eagraíochtaí agus iad
ag fanacht ar fhreagra maidir le maoiniú na dtograí?

An saineolaithe teanga iad siúd a mbeidh maoiniú na 
n-eagraíochtaí bunmhaoinithe faoina gcúram acu?

An luíonn athstruchtúrú mhaoiniú na n-eagraíochtaí
leis an gcur chuige ciallmhar pleanála atá sa Straitéis 20 
Bliain don Ghaeilge?

An bhfreagraíonn ‘Samhail nua mhaoinithe’ Fhoras na
Gaeilge don treoir a thug an Chomhairle Aireachta

Thuaidh/Theas?
An é seo an bealach is fearr don Fhoras le bheith chomh

costéifeachtach agus is féidir, nó an bhfuil deis ann fós do
thuilleadh comhphlé?

Arbh fhiú an comhphlé idir na heagraíochtaí agus an
Foras?

An é lagdhóchas an toradh ar chumarsáid trí 
phreasráiteas agus agallaimh raidió amháin?  

Ceisteanna á gcur ag na 19 n-eagraíocht Ghaeilge bhunmhaoinithe
ar Fhoras na Gaeilge i litir in Gaelscéal na seachtaine seo. Féach
leathanach 14.

•
•

•
•

•
•
•

•



2 • GAELSCÉAL 
Dé hAoine, 11 Meitheamh, 2010

1 NUACHTNÁISIÚNTA

Trevor Ó Clochartaigh
Bainisteoir Tionscadail

00353-91-536201
trevor.oclochartaigh@gaelsceal.ie

Patricia Ní Chonghaile
Comhordaitheoir Táirgíochta

00353-91-536201
patricia.nichonghaile@gaelsceal.ie

Ciarán Dunbar 
Eagarthóir

00353-91-536201
ciaran.dunbar@gaelsceal.ie

Treasa Bhreathnach
Soláthróir Ábhair

Baineann Gaelscéal úsáid  as Gaelspell agus Ceart,
bogearraí a chabhraíonn le litriú agus gramadach na

Gaeilge, www.cruinneog.com

Baill de pháirtí Sinn Féin lasmuigh den Bhanc Anglo Éirean-
nach ar Fhaiche Stiabhna agus iad ag feachtasaíocht i gcoinne
an méid airgead poiblí atá á chur sa bhanc mar gheall ar 'Fhi-
acha Tocsaineacha'. 

Fiacha Tocsaineacha
GRIANGHRAF: LEON FARRELL/PHOTOCALL IRELAND“Níl na línte cabhrach

ag feidhmiú i 
gceart” – Krysia
Lynch ó AIMS Ireland
Le Meadhbh Ní Eadhra

TÁ tuilleadh mná Éireannacha
ag teacht chun tosaigh agus ag
rá gur tugadh an t-eolas agus
an diagnóis mhícheart dóibh
maidir le breith anabaí ach níl
na línte cabhrach ag feidhmiú
mar ba chóir rud atá ag cruthú
tuilleadh strus do na mná, dar
le Cumann Breith Anabaí na
hÉireann nó an AIMS. Dúradh
le mná in ospidéil i Maigh Eo,
Gaillimh, Droichead Átha agus
Leitir Ceanainn go rabhadar i
ndiaidh breith anabaí (miscar-
riage) a bheith acu, nuair nach
raibh. 

I ráiteas a d’eisigh an FSS
oíche Dé Céadaoin, dúradar go

bhfuil clár cliniciúil forbartha
acu do chúram cnáimh-
seachais (obstetric care), mar
chuid de thogra níos leithne
atá acu chun caighdeánú á
dhéanamh ar chúram sláinte.
Áfach, níl siad i ndiaidh dul i
mbun cainteanna le hea-
graíochtaí ar nós Cumann Bre-
ith Anabaí na hÉireann nó an
AIMS, eagraíocht a lorgaíonn
feabhsaithe i seirbhísí
máithreachais na hÉireann, go
fóill, rud atá riachtanach, chun
tuairim iadsan a fháil ar an
gceist. Beidh an HSE ag
déanamh athbhreithniú ar
chásanna breith anabaí a bhí
ann le cúig bliana anuas, chun
a chinntiú cé mhéad bean a
tugadh an diagnóis mhícheart
dóibh. 

Tá an FSS i ndiaidh líne
chabhrach a oscailt do mhná
mar gheall air seo, agus tá líne
chabhrach speisialta ag
Ospidéal Bantiarna Lourdes i
nDroichead Átha. De réir
Krysia Lynch ón AIMS, níl na
línte seo ag feidhmiú i gceart ar
chor ar bith, agus an rud atá de
dhíth ná “seirbhís chomhair-
leoireachta ceart” do na mná.
Tá mná i ndiaidh dul i

dteagmháil leis an AIMS agus a
rá leo nach bhfuil maitheas ar
bith i líne chabhrach an HSE
agus nach bhfuil aon fhreagra
ar a nglaochanna an chuid is
mó den am. Maidir leis an líne
chabhrach ‘speisialta’ san
ospidéal i nDroichead Átha,
deir Krysia nach bhfuil ann ach
‘seirbhís teachtaireachta’ agus
nach dtugann sé tacaíocht nó
cabhair ar bith do mhná.

“Tá mná ar fud na hÉireann
trína chéile faoi seo go léir,” ar
sí. “Tá sé seo an-chrua orthu.
Tá mná ann a dúradh leo go
raibh breith anabaí acu agus tá
siad anois á cheistiú é seo. Cá
bhfios an raibh a bpáistí marbh
ar chor ar bith?” Níl ráiteas
eisithe ag an Údarás Um Fhais-
néis agus Cáilíocht Sláinte,
HIQA, ar an gceist seo go fóill.
Deir urlabhraí ón eagraíocht,
Marty Whelan, nach bhfuair
siad amach go dtí an Máirt, go
raibh a leithéid d’fhadhbanna
ann. 

Tá bunfhadhb ann, dar leis
an AIMS, agus sin an easpa
eolais atá á thabhairt ag
dochtúirí agus an lucht leighis
do mhná.

“Má tá fiú 0.01% seans ann

go bhfuil páiste mná fós beo,
an gceapann tú go roghnóidh sí
dul ar aghaidh leis an phróiseas
D&C? Seans ar bith. Ní deirtear
leo nuair atá rogha eile acu.
Léirítear drochmheas orthu,
agus ní éistear leo.” Deir an
AIMS gur mar gheall ar iomas
mná (female intuition) gur lorg
a lán de na mná seo an dara
tuairim maidir leis an mbreith
anabaí, agus freisin, mar gheall
ar eolas a bhfuair siad ón
idirlíon nó ó bheith ag cur ceis-
teanna. 

“Níor cheart go mbeadh ar
mhná an t-eolas sin a lorg, ba
cheart don eolas a bheith
tugtha dóibh ón tús. ” Deir
Krysia Lynch go bhfuil muinín
na mná sna seirbhísí
máithreachais agus sa chóras
sláinte imithe anois. 

“Tá sé briste síos go hiomlán.
Caithfear an mhuinín sin a
atógáil, agus caithfear eolas
ceart agus cruinn a chur ar fáil
do mhná ionas go dtuigfidh
siad go bhfuil roghanna acu.” Is
ceist bheo í seo faoi láthair atá
go mór i mbéal an phobail agus
creidtear go mbeidh go leor
forbairtí eile ag teacht ar an
scéal.

‘WHACK’ -   fan amach uaidh!
LE dhá lá déag anuas, tá ceathracha
tuairisc faighte ag an Ionad Náisiúnta
Eolais Nimhe maidir le daoine a d’fhulaing
frithghníomharthaí (reactions) dona mar
gheall ar ‘WHACK’, substaint nua sna
siopaí siabhráin. Is fir óga sna fichidí iad
formhór de na daoine seo, a chónaíonn in
áiteanna éagsúla in Éirinn. 
Tá cónaí ar leath acu i gceantar an Mheán-
Iarthar. Táthar ag tuairisciú rátaí ardaithe
anála agus croí agus brú fola ardaithe. Deir
dochtúirí agus lianna éigeandála gur fhu-
laing formhór acu ó leibhéil éagsúla imní,
le ar a laghad seacht gcás ann de thaoman-
na síocóise. 

Maítear go bhfuil sé deacair cóireáil a
dhéanamh ar na taomanna seo.

Tá monatóireacht á dhéanamh ag
eagraíochtaí agus ionaid éagsúla ar theacht
chun cinn aon substaintí sícighníomhacha
nua. 

Ar an 11 Bealtaine, thug an Rialtas reach-
taíocht nua i bhfeidhm, atá i ndiaidh rialú a
dhéanamh ar dhá chéad substaint agus a
chlúdaíonn formhór de na táirgí atá ag cur
imní ar an bpobal, agus a bhí ar díol sna
siopaí siabhráin.

Tá FSS ag cur comhairle ar dhaoine gan
triail a bhaint as an druga dainséarach seo
‘WHACK’, nó aon substaintí cosúla.

Muinín sa Taoiseach?
TÁ rún muiníne sa Taoiseach Brian
Cowen leagtha síos ar chlár na Dála ag an
Rialtas agus beidh díospóireacht Dála á
déanamh ar an Mháirt seo chugainn faoi
seo.  Mar thoradh ar dhá thuairisc neamh-
spleácha a foilsíodh an tseachtain seo a
rinne Fine Gael an cinneadh rún
ímhuiníne  a leagadh síos mar go ndeir
siad go soiléiríonn na tuairiscí gurbh é an
Taoiseach Brian Cowen a bhí mar
phríomhailtire ar chliseadh polasaithe a
raibh an ghéarchéim eacnamaíochta mar
thoradh air.  Deir an tuairisc gur
“géarchéim de dhéantús an bhaile a bhí i
gceist anseo.”  Is éard a scríobhadh faoi

thréimhse an Taoisigh mar Aire
Airgeadais ná gur chur a bhuiséid le linn
an ama sin le fadhbanna na tíre tar éis
bharr réimse tógála na tíre.  

Ba iad na saineolaithe baincéireachta
idirnáisiúnta Klaus Regling agus Max Wat-
son a bhí i mbun ceann de na tuairiscí
agus gobharnóir an Bhainc Cheannais
Patrick Honohan a bhí i mbun an chinn
eile.  Tá sé ráite ag an Taoiseach go
nglacann sé leis go ndearna sé botún agus
é ina Aire Airgeadais ach ní ghlacann sé an
milleán uilig.

Cuirfidh an dá thuairisc seo tús le fios-
rúchán oifigiúil ar ghéarchéim

Léirseoirí frith chogaidh ag an dara imshuí ag Ambasáid na hIosraeile i mBaile Átha Cliath, mar fhreagra ar chosc
Iosrael ar bháid fhóirithinte a scaoileadh isteach go Gaza. Iarradh ar na léirseoirí an bealach a fhágáil agus nuair
nach ndearnadar, bogadh iad. 

Bog nó Bí Bogtha
GRIANGHRAF: SASKO LAZAROV/PHOTOCALL IRELAND

Reachtaíocht á
moladh ag an
Aire Sláinte
maidir le baol na
leapacha gréine
Le Meadhbh Ní Eadhra

Dhearbhaigh an tAire
Sláinte agus Leanaí, Mary
Harney, Dé Céadaoin go
mbeidh sí ag lorg
faomhadh ón rialtas

roimh dheireadh na míosa chun
reachtaíocht a thabhairt i bhfeidhm
le húsáid leapacha gréine a rialú. Tá
Cumann Ailse na hÉireann ag cur brú
ar an Aire glacadh lena reach-
taíocht féin áfach, chun
am luachmhar a sháb-
háil. Bille Comhaltaí
Príobháideacha (Pri-
vate Members Bill)
atá ann, agus tá sé
ag fáil tacaíochta ó
pholaiteoirí agus ó
pháirtithe eile. Tá cei-
thre bliana caite ag an
gCumann ag iarraidh ar
an rialtas an reachtaíocht
seo, a chuireann cosc ar éinne
faoi 18 leapacha gréine a úsáid, a
chur i bhfeidhm. 

“Is í ailse chraicinn an ailse is
coitianta in Éirinn agus is fadhb ar
leith í d’Éireannaigh mar gheall ar an
gcineál craicinn atá acu. Tá an reach-
taíocht seo atá mé a mholadh ag
teacht le clár rialú ailse an Rialtais,” a
dúirt an tAire ina ráiteas. 

Luaigh an tAire freisin go bhfuil
úsáid leapacha gréine sa chatagóir
chéanna le deatach tobac, de réir an
athrangaithe a rinne an IARC ar lea-
pacha gréine in 2009 mar charcanai-
gin (Grúpa 1). 

Dúirt an TD Caoimhghín Ó Caoláin
go raibh Bille Rialtais geallta ar gach
Clár Reachtaíochta ó mhí Eanáir 2007

agus go raibh siad “curtha i leataobh
go leanúnach.”

An Bille Sláinte (Leapacha Gréine)
Poiblí a thugtar ar reachtaíocht an
Aire, agus má ghlacann an rialtas
leis, cuirfidh sé cosc ar dhaoine faoi
18 leapacha gréine a úsáid. 

Chomh maith leis sin, cuirfear cosc
ar dhíol leapacha gréine le héinne
faoi 18, agus cosc ar úsáid leapacha
gréine in áitribh gan mhaoirseacht.

Beidh gá freisin le comharthaí
rabhaidh a chur in áitribh

le leapacha gréine agus
ar na leapacha gréine
freisin. 

Dé Céadaoin,
d’fhoilsigh Cumann
Ailse na hÉireann na
torthaí ar thaighde

nua a reáchtáil siad in
Aibreán 2010.

Thuairiscigh 27,000
duine go mbaineann siad

úsáid as leapacha gréine ar a
laghad uair sa tseachtain. Thug 80%
de dhaoine tacaíocht do chosc ar lea-
pacha gréine. Bhí 43% i bhfabhar
cosc iomlán, agus 37% i bhfabhar
coisc do dhaoine faoi 16. 

Léiríonn taighde a rinne an
Ghníomhaireacht Idirnáisiúnta do
Thaighde Ailse anuraidh go dtagann
ardú 75% ar an mbaol atá ann do
dhaoine meileanóma a fháil nuair a
úsáideann siad leapacha gréine agus
iad faoi bhun 30 bliain d’aois.

Deir an tAire Sláinte go mbeidh an
reachtaíocht atá á moladh aici ag cur
moltaí ón Eagraíocht Dhomhanda
Sláinte, ó Chumann Ailse na hÉire-
ann agus ó eagraíochtaí eile san
áireamh.

Trí nuachtán áitiúla dúnta
an tseachtain seo 
Le hEoin Mc Garvey

D’FHÓGAIR an comhlacht ‘River-
media Newspapers’ an tseachtain
seo go bhfuil siad ag druidim trí
nuachtán eile de bharr titime i gcúr-
saí fógraíochta áitiúla.

Chinntigh siad go bhfuil na
nuachtáin ‘The Meath Post’, ‘The
Cavan Post’ agus ‘The Sligo Post’ ag
druidim agus go mbeidh siad ag
díriú isteach anois ar na nuachtáin
eile sa chomhlacht atá ag déanamh
airgid dóibh. Tá nuachtán áitiúil
amháin acu i gCill Dara, beirt i
nDoire agus triúr i dTír Chonaill go
fóill.  Tuigtear go mbeidh suas le
scór duine ag cailleadh a bpoist de
bharr dhruidim na nuachtán seo.

Dúirt urlabhraí ón chomhlacht go
ndearna siad athbhreithniú ar chúr-
saí gnó agus gur ghlac siad cin-
neadh athstruchtúrú a dhéanamh
agus na nuachtáin seo a dhruidim
agus tuilleadh infheistíochta a
dhéanamh sa seisear eile atá fágtha
– ‘Derry News’, ‘County Derry
Post’, ‘Inish Times’, ‘Letterkenny
Post’, ‘Donegal Post’ agus ‘Kildare
Post’. 

Ba in 2005 a cuireadh an comh-
lacht River Media ar bun agus plean
acu ag an am nuachtáin áitiúla a
fhoilsiú ar fud na tíre áit ar mheas
siad go mbeadh margadh ar fáil.
Bhí an ‘Donegal Post’ ar cheann de
na nuachtáin seo ach níor éirigh leis
riamh an lámh an uachtar a fháil ar

na nuachtáin aitheanta sa chontae –
an ‘Donegal Democrat’ nó an
‘Donegal News’. 

Ar dtús bhí an ‘Donegal Post’ ag
tabhairt clúdach mór don chontae
ach le níos mó ná bliain anuas stad
siad ag glacadh ábhair ó shaor-
iriseoirí agus fiú roinnt seachtainí ó
shin d’éirigh an t-eagarthóir a bhí
acu le ceithre bliana as a phost. Bhí
eagrán eile acu i dTír Chonaill  –
‘Finn Valley Post’ –  ach druideadh
sin chomh maith i gcuideachta an
‘Leitrim Post’. Is nuachtáin shnasta
lándaite den saghas tablóideach atá
á bhfhoilsiú ag ‘River Media’ ach
béim mhór curtha ar chúrsaí
fógraíochta agus ócáidí sóisialta,
níos mó b’fhéidir ná ar nuacht.

“Do chabhair de dhíth orm”
Le Treasa Bhreathnach

TÁ rógairí idirlín ag iompú ar an
nGaeilge agus iad ag iarraidh an dalla-
mullóg a chur ar mhuintir na hÉireann.
Tar éis do na rógairí seo briseadh isteach
ar chuntas ríomhphoist Audrey Dono-
hue sheol siad ríomhphost i mBéarla
chuig a cuid teagmhálacha uile ag iar-
raidh cúnamh airgid chun go mbeadh
siad in ann a mbealach a dhéanamh
abhaile as Sasana.  

Bhí sé ráite sa ríomhphost, uaidh
Audrey mar dhea,  go ndearnadh mugáil
uirthi le gunna agus gur tógadh gach

uile phingin a bhí aici agus nach raibh sí
in ann imeacht ón óstán gan íoc.  Deir an
ríomhphost chomh maith go ndéanfadh
sí cinnte iad a aisíoc nuair a thiocfadh sí
ar ais.  Is €1,250 a bhí ag teastáil ón
ngadaí chun “a bealach a dhéanamh
abhaile.”    

Bhí iontas ar dhuine de
theagmhálacha Audrey nuair a fuair sé
an ríomhphost seo agus mar sin scríobh
sé ar ais i nGaeilge le cinntiú go raibh sé
fíor ach nach air a bhí an t-iontas nuair a
scríobhadh ar ais leis na focail – “do
chabhair de dhíth orm” i nGaeilge ghlan. 

Sheiceáil sé arbh fhéidir gur Google

Translate ba chúis leis an aistriúchán
seo ach ba léir nárbh fhéidir leis a bheith
chomh cruinn sin.  

Bhí an t-ádh air go raibh uimhir
ghutháin Audrey aige is chuir sé glaoch
uirthi le fáil amach nach i Sasana a bhí sí
ar chor ar bith ach i Luimneach, agus
gan aon eolas aici go raibh a ríomhphost
á úsáid chun airgead a iarraidh do
chairde cé go raibh a fhios aici gur
briseadh isteach ina cuntas r-phoist.

Ní raibh a fhios ag Audrey go raibh
duine éigin ag úsáid a cuntais r-phoist
go dtí gur thosaigh an fón ag preabadh
agus daoine ag glaoch uirthi.  Rinne sí

iarracht a cuntas a oscailt ach bhí a
pasfhocal athraithe ag an té a bhí á
úsáid, rud a chiallaigh go raibh uirthi a
pasfhocal a athrú ar a lán suímh eile dá
cuid.  Deir Audrey “Chuaigh mé i
dteagmháil le Google mar gheall air seo
agus táim fós ag fanacht ar fhreagra
uathu ach deir siad go bhféadfadh sé gur
oscail mé droch-ríomhphost nó go raibh
mo phasfhocal lochtach, is phishing a
glaoigh siad ar an gcineál ruda seo.  Cin-
nte, beidh mé i bhfad níos cúramaí
amach anseo le mo phasfhocal ach is
maith liom gmail mar sin ceapaim go
gcoinneoidh mé orm á úsáid.”

Deir Biúró Náisiúnta an Gharda
Síochána maidir le fiosrúcháin chalaoise
“Bíonn éagsúlacht i gceist le gach uile
chás ach go hiondúil nuair a dhéanann
muid fiosrúcháin ar chás den chineál
seo bíonn eagraíocht amháin eachtrach
i gceist ar a laghad.  Ní dhéanann sé aon
difríocht cén teanga atá in úsáid ag na
rógairí ach le Gaeilge san áireamh anseo
cuireann sé in iúl dúinn go bhfuil nasc
éigin áitiúil ag baint leis.  Ní féidir
tréimhse ama a chur leis an gcineál fios-
rúcháin seo ach chomh luath is atá
comhghéilleadh déanta ar an gcuntas
ríomhphoist fágtar rian fianaise.”

Deireadh
leis na
PUPanna
le hAnton Mac Cába

IS léir go bhfuil deireadh leis an
Pháirtí Aontachtach Forásach
(PUP), agus an ceannaire Dawn
Purvis éirithe as. Bunaíodh an
páirtí chun ‘anailís pholaitiúil’ a

thabhairt don UVF.
Ba é dúnmharú Bobby Moffett ar

Bhóthar na Seanchille a spreag imeacht
Purvis. Dúirt sí gur léir go raibh cuid
mhór daoine sa UVF nach raibh suim
acu sa pholaitíocht. Scaoil comhaltaí den
UVF Bobby Moffett i lár an lae ar
chúinne sráide. Bhí aithne ar Mhoffett
mar bhithiúnach. Ach dar le duine
amháin, ní raibh dúnmharú tuillte aige.

Sna 90idí, dhealraigh sé go raibh ré
nua sa pholaitíocht ó thuaidh leis na
páirtithe imeallacha Dílseacha. Bhí siad
le hionadaíocht a dhéanamh ar
Dhílseoirí an Lucht Oibre, blas sóisialach
ar a gcuid cainte, iad sásta comhoibriú
leis an phobal Caitliceach. Sa toghchán
don bhFóram i 1996, sheas idir an PAF
agus Pháirtí Daonlathach Uladh (UDP), a
bhí bainteach leis an UDA. Fuair siad dhá
shuíochán an páirtí, 3.5% ag an PUP,
2.2% ag an UDP.

Sa chéad toghchán don Tionól i 1998,
toghadh David Ervine agus Billy
Hutchinson ón PUP. B’iar-chimí
Dílseacha iad beirt, ach bhí meas ag
neart sa phobal Caitliceach orthu.

Tháinig meath ar na páirtithe áfach.
Thit an UDP as a chéile in 2001. Rinne an
UDA bagairtí báis ar Davy Adams agus ar
Gary McMichael, beirt chomhairleoir de
chuid an pháirtí. Go luath ina dhiaidh,
chaill Billy Hutchinson idir a shuíocháin
sa Tionól agus a shuíochán ar Chomhair-
le Cathrach Bhéal Feirste.

Ba léir, leis, nach raibh smacht
polaitiúil ar an UVF. Bhí Bobby Moffett ar
an 27ú duine a dhúnmharaigh siad ó
d’fhógair siad sos cogaidh i 1994. Ba
Chaitlicigh cuid acu, leithéidí Ciaran
Cummings ar Bhaile Aontroma, ach ba
Phrotastúnaigh a dtromlach. 

Bhí an UVF  bainteach le hionsaithe
seicteacha i ndeisceart Dhoire, i gcathair
Ard Mhacha agus i dTuaisceart Thír
Eoghain, agus le hiarracht carr-bhuama
a phléascadh i mBaile an Chaistil fosta. 

Nuair a fuair Ervine bás go tobann trí
bliana ó shin, ceapadh Purvis ina cean-
naire ar an PAF. Choinnigh sí suíochán
an PUP i mBéal Feirste Thoir i dtoghchán
an Tionóil trí bliana ó shin. Is duine ábal-
ta í. Bhíodh sí ag obair sa cheaintín in
ospidéal, ach chuaigh go hOllscoil na
Ríona, fuair céim agus post mar
thaighdeoir acadúil.  Ach níl an meas
céanna uirthi i measc na ‘bhfear crua.’ 

Níorbh fhéidir dul i dteagmháil léi, ach
meastar anois go bhfuil sí chun clárú le
Páirtí Aontachtach Uladh, páirtí a bhfuil
eite ‘lucht oibre’ aige. 

Dr. Kaboom ag seoladh an 'AIB Street Performance World Championships' a bheidh ar siúl ar an 12 & 13
Meitheamh i bPáirc Mhic Gearailt agus ag láthair spóirt an Mhuirdíog i gcathair Chorcaigh. Leanfaidh siad ansin i
bpáirc Chearnóg Mhuirfean i mBaile Átha Cliath ón 17-20 Meitheamh. Breis eolais ag www.spwc.ie. 

Corcaigh thrí lasadh
GRIANGHRAF: LEON FARRELL/PHOTOCALL IRELAND

‘Níl ann do Náisiún na hÉireann’ 
Le Meadhbh Ní Eadhra

‘NÍL ann do Náisiún na hÉireann’ a
deir Jim Allister ón TUV, i ráiteas a
rinne sé i ndiaidh d’Ian Paisley
cuairt a thabhairt ar Bhaile Átha
Cliath an tseachtain seo caite, chun
bualadh leis an Uachtarán agus
cuairt a thabhairt ar an Dáil.

Dar leis, ní raibh Náisiún na
hÉireann ann riamh, seachas nuair
a bhí sí faoi riail na Breataine.

“Níl a leithead de Náisiún Éirean-
nach ann” a mhaigh sé, “mar sin
de, níl aon theidlíocht nó ceart brei-
the do dhuine ar bith a bheith ina
mball den a leithead de náisiúin
miotasach.”

Deir Sammy Morrison ón TUV
gur oileán amháin í Éire i dtaobh na
tíreolaíochta de, ach ní i dtéarmaí
polaitiúla. 

“Tá muintir Thuaiscirt Éireann
mar bhaill den Bhreatain agus cé
nach maith leis na Náisiúnaithe nó
na Poblachtánaigh é sin a admháil,
ní gá dóibh ach breathnú ar an
gcóras airgeadais a úsáideann siad
lena fháil amach go bhfuil siad ina
gcónaí sa Bhreatain.”

Ina ráiteas, dúirt Allister gur
léirigh turas Ian Paisley go Baile
Átha Cliath nach bhfuil an DUP ag

cloí lena bprionsabail nó fréamacha
a thuilleadh.  Ach dar le Christo-
pher Stafford ón DUP, tá sour
grapes i gceist i ndiaidh don TUV an
toghchán a chailleadh.

“Níl Jim Allister ach ag iarraidh
teacht suas le rud ar bith chun aird
a fháil,” a dúirt sé. “Táimid ag díriú
ar 2021, agus is cosúil go bhfuil
seisean ag díriú ar 1921.”

An Dr. Martin Mansergh, TD, Aire Stáit, i gcuideachta an Dr. Ian Paisley,
MLA., a bhean Eileen agus an Dr. Ian Adamson, sa Ghairdín ag Teach an
Seandroichead i gCo. na Mí, suíomh Cath na Bóinne. Tá siad in aice crann a
chur an Dr. Paisley i 2007, trí lá tar éis dó bheith tofa mar Chéad Aire
Thuaisceart Éireann. Bhí an lánúin ar chuairt phríobháideach chun na
Poblachta. 

Ceisteanna le freagairt ag an
Roinn Comhshaoil
Le Treasa Bhreathnach 

“TÁ ceisteanna le freagairt ag an Roinn
Comhshaoil, Oidhreachta agus Rialtais
Áitiúil mar gheall ar an mbaint mhóna
tráchtála le deich mbliana anuas,”  a deir
Seán Ó Maolchallann, cathaoirleach an
Chomhaontais Ghlais i dTír Chonaill.  Tar
éis ráiteas an Aire John Gormley an
tseachtain seo caite inar thug sé le fios go
raibh deireadh ag teacht leis an mhaolú a
ceadaíodh i 1999 chun leanúint ar aghaidh
le baint mhóna neamhthráchtála, caith-
fear an cheist a chur an é nach raibh baint
mhóna tráchtála ceadaithe nó dlíthiúil le
deich mbliana anuas?   Tá sé i gceist ag
Seán Ó Maolchallann an cheist seo a chur
ar an Aire John Gormley amárach agus iad
ag a gcomhairle náisiúnta.  Deir Seán
chomh maith go bhfuil amhras ar a lán
daoine go mbeidh an cosc seo i bhfeidhm
ar bhratphortaigh chomh maith, agus níl
bratphortaigh san áireamh ar chor ar bith.
“Tá ráflaí á scaipeadh ag muintir áirithe i
dTír Chonaill go bhfuil deireadh le teacht

le baint mhóna, agus cearta móna mhuin-
tir na tíre chomh maith.  Níl iontu seo ach
ráflaí ach cé atá á scaipeadh, an iad na
bainteoirí móna tráchtála atá á scaipeadh
ar mhaithe  leo féin a chosaint?”  arsa
Séan. Is ar 32 portach ardaithe a cuireadh
an cosc seo ar bhaint mhóna
neamhthráchtála i bhfeidhm i limistéir
chaomhantais speisialta na tíre an tseach-
tain seo caite.  Beidh an cosc céanna
curtha i bhfeidhm i 24 limistéar caomhan-
tais eile faoi dheireadh 2011 agus i 75 lim-
istéar oidhreachta nádúrtha faoi
dheireadh 2013.   Má dhéantar neamhaird
ar an gcosc seo tá an baol ann go mbuail-
fear bainteoirí móna le fíneáil suas le
€1,270.  Tá sé i gceist ag an Roinn
Comhshaoil, Oidhreachta agus Rialtais
Áitiúil oifigigh ón tSeirbhís Páirceanna
Náisiúnta agus Fiadhúlra a úsáid chun
monatóireacht a dhéanamh ar phortaigh
ardaithe na tíre.   Deir an Roinn
Comhshaoil go mbeidh níos lú ná 5% de
thailte portaigh na tíre i gceist leis an
gcosc seo.    

Acht na dTeangacha Oifigiúla 2003

AIGHNEACHTAÍ Á LORG

Dréacht-Scéim á hullmhú ag Oifig an Ard-
Aighne agus Oifig an Phríomh-Aturnae Stáit

Tá sé i gceist ag Oifig an Ard-Aighne (agus Oifig na nDréachtóirí
Parlaiminte don Rialtas) agus Oifig an Phríomh-Aturnae Stáit
scéim a dhréachtadh de réir Ailt 11 d’Acht na dTeangacha
Oifigúla 2003. Is é bun-chuspóir an Achta ná a chinntiú go
mbeadh fáil níos mó ar sheirbhísí poiblí trí Ghaeilge agus go
mbeadh said ar chaighdéan níos airde.

Tá aighneachtaí maidir le hullmhú na dréacht-scéime á lorg ag
Oifig an Ard-Aighne agus Oifig an Phríomh-Aturnae Stáit anois
ó aon pháirtithe leasmhara. Is féidir aigneachtaí a sheoladh
isteach trí ríomhphost chuig ChangeManagementUnit@
ag.irlgov.ie nó chuig: Oifig an Ard-Aighne, Acht na dTeangacha
Oifigiúla, Tithe an Rialtais, Sráid Mhuirfean Uachtarach, Baile
Átha Cliath 2.

Is é an dáta deireanach d’aighneachtaí a bheith faighte ná an
2 Iúil 2010.

Tá tuilleadh eolais faoin Acht ar fail ar láithreán gréasáin na
Roinne Gnóthaí Pobail, Tuaithe agus Gaeltacha www.pobail.ie
nó ar iarratas trí ríomhphost chuig achtteanga@pobail.ie.

Tá eolas ar Oifig an Ard-Aighne agus Oifig an Phríomh-Aturnae
Stáit ar fáil ag www.attorneygeneral.ie

Official Languages Act 2003

REQUEST FOR SUBMISSIONS

Preparation of a draft scheme by the Office of the
Attorney General and the Chief State Solicitor’s

Office in accordance with Section 15(1)

The Office of the Attorney General (including the Office of the
Parliamentary Counsel to the Government) and the Chief State
Solicitor’s Office propose to review the Offices' current scheme
and draft a new scheme in accordance with section 15 (1) of the
Official Languages Act 2003. The primary objective of the Act is
to ensure better availability and a higher standard of public
services through Irish.

The Office of the Attorney General (including the Office of the
Parliamentary Counsel to the Government) and the Chief
State Solicitor’s Office now wishes to invite representations in
relation to the preparation of the draft new scheme from any
interested parties. Submissions may be sent by e-mail to
ChangeManagementUnit@ag.irlgov.ie or posted to Office of the
Attorney General, (Official Languages Act), Government
Buildings, Upper Merrion Street, Dublin 2.

The latest date for receipt of representations is 2 July 2010.

Further information in relation to the Act is available from the
Department of Community, Rural and Gaeltacht Affairs
(www.pobail.ie or e-mail requests to actteanga@pobail.ie).

Information in relation to the Office of the Attorney General and
the Chief State Solicitor’s Office including the Offices' current
scheme is available on www.attorneygeneral.ie.

L.E. Niamh i Valparaiso
Le Maebh Ní Fhallúin, Santiago 

TÁ long phatróil na Seirbhíse
Cabhlaigh, L.E. Niamh, breis is
leathbhealach trína turas deich
seachtaine agus 18,000 míle
timpeall ar chósta Mheiriceá
Theas. Dé Luain na seachtaine
seo, thuirling sí ar phort Val-
paraiso, cathair chultúrtha na
Sile, chun comóradh a
dhéanamh ar ról na nÉirean-
nach i réabhlóid na tíre dhá
chéad bliain ó shin agus chun
naisc eacnamaíochta agus

taidhleoireachta idir an dá thír
a dhaingniú. Ba é seo an
cheathrú stad ag an Chaptaen
Ken Minehane agus a chriú
agus bhí siad sásta teacht i dtír
arís tar éis seachtain gharbh ar
muir ag taisteal aníos ón
Phatagóin. 

B’áit oiriúnach í Valparaiso
don ócáid - ceann de na
calafoirt is mó sa tír, bunáit an
Chabhlaigh, suíomh na Par-
laiminte agus láthair
oidhreachta domhanda
UNESCO. Is baile álainn í lena

cnoic arda aitheanta clúdaithe
le tithe daite neamhrialta agus
sráideanna cúnga duir-
leogacha. Thíos sa phort bhí
cuma bheag ar L.E. Niamh i
gcomparáid le longa sun-
tasacha na Sile ach bhí fáilte
mhór ar bord, ach go háirithe
rompu siúd a bhí ann chun cúr-
saí gnó a phlé.

Is am cinniúnach é do ghéil-
leagar na hÉireann agus is é
príomhaidhm an mhisin seo ná
Éire a dhíol thar lear mar
chomhpháirtí trádála. Ain-
neoin go bhfuil an turas cáinte
ag cuid de pháirtithe an
fhreasúra mar gheall ar an
chostas ard agus de bharr go
bhfuil an rialtas tar éis gearradh
siar ar líon na bpatról cabhlaigh
don bhliain seo, gnáthobair
L.E. Niamh, deir captaen na
loinge gur buntáiste iontach
don tír seo long a chur thar lear
ag scaipeadh an scéil go bhfuil

Éire oscailte le haghaidh gnó. 
Anuas air sin, creideann sé

go sóláthraíonn sé ócáid agus
ionad uathúil chun lucht gnó a
mhealladh. Sin díreach atá
déanta ag an Chabhlach in
éineacht leis an Roinn Gnóthaí
Eachtracha i Rio de Janeiro,
Buenos Aires, Punta Arenas
agus Valparaiso, ag tabhairt
deise d’ambasadóirí,
polaiteoirí, oifigigh chabhlaigh
agus lucht trádála blaiseadh
beag a fháil de tháirgí agus
d’fháilte na hÉireann.

Eagraíodh an misean le bhei-
th ar siúl ag an am céanna le
comóradh dhá chéad bliain san
Airgintín, sa tSile agus i Meic-
siceo, ag leagan béime ar ról lár-
nach leithéidí Bernardo O’Hig-
gins, William Brown agus
Patricio Lynch i mbunú agus i
bhforbairt na dtíortha sin. Ó
Valparaiso, tabharfaidh L.E.
Niamh aghaidh ar Mheicsiceo

agus Miami roimh fhilleadh ar
Chorcaigh.

An mbeidh toradh feiceálach
ar na hiarrachtaí seo chun naisc
straitéiseacha trádála a

chruthú le tíortha Mheiriceá
Theas? Má éiríonn le plámás
agus scileanna taidhleoireach-
ta na nGael, gach seans go
mbeidh.

Torthaí Thoghchán na hÍsiltíre 
Le hAlex Hijmans, in 
Amstardam, san Ísiltír

“CÉARD é an difear idir
duine de shliocht Mharacó
agus buicéad caca?”

“?”
“An buicéad.”
Píosa grinn a bhí ag mo

nia, atá 14 bliana d’aois, Dé
Céadaoin, lá an olltoghcháin
san Ísiltír.

Bhí mo nia ró-óg le vótáil,
ach bhí neart daoine ann a
thug vóta do PVV fhear na
gruaige sárocsaíd-dhaite
agus na dtuairimí géara frith-
Ioslamacha, Geert Wilders. 

Fuair a Pháirtí don tSaoirse
16% de na vótaí san oll-
toghchán agus 24 de 150
suíochán sa pharlaimint, ag
teacht sna sála ar nualio-
brálaigh VVD Mark Rutte (31

suíochán) agus Lucht Oibre
Job Cohen (30 suíochán.)
Ach an mbeidh páirtí atá ag
iarraidh cáin a ghearradh ar
scairfeanna cinn agus Mosla-
maigh a chiontaítear i gcoir a
chur thar teorainn, i gceann
de bhallstáit bhunaidh na
hEorpa?

Tá puzal fíordheacair
tugtha ag vótálaithe na hOl-
lainne dá bpolaiteoirí. Toisc
nach bhfuil ach oiread na
fríde idir an dá pháirtí is mó
agus toisc go bhfuil an vóta
roinnte ar níos mó páirtithe
ná riamh, beidh ar a laghad
ceithre pháirtí ag teastáil
chun comhrialtas
buanseasmhach a bhunú. I
dtír inar thit ceithre
chomhrialtas le hocht
mbliana anuas agus a chaith-
fidh aghaidh a thabhairt ar

ghéarchéim eacnamaíochta
agus teannas sóisialta, seo
ceist nach réiteofar thar
oíche, in ainneoin gur gá í a
réiteach go beo. Cosúil leis
an gcuid eile den Eoraip,
caithfidh duine éigin gear-
radh siar ar an mbuiséad san
Ísiltír. Ach cé?

Tá súil inniu, Dé hAoine,
leis na vótaí poist a chaith
Ollannaigh atá ina gcónaí
thar lear ach a chláraigh chun
vótáil, a chomhaireamh. Cé
go bhfuil níos lú ná 45,000
vóta i gceist, tá an difear idir
an dá pháirtí is mó chomh
beag go bhféadfadh athrú a
theacht ar an toradh deiridh
fós. Mar sin féin, tá an chuma
air nach mbeidh de rogha ag
nualiobrálaigh an VVD agus
ag an Lucht Oibre ach dul i
mbun comhrialtais le chéile

agus dhá pháirtí eile a lorg
chun seasamh leo. Ós rud é
go ndiúltaíonn an Lucht
Oibre scun scan do theach-
taireacht frithIoslamach an
PVV, ní dócha ag an bpointe
seo go mbeidh deis ag Geert
Wilders páirt a ghlacadh i
gcomhrialtas, cé gur thóg a
pháirtí léim ollmhór sa
toghchán. Is dócha go dtit-
fidh an rogha ar pháirtí ón
lár, D66, agus GroenLinks, na
Glasaigh.

Idir an dá linn, beidh ar pé
comhrialtas a bhunófar
aghaidh a thabhairt ar thír
ina bhfuil scoilt sa tsochaí ag
síorleathnú agus ina bhfuil
16% den daonra den tuairim
nach bhfuil de dhifear idir
duine de shliocht Mharacó
agus buicéad caca, ach an
buicéad.

Le Ciarán Dunbar 

GO hoifigiúil, tháinig
deireadh leis an chóras
Apartheid san Afraic
Theas siar i 1994. Dár
léitheoirí atá rud beag

níos óige, b’fhiú abairt a
chaitheamh ag míniú cad a bhí i
gceist;   ba chóras é chun deighilt a
choinneáil idir dhaoine de
chiníocha difriúla agus chun idird-
healú a dhéanamh eatarthu, rin-
neadh cearta daoine nárbh gheal iad
a mhaolú agus rinneadh cinnte go
mbeadh cumhacht i gcónaí ag an
mhionlach gheal ann. 

Agus an Corn Domhanda Sacair ag
tosú inniu, tá fócas an domhain ar
Náisiún an Bhogha Ceatha arís.  

Ar tháinig rath ar an Afraic Theas ó

tháinig deireadh leis an Apartheid?
Ar saoradh na milliúin daoine
bochta ón daoirse is ón
bhochtaineacht?

Is cinnte go bhfuil meánaicme
ghorm anois ann is tá corr-mhilliúnaí
gorm ann fosta agus cé gurbh
annamh duine geal a bheith bocht
faoi Apartheid, tá roinnt daoine geala
bochta ann anois ach is beag duine a
chuirfeadh síos ar sin mar dhul chun
cinn.  

Is í an Afraic Theas an t-aon tír
Afracach atá ina ball den G20 fosta
ach dar le figiúirí Innéacs um Fhor-
bairt Dhaonna de chuid na Náisiún
Aontaithe (2009), tá an Afraic Theas
ag uimhir 129, faoi Namaib agus ós
cionn Mharacó. 

Ar an mheán, tá an t-ionchas saoil
ar 48.98 bliain ach maireann daoine
geala ar feadh 72 bliain is ní mhaire-
ann daoine gorma ach ar feadh 47 bli-
ain. Thit an meán-ionchas saoil le 13
bliana ó bhí deireadh leis an
Apartheid. Cuireann an ráta seo an tír
ag uimhir 215 sa domhain dar leis an
CIA. 

Tá tionchar nach beag ag básanna
mar gheall ar SEIF (AIDS) ar an fhigiúr
sin. Meastar go bhfuil VEID (HIV) ar
níos mó ná 10% den daonra ach tá sé
ar 13.6% den daonra ‘Afracach’ agus
níl sé ach ar 0.3% den daonra geal. Tá
sé ar 1.7% den daonra ‘daite.’ Crei-
dtear go forleathan gur theip ar an
rialtas ANC dul i ngleic leis an fhadhb
mar is ceart agus cuirtear i leith an
iar-Phríomhaire Thabo Mbeki gur
theip airsean dul i ngleic leis ach go
háirithe. Dar le heacnamaí mór le rá
sa tír, Haroon Bhorat, is san Afraic
Theas atá an bhearna is mó idir na
bochtáin is na saibhre ar an domhan. 

Aontaíonn an Congress of South
African Trade Unions leis, is é an
Afraic Theas ceann de na tíortha is
éagothroime ar an saol dar leo.

Maíonn siad, “déanann an éagth-
roime seo a bheag dár streachailt
chun sochaí shaor, chothrom is
chothromasach a thógáil. Ní féidir
linn saoirse a cheiliúradh agus ár
sochaí á scrios ag leibhéil arda de
chóiriúlacht is de chaimiléireacht ach
an oiread.”

Tá fadhb ollmhór le coiriúlacht sa
tír agus tá ceann de na rátaí dún-

mharaithe is airde ar an domhan ann.
Dar le Roinn Gnóthaí Eachtracha na
hÉireann, is ceart d’Éireannaigh ag
taisteal sa tír “a bheith an-chúra-
mach.” 

I suirbhé a rinneadh anuraidh,
d’admhaigh fear as gach ceathrar a
ghlac páirt ann go raibh siad
ciontach as bean a éigniú. Léirigh an
suirbhé céanna gur dhúirt fear as

gach deichniúir go ndearna fear eile
éigniú air.  Tá idirdhealú ollmhór
ann maidir le cúrsaí oideachais
chomh maith. Cé go gcaitheann an
Afraic Theas an-chuid d’olltáirgeacht
intíre ar chúrsaí oideachais,tá fad-
hbanna ollmhóra sna scoileanna  -
agus i scoileanna ‘dubha’ ach go
háirithe. 

I mí Feabhra na bliana seo,
d’admhaigh an tAire um Oideachas
Bunúsach, Angie Motshekga, “níor
cheart dúinn dallamullóg a chur
orainn féin is a rá go bhfuil
géarchéim sa chóras [oideachais] ar
fad, tá géarchéim in oideachas don
pháiste Afracach ... tá oideachas na
bpáistí i bpobail eile go measartha
maith go fóill.” 

Tá na dlíthe Apartheid marbh ach
tá an Apartheid féin beo beithíoch
fós agus beidh go ceann i bhfad,
níor tháinig soghluaisteacht
shóisialta ná imeascadh sóisialta go
fóill cé gurbh fhéidir a rá go bhfuil
an tsaoirse ann chun dul i mbun an
deiridh sin mar is ceart.  

Den chuid is mó, tá daoine bochta
gorma san áit chéanna is a bhí siad i
gcónaí, d’ainneoin cén dath atá ar a
gceannairí úra. 

Deireadh le hApartheid? 

Le hÁine Seagrave

BEIDH Scoil Gheimhridh Syd-
ney ar siúl san Astráil ag an
deireadh seachtaine seo
chugainn, 11ú-14ú Meitheamh.
Beidh 71 duine ón Astráil, ó
Éirinn agus ó Shrí Lanka ag
teacht le chéile chun Gaeilge a
fhoghlaim agus chun snas a
chur ar a gcuid Gaeilge. 

Tá múinteoirí ann “le Gaeilge
ó chliabhán ag roinnt acu”, deir
Éilis Hurst, Rúnaí Scoil na
Gaeilge Sydney. Tá cúig rang ar
siúl agus timpeall 8- 12 dalta i
ngach rang. 

Bíonn rang a haon do na glan-
tosaitheoirí agus tá na daoine i

bhfad níos líofa i rang a cúig. 
Beidh ranganna spraoi ar fáil

chomh maith le rince, amhrá-
naíocht, cláirseach, Sean-
Ghaeilge agus Tráth na gCeist.
Beidh beirt ann mar aoichain-
teoirí, an Dochtúir Val Noone
agus Mahesh Uasal Radhakrish-
nan. Is é praghas an deireadh
seachtaine ná $A290 nó €200 le
lóistín agus béilí ó dhinnéar Dé
hAoine go dtí bricfeasta Dé
Luain san áireamh. 

Is é seo an t-ochtú bliain den
Scoil Gheimhridh go dtí seo
agus dúirt Éilis Hurst “Tá siad
lánsásta leis. Bhí 70-80 duine
fásta ag na scoileanna i Sydney
le ceithre nó cúig bliana anuas.”

Dar léi bíonn neart spéis sa
scoil agus sa Ghaeilge san
Astráil. “Tá na daoine as Éirinn
bródúil as a dteanga féin agus tá
suim acu a dteanga a chothú
anseo ar an taobh eile den
domhan.” 

“Tá níos mó daoine ag fogh-
laim agus níos mó áiseanna
deasa ar fáil mar gheall ar an
idirlíon”, mhínigh sí.

Tá méadú tagtha ar líon na
gcainteoirí Gaeilge thar lear.
Dúirt sí go bhfuil “dreamanna
nua ar imeall Sydney faoi
láthair ag bualadh le chéile gach
seachtain chun comhrá agus
gramadach a dhéanamh le
chéile.”

Scoil na Gaeilge Sydney
NUACHT GHAEILGE

Taighde ar an nGaeilge
beartaithe i gCeatharlach
TÁ sé fógartha ag an eagraíocht Glór
Cheatharlach go bhfuil socruithe idir
lámha chun taighde a dhéanamh ar “
Dearcaidh agus Taithí i leith na
Gaeilge i gCeatharlach 2010”. Is cuid
thábhachtach de straitéis phleanála
teanga Ghlór Cheatharlach an togra
seo chun cumais Gaeilge agus úsáid
na teanga a ríomhadh. Tá sé d’aidhm
ag an togra teacht ar mholtaí i leith
na bhféidearthachtaí is fearr chun an
úsáid a leathnú níos mó sa todhchaí
freisin. Déanfar an suirbhé ar 300 ó
chlár na dtoghthóirí i mBaile
Cheatharlaí agus ón gceantar

mórthimpeall air. Is trí cheistneoir
cuimsitheach réitithe ag Fionnuala
Ní Mhórdha, léachtóir i Roinn na
Tíreolaíochta, Ollscoil na hÉireann
Mhá Nuad a dhéanfar na hagallaimh i
rith Mhí an Mheithimh. Rinneadh
taighde den chineál seo i gCeathar-
lach sa bhliain 1985 agus táthar ag
súil le torthaí an tsuirbhé reatha a
chur i gcomparáid leis na torthaí a
tháinig chun solais cúig bliana is fic-
head ó shin. Déanfar torthaí an
taighde a sheoladh go hoifigiúil ag
ócáid ar chlár Fhéile an Fhómhair i
Mí Dheireadh Fómhair.

Jacob Zuma, Uachtarán Phoblacht na hAfraice Theas, fear a bhfuil an-obair
le déanamh aige.

Ar an mheán, tá an t-ion-
chas saoil ar 48.98 bliain
ach maireann daoine geala
ar feadh 72 bliain is ní
mhaireann daoine dubha
ach ar feadh 47 bliain. Thit
an meán-ionchas saoil le 13
bliana ó bhí deireadh leis
an Apartheid. Cuireann an
ráta seo an tír ag uimhir 215
sa domhan dar leis an CIA. 

Pobail na Gaeilge – Cúige Chonnacht
Le Pádraic Déiseach

TÁ cáil na Gaeilge ar Chúige
Chonnacht agus creidtear
gurb é an cúige is láidre ó
thaobh na teanga de ach an
bhfuil an íomhá sin go

hiomlán fíor? Tá pobail Ghaeilge
scaipthe ar fud an chúige – i gConama-
ra, i nGaeltachtaí Mhaigh Eo agus sna
bailte móra agus caithfimid súil ar
chuid de na pobail sin.

Tá go leor oibre ar bun ar son na
Gaeilge agus phobal na Gaeilge i
gCathair na Gaillimhe faoi láthair. Tá
Gaillimh le Gaeilge ar an bhfód ó 1987
agus bíonn siad ag iarraidh an teanga a
chur chun cinn i measc phobal na
cathrach, an lucht gnó ach go háirithe.
Tá áit faoi leith ag an nGaeilge i
gCathair na Gaillimhe ós rud é go
bhfuil sí taobh leis an nGaeltacht is
mó sa tír, Gaeltacht Chonamara.
Téann muintir na Gaeltachta isteach
agus amach ón gcathair ag obair, ag
déanamh gnó agus i mbun
siopadóireachta. Deir Ardfhei-
dhmeannach Ghaillimh le Gaeilge,
Bríd Ní Chonghóile, go bhfuil “go leor
deá-thola i leith na Gaeilge i nGaillimh
agus bíonn gach dream a mbíonn
muide ag plé leo céad faoin gcéad
fábhrach i leith na teanga.” Is í an spri-
oc is mó atá ag Gaillimh le Gaeilge faoi
láthair ná stádas oifigiúil mar chathair
dhátheangach a bhaint amach do
Ghaillimh agus tá sí dearfach go n-
éireoidh leo é a fháil san fhadtéarma.
“Bíonn muid i gcónaí ag obair ar
íomhá dhátheangach na cathrach a
threisiú,” a deir Ní Chonghóile. I
staidéar a rinneadh anuraidh léiríodh
gur fiú €136 milliún an Ghaeilge do
gheilleagar Chathair agus Chontae na
Gaillimhe go bliantúil, go dtacaíonn sí
le 5,000 post agus go gcreideann 90%
de ghnólachtaí na cathrach gur gné
uathúil í d’íomhá agus d’fhéiniúlacht
na cathrach. 

“Más féidir linn an Plean atá ag
dreamanna cosúil le Gaillimh le
Gaeilge a leathnú agus a chur i gcrích
in áiteanna eile ar fud na tíre, tá ré nua
i ndán don Ghaeilge,” a dúirt an tAire
nua Gaeltachta, Pat Carey, agus é ar
cuairt ar Ghaeltacht na Gaillimhe i mí
Aibreáin. Tá áit lárnach ag Gaillimh
maidir leis an Straitéis Fiche Bliain
don Ghaeilge agus an Staidéar Tean-
geolaíoch ar Úsáid na Gaeilge sa
Ghaeltacht. Déantar tagairt do
chathair na Gaillimhe mar ‘bhaile
seirbhíse Gaeltachta’ agus tá Gaillimh
le Gaeilge ag iarraidh na critéir atá
leagtha síos a leanúint agus iad ag iar-
raidh úsáid na teanga a leathnú. Deir
Bríd Ní Chonghóile go bhfuil meas
agus luach ar an nGaeilge sa chathair.
“Tá meon níos dearfaí ná riamh i leith
na Gaeilge i nGaillimh. Ní rud
neamhghnách é a bheith ag labhairt
Gaeilge i nGaillimh.” 

Bíonn tionscadail éagsúla Ghaillimh
le Gaeilge ag díriú ar an nGaeilge a
bheith le feiceáil agus le cloisteáil tim-
peall na cathrach. Faoi láthair tá siad
ag iarraidh bialanna na cathrach a
spreagadh le Gaeilge a úsáid ar na
biachláir agus tá ocht mbialann le
biachlár iomlán dátheangach ann go

In 2008 mhaígh an
craoltóir aitheanta le
Raidió na Gaeltachta,
Máirtín Mac Donn-
chadha, go raibh
Gaeltacht Mhaigh Eo
‘chomh marbh le
hArt’. “Chun go
mbeadh pobal
Gaeltachta ann, caith-
fidh go mbeadh an
Ghaeilge á labhairt ag
trí ghlúin: an ghlúin
óg, daoine meánaosta
agus seandaoine;
agus níl sé sin le fáil in
aon áit i Maigh Eo
anois.” 

dtí seo. “Tá ag éirí go maith linn ach is
í an fhadhb is mó atá ag na bialanna
faoi láthair ná spás,” a deir Ní
Chonghóile.

Is é ceann de na tionscadail is mó
cáile de chuid Ghaillimh le Gaeilge ná
Gradam Sheosamh Uí Ógartaigh a
reáchtáiltear go bliantúil. Is gradam é
seo do ghnólachtaí i gCathair na Gail-
limhe a chuireann an Ghaeilge chun
cinn ina gcuid gnó. Ainmníodh an
gradam in onóir Sheosamh Uí Ógar-
taigh (nach maireann), ball bunaithe
agus rúnaí cuideachta Ghaillimh le
Gaeilge. Bronntar duaiseanna agus
buntáistí ar fiú €15,000 iad ar an
mbuaiteoir gach bliain agus is é Bácús
Uí Ghríofa ar Shráid na Siopaí a thug
an gradam leo anuraidh. Deir Bríd Ní
Chonghóile go gcuirtear gach rud san
áireamh agus iad ag déanamh measú-
naithe ar na hiomaitheoirí. “Bíonn
gach rud i gceist, idir sheirbhís, mhar-
gaíocht, fheiceálacht agus
chomharthaíocht.” Maíonn sí go
mbíonn daoine óga i saol an ghnó i
bhfad níos fabhraí i leith na Gaeilge ná
an dream níos sine san earnáil. “Bíonn
faitíos agus aineolas i measc an ghrú-
pa níos sine go minic ach tuigeann
daoine óga i saol an ghnó an luach atá
leis an teanga.” Deir sí go mbíonn Gail-
limh le Gaeilge i gcónaí ar fáil chun
spreagadh agus comhairle a thabhairt
dóibh agus iad ag iarraidh úsáid na
Gaeilge i gcúrsaí gnó a leathnú.

Tá craobh láidir de Chonradh na
Gaeilge i gCathair na Gaillimhe freisin

a bhíonn ag iarraidh pobal Gaeilge na
cathrach a chothú agus a neartú.”Tá
go leor daoine le Gaeilge i nGaillimh
ach níl an pobal féin thar a bheith
leathan,” a deir Peadar Mac Fhlann-
chadha ón gConradh. Bíonn an chuid
is mó d’imeachtaí Gaeilge na cathrach
ar siúl i gCub Árus na nGael ar Shráid
Doiminic. “Bíonn meascán d’imeach-
taí éagsúla ar siúl san Árus, idir
oícheanta sean-nóis, óicheanta
filíochta, oíche d’fhoglaimeoirí agus
oíche cheoil dhomhanda.” Sa Straitéis
20 Bliain don Ghaeilge moladh gur
cheart Lárionad Gaeilge a thógáil sa
chathair ina mbeadh bialann, amhar-
clann agus áiseanna éagsúla chun
freastal ar phobal na Gaeilge. Deir Mac
Fhlannchadha go bhfuil airgead geall-
ta ag Roinn na Gaeltachta agus ag
Comhairle Cathrach na Gaillimhe don
togra ach nach bhfuil aon phlean ceart
leagtha síos go fóill. Roghnaíodh
suíomh don Lárionad ar Bhóthar na
gCeannaithe ach is cosúil go bhfuil an
tóin tite as sin anois.

Is minic a shamhlaítear an Ghaeilge
a bheith lag i Maigh Eo ach níl sé sin go
hiomlán fíor dar le Brídín Ní Cheal-
laigh ó Chonradh na Gaeilge ansin.
“Tá meon dearfach i leith na Gaeilge i
Maigh Eo agus tá fochoistí againn ar
fud an chontae. Cloisim níos mó
Gaeilge anseo ná mar a chloisim i mo
cheantar dúchais féin i gConamara.”
Aithníonn Conradh na Gaeilge táb-
hacht na hóige agus bíonn an-bhaint
acu le scoileanna an chontae agus

bíonn imeachtaí éagsúla ar bun, idir
champaí samhraidh agus fhéilte drá-
maíochta. 

In 2008 mhaígh an craoltóir
aitheanta le Raidió na Gaeltachta,
Máirtín Mac Donnchadha, go raibh
Gaeltacht Mhaigh Eo ‘chomh marbh le
hArt’. “Chun go mbeadh pobal
Gaeltachta ann, caithfidh go mbeadh
an Ghaeilge á labhairt ag trí ghlúin: an
ghlúin óg, daoine meánaosta agus
seandaoine; agus níl sé sin le fáil in
aon áit i Maigh Eo anois.” 

Deir Máire Mhic Lochlainn ó
Chomhlacht Forbartha Áitiúil Acla,
áfach, go bhfuil go leor ag dul ar
aghaidh chun an Ghaeilge a chur chun
cinn ar an oileán. “Tá Gaeilge réasúnta
maith ag na daoine ach tá sé deacair
go leor a rá cé chomh lag is atá an tean-
ga ar an oileán,” a dúirt sí linn. “Bíonn
go leor ar siúl ar an oileán chun an
teanga a chur chun cinn.” Bíonn ran-
ganna Gaeilge, club óige agus campaí
samhraidh ar siúl. Chomh maith leis
sin eagraítear comórtas do lucht gnó
chun iad a spreagadh leis an teanga a
úsáid. “Tá na múinteoirí ag déanamh
go leor chun an Ghaeilge a chur chun
cinn agus tá gradam GLEO buaite ag
cuid de na scoileanna,” a deir Mhic
Lochlainn. Níl ach leath den oileán
áirithe mar cheantar Gaeltachta agus
táthar ag iarraidh stádas Gaeltachta a
bhaint amch don leath eile mar “ní
dhéanann sé ciall nach mbeadh ach
taobh amháin den oileán sa
Ghaeltacht,” dar léi.

Éamon Ó Cuív T.D., tráth a raibh sé ina Aire Gnóthaí Pobail, Tuaithe & Gaeltachta agus é ag seoladh Bus Dhátheangach i nGaillimh mar chuid d’fheachtas
Gaillimh le Gaeilge



Deireadh le 
Bus Spraoi 
na Gaillimhe
ÓN lá inniu ar aghaidh ní bheidh an
Bus Spraoi,  a bhí curtha ar fáil ag
Coiste Cúram Leanaí na Gaillimhe,
ag feidhmiú a thuilleadh.  Mar gheall
ar chúinsí maoinithe tá deireadh le
teacht leis an tseirbhís Bus Spraoi do
cheantar chathair agus chontae na
Gaillimhe.  Is ó 2003 a bhí an Bus
Spraoi ag feidhmiú agus é ag freastal
ar níos mó ná 350 teaghlach i gCona-
mara amháin ón am sin. 

“B’iontach an áis a bhí sa mBus
Spraoi”  a deir Mémé Uí Chualáin,
bainisteoir sheirbhísí soghluaiste an
Bus Spraoi, “d’oscail sé súile daoine
maidir le cé chomh tábhachtach is
atá áiseanna réamhscolaíochta,  agus
bhí tábhacht thar cuimse i gceist leis
mar thacaíocht do theaghlaigh, go
mór mhór iad siúd atá lonnaithe i
gceantair iargúlta. 

Is mór an peaca nach mbeidh sé ar
fáil níos mó.”  Bhí costas €55,000 in
aghaidh na bliana chun an Bus
Spraoi a choinneáil ag feidhmiú ar
feadh 38 seachtain den bhliain, idir
chostais reatha agus eile, “agus cé go
bhfuil muid tar éis gach uile iarracht
a dhéanamh chun scéim maoinithe

eile a aimsiú atá feiliúnach don Bhus
Spraoi, níor éirigh linn,” a deir Mémé. 

Is éard a bhí i gceist leis an mBus
Spraoi ná cúram leanaí a chur ar fáil
dóibh siúd nach bhfuil fáil acu ar
chúram leanaí sa cheantar.  Trí
sheirbhísí an Bus Spraoi a úsáid bhí
deis á tabhairt do pháistí dul ar
chúram leanaí agus deis á tabhairt do
thuismitheoirí teacht le chéile nó
freastal ar chúrsaí traenála a fhad is a
bhí a gcuid páistí ar an mBus Spraoi.

Tugann foghlaí
mara galánta faoi
aistear ceoil
Le Piaras Ó Raghallaigh

TÁ ‘Finscéal Ghráinne Mhaol’ ag dul
ar stáitse arís an samhradh seo agus
beidh sé á sheoladh ar an gCéadaoin
seo chugainn an 16ú Meitheamh in
Hotel Westport. Beidh an seó ar siúl
gach tráthnóna Dé Céadaoin ag Hotel
Westport le linn mhí an Mheithimh
go mí Mheán Fómhair. 

Is seó traidisiúnta é bunaithe ar
scéal saoil an fhoghlaí mara Éirean-
naigh, Grace O'Malley nó Gráinne
Mhaol. Bhí Gráinne Mhaol, foghlaí
mara, ceann fine, leannán agus
máthair in Éirinn sa 16ú haois, ar
dhuine de na taoisigh chlainne Éire-
annacha is deireanaí a chur in
aghaidh choncas na Sasanach ar
Éirinn Ghaelach. 

Tá saibhreas ceoltóirí agus damh-
sóirí cumasacha as gach áit san
iarthar sa seó ‘Finscéal Ghráinne
Mhaol’. Tá an fidléir Cora Smyth ó
Lord of the Dance agus an t-
iomaitheoir i gcomórtas ceannais
You’re a Star James Kilbane, mothú
Laideanóis Pollyanna Guedes, an
curadh uile-Éireann ar an mbosca
ceoil Darragh Healy, chomh maith
leis an teaghlach ar an sean-nós is
cumasaí agus is fearr aithne orthu in
Éirinn, na Cunninghams ó Chonama-
ra, uile ar bord don aistear.

Geallann an seó go gcoinneoidh sé
lucht féachana ag gach aois grea-
maithe dá suíocháin ó thús go
deireadh agus é ag meascadh an

tsean agus an nua; an lá atá inniu ann
agus an t-am fadó, an damhsa ar an
sean-nós i gcodarsnacht leis an
damhsa céime nua-aimseartha. 

Tá costas €20 ar na ticéid do
dhaoine fásta nó €50 ar thicéad don
chlann agus tá siad ar fáil ó Hotel
Westport ar (098) 25122.

Taispeántas
Ealaíne Poiblí ar
feadh Uair an
Chloig Amháin
tar éis Luí na
Gréine
MAR cheiliúradh ar an ghrianstad a
bheidh ar siúl ar an 21ú Meitheamh
beidh taispeántas ealaíne poiblí ar
siúl ar feadh uair an chloig in Achadh
Ghobhair, Maigh Eo ar an 19ú.  Is
togra ealaíne poiblí é seo déanta ag
an ealaíontóir Tom Meskell; is éard
atá ann ná dealbha sealadacha arb í a
n-inspioráid ná na hoilithreachtaí
stairiúla go Cruach Phádraig.  Chomh
maith le seoladh an togra féin beidh
taispeántas i gceist ina dtabharfar
léargas ar chúlra an togra chomh
maith le sólaistí sa halla pobail óna
9.30i.n. ar aghaidh.  Nuair a rachaidh
an ghrian faoi, beidh an t-ealaíontóir
féin mar threoraí agat ar shiúlóid
ghairid go dtí an tsuiteáil dealbh,
nach mbeidh sa suíomh ach ar feadh
uair an chloig amháin.  Is imeacht é
seo atá go hiomlán saor in aisce don
phobal agus oscailte don phobal uile.  

Damáiste do
chabhlach
busanna na
Gaillimhe 
TÁ Gardaí na Gaillimhe i mbun fios-
rúcháin mar gheall ar loitiméireacht
a rinneadh ar bhusanna na Gail-
limhe.  Rinneadh damáiste do naoi
gcinn de bhusanna na Gaillimhe nó
cabhlach busanna na Gaillimhe uile;
cuireadh isteach ar innealra na mbu-
sanna i measc loitiméireacht eile.
Mar gheall ar an loitiméireacht seo
cuireadh moill ar sheirbhísí bus na
Gaillimhe maidin Dé Céadaoin seo
caite.  

Cuairt an
chúrsóra  an
‘Adrianna 2’ ar
ché Ros a’ Mhíl
THÁINIG an cúrsóir an ‘Adrianna 2’
isteach go cé Ros a’ Mhíl an tseach-
tain seo caite chun go bhféadfadh a
294 paisinéir blaiseadh de Chonama-
ra agus de Ghaillimh a bheith acu.  

Is cúrsóir 104 méadar ar fhad í de
chuid Marina Cruises Company le
criú ón Chróit agus bhí paisinéirí
Francacha ar bord.  

Beidh an cúrsóir céanna ag teacht
go Ros a’ Mhíl ar an Domhnach beag
seo arís agus ar an Luan an 14ú den
mhí seo.  

Níl sé róchoitianta go dtagann
cúrsóirí móra isteach go cé Rós a’
Mhíl; níor tháinig aon chúrsóir anu-
raidh ach ní hé sin le rá nach dtar-
laíonn a leithéid.  “In amanna bíonn
cuairt na gcúrsóirí móra curtha in
áirithe bliain roimh ré,” a deir máistir
an chuain John Donnelly. Tá cuairt
an chúrsóra an MV Ocean Majesty in
áirithe cheana féin don 14ú
Meitheamh 2011 ar a mbeidh 490
paisinéir.  Ní bhíonn aon difríocht sa
phraghas ar chúrsóir mór teacht
isteach go Ros a’ Mhíl ná mar a
bhíonn ar aon bhád paisinéirí eile, is
é an praghas a bhaintear amach do
gach uile phaisinéir ná €1.20 an
duine.    

Deontas
ceadaithe
d’Ionad 
Pobail na Tulaí 
TÁ €23,550 ceadaithe ag an Aire
Gnóthaí Pobail, Comhionannais agus
Gaeltachta Pat Carey d’Ionad Pobail
na Tulaí i mBaile na hAbhann.  Tá sé i
gceist go n-úsáidfí an deontas seo
chun obair athchóirithe a chríochnú;
i measc na hoibre seo beidh obair
shábháilteachta agus shlándála.
Agus é ag fógairt an deontais seo
dúirt an tAire “Táim sásta go bhfuil
Ionad Pobail na Tulaí ina áis tháb-
hachtach do phobal an cheantair
agus do na coláistí samhraidh agus
cuideoidh an deontas seo leis na
saoráidí a fheabhsú ag an ionad don
todhchaí.” 

NUACHTRÉIGIÚNACH
CONNACHTA

NUACHT

Seoltar scéalta chuig:
nuacht@gaelsceal.ie

OBAIR FEABHSÚ FOIRGNIMH 
Scoil Náisiúnta Muire Gan Smal, 

Camus, Co. na Gaillimhe.

Tá Bord Bainistíocht Scoil Náisiúnta Muire Gan Smal, Camus ag lorg 
iarratais ó Chonraitheoirí ar mian leo a bheith san áireamh i liosta

tairisceana ceadaithe don tionscadal thuas. 
Tá an iarratas le seoladh chuig Devaney Wallace Ltd., An Cheathrú Rua,

Co. Gaillimhe (091-595888) ag tráth nach deánaí ná 5.00 i.n. Dé
Céadaoin 16ú Meitheamh, 2010

Grianghraf d'ócáid seolta an 'Bus Spraoi' ar an gCeathrú Rua mí Aibreán na bliana seo caite. Tá an bus le baint den
bhóthar anois de bharr ciorruithe buiséad. GRIANGHRAF: MARTINA REGAN

An Gael sa Pháil 
Le Kate Fennell

Scoil scairte
Larkin 
TRÁTHNÓNA anocht ag a 7i.n. cuir-
fear tús le féile amhránaíochta,
léachtaí, damhsa agus drámaíochta,
Scoil Scairte Larkin, i gClub na Múin-
teoirí i gCearnóg Parnell i mBÁC.
Osclóidh an colúnaí agus eagarthóir

cúnta leis an Irish Times, Fintan
O’Toole, an fhéile agus leanfar é sin
le caint ó Stiúrthóir Thaisce Cheol
Dúchais Éireann, Nioclás Ó Cearb-
halláin, ar na héachtaí a rinne an
bailitheoir ceoil Francis O’Neill a bhí
ina cheannaire póilíní i Chicago
tráth. Ina dhiaidh sin, ag club
amhránaíochta An Ghóilín, i gClub
na Múinteoirí, cuirfear fáilte roimh
aoi speisialta Mary McPartlan i
gcomhair oíche amhránaíochta. An
mhaidin dár gcionn, in Ionad Taibh-
Ealaíon Halla na Saoirse, Cé Eden,
idir 10 -11.30 ag an seisiún ‘Gabháil
Fhionn don Bhricfeasta’,  treiseofar
ábhar léitheoireachta agus amhráin
Sheoigheacha ag bricfeasta traidis-
iúnta cistí agus cócó a thugtaí do
pháistí an ‘Bayno’ in Bull Alley fadó.
Óna 12 – 1.30 déanfaidh Aisteoirí
Chrónáin ceiliúradh ar Halla na
Saoirse agus an áit atá aige i stair
chultúrtha na tíre le taispeántas drá-
maíochta.

Tar éis an lóin, idir 2 – 2.30i.n.,
déanfaidh Dónall Ó Braonáin sca-
gadh dátheangach ar ealaín dhorcha
na soiniciúlachta agus na gangaide
in iriseoireacht na hÉireann, le
tagairt do Bhreandán Ó hÉithir agus
Máirtín Ó Cadhain. Sa tráthnóna idir
3.45 – 5.15i.n. tabharfaidh an file as
Co. Liatroma, Vincent Woods, agus
an píobaire Neilidh Mulligan stailc
na mianadóirí ag mianach guail
Arigna i 1968 chun cuimhne i bhfo-
cail agus i gceol. Chomh maith le

léachtaí eile agus seisiúin amhrá-
naíochta, beidh ranganna  ar siúl óna
11.30 – 5.30 ag tosú le rang
fidléireachta le Gerry O’Connor,
ansin rang damhsa seite le Johnny
Morrissey  agus, le críochnú, rang
damhsa ar an sean-nós le Sibéal
Davitt. Tá rud éicint ansin do gach
duine! Tá tuilleadh eolais maidir le
himeachtaí ar fáil ó: 

cleclub@gmail.com  www.cle-
club.wetpaint.com nó is féidir glaoch
ar 01 4066517.

Ceardlann Ceoil
Thraidisiúnta
MÁS ag foghlaim uirlis ceoil atá tú tá
ceardlann ceoil thraidisiúnta do gach
uirlis ceoil ar siúl an 19 Meitheamh in
Áras Chrónáin i  gCluain Dolcáin ar
chostas €40.  Beidh grúpsheisiúin,
ranganna agus ceadail ar siúl
d’fhoghlaimeoirí ag an meánleibhéal
agus ardleibhéal. Is é inniu an lá
deiridh cláraithe mar sin is fearr
brostú agus an fhoirm chlárúcháin a
líonadh ag an suíomh
www.araschronain.i.e gan mhoill!

Cleacht do chuid Gaeilge i mBré
Níl easpa deiseanna i mBré bheith

ag cleachtadh Gaeilge agus ag baint
taitnimh as imeachtaí cultúrtha i
nGaeilge buíochas le dream An Bhéil
Bhinn a oibríonn go díograiseach ó
cheann ceann na bliana leis an teanga
agus an cultúr a chur chun cinn. Is
cosúil nach bhfuil siad ag tógáil scíthe

don Samhradh ach an oiread mar tá
Scléip an tSamhraidh eagraithe acu
don chlann ar fad an  tseachtain seo
chugainn, 17 Meitheamh, óna 6 a
chlog ar aghaidh. Tá siad ag tabhairt
cuiridh do Ghaeilgeoirí nó daoine gur
spéis leo an teanga theacht chuig
BBQ mór le ceol, céilí,  comhluadar,
drámaíocht agus craic san Óstán
Esplanade i mBré. 

Is féidir ticéad clainne a cheannach
ar €40 nó ticéid do dhaoine fásta ar
€15 agus do pháistí ar €10. Tuilleadh
eolais agus ticéid ó
anbealbinn@gmail.com nó 085
7823411.

Saotharlann
greannán do
pháistí 
FOILSÍODH foclóir Gaeilge/Spáin-
nise  le gairid agus is í Carmen
Rodriguez Alonso, múinteoir Spáin-
nise san Instituto Cervantes i bPlás
Lincoln, BÁC 2,  a bhí ar dhuine de na
húdair. An Satharn seo chugainn, 19
Meitheamh óna 1-3i.n., cuirfidh sí
fáilte roimh pháistí idir 6 -11 bliain
d’aois a bhfuil Gaeilge acu freastal ar
cheardlann líníochta do ghreannáin
a bheidh an t-údar agus maisitheoir
clúiteach, Marta Guerrero, a
mhúineadh mar chuid d’fhéile
idirnáisiúnta na Spáinnise, El Día E,
Día del Español a bheidh á cheil-
iúradh i ngach ceann de na trí ionad

is seachtó leo ar fud an domhain. Is
maisitheoir agus údar ar leabhair do
pháistí í Marta Guerrero agus tá sí ag
plé le líníocht agus le scríbh-
neoireacht ón am a bhí sí ina gasúr.
Beidh seans  plé leis an Spáinnis ar
bhealach samhlaíoch agus
cruthaitheach agus beidh Carmen
ann lena páistí féin le léargas a thab-
hairt ar an gceardlann trí Ghaeilge.
Gach eolas ó www.dublin.cer-
vantes.es

Campa
Samhraidh
Gaeilge nua i
mBÁC
TÁ campa samhraidh nua á bhunú i
mBaile Átha Cliath i mbliana do
dhaltaí idir 12 agus 18 bliain d’aois.
Is iad an feachtas Óg-ghluaiseacht
atá á bhunú agus is i meánscoil
Mater Christi i bhFionnghlas a bhei-
dh an campa á reáchtáil ón 28ú
Meitheamh go dtí an 2ú Iúil.  

I measc na ranganna Gaeilge beidh
imeachtaí éagsúla sóisialta eile á
reáchtáil, idir dhrámaíocht, ealaín,
agus cheol.  Tá costas €70 ar an
gcampa seo a bheidh ar siúl óna
10r.n. go dtí an 3i.n. agus beidh las-
cainí clainne ar fáil chomh maith.  

Is féidir tuilleadh eolais a fháil ar
an gcampa trí ríomhphost a chur
chuig Ursula.feachtas@gmail.com

An bhfuil scéilín agat? Ba mhaith linn freastal ar gach Gaeltacht is Gaelphobal sa tír. Má tá scéilíní nó nótaí áitiúla agaibh, cuirigí iad chuig an seoladh
rphoist seo le bhur dtoil, nuacht@gaelsceal.ie, agus déanfaidh muid ár ndícheall iad a chur i gcló. 

LAIGHIN
NUACHT

Seoltar scéalta chuig:
nuacht@gaelsceal.ie

Tadhg Murray ón Sráidbhaile i gCo. Laoise sa Cheoláras Náisiúnta, áit ar
ghlac daltaí ó gach áit in Éirinn páirt i gcoirmcheoil bunaithe ar 'An Fhliúit
Draíochta' le Mozart. Ba é seo an buaicphointe i gclár ceithre bliana
oideachais ceoil darb ainm 'Up the Tempo', chun eispéireas ceoil den chéad
scoth a thabhairt do os cionn 6000 dalta i 200 scoil in Éirinn. Bhí an clár á
eagrú ag an gCeoláras Náisiúnta agus Banc Uladh. 

Togha gach Bia
GRIANGHRAF: LEON FARRELL PHOTOCALL IRELAND.

An blagadóir & údar, Donal Skehan, réalt úr cócaireachta na hÉireann, i gcuideachta Elizabeth Greene. Sheol an
bheirt féile bia agus dí Bhaile Átha Cliath, 'A Taste of Dublin', i rith na seachtaine. Tá an fhéile ar siúl i ngairdíní Uíbh
Eachach go dtí an Domhnach. Tuilleadh eolais ag www.tastefestivals.ie

Téigh ag Feadaíl
GRIANGHRAF: MARK STEDMAN/PHOTOCALL IRELAND

Ceardlanna 
Aisteoireachta 
sa Daingean 
TÁ AnnÓg Ar Aghaidh ag cur ceard-
lanna aisteoireachta do dhaoine
fásta agus do dhaoine óga ar fáil an
samhradh seo sa Lab, Sráid Eoin, An
Daingean. Beidh ceardlanna do
dhéagóirí idir 14 -16 bliain d’aois ar
siúl gach Máirt agus Déardaoin idir
10r.n. agus 11i.n. ag tosú Déardaoin
an 1ú Iúil. Beidh táille €5 in aghaidh
na seachtaine ann. 

Beidh ceardlanna ar fáil do
dhaoine fásta ó 17 bliain d’aois ar
aghaidh gach Luan agus Céadaoin
idir 10r.n. agus 1i.n. ag tosú Dé Luain
an 5ú Iúil ar feadh 10 seachtaine.
Beidh €10 (€7 lacáiste) in aghaidh na
seachtaine mar tháille. 

Beidh cur i láthair ar thoradh na
hoibre in Amharclann An Lab ag
deireadh an tsamhraidh. Beidh deis
sna ceardlanna oibriú ar ghnéithe
éagsúla a bhaineann le ceird na hais-
teoireachta ar nós gluaiseacht, guth,
cruthú charachtar, cumadóireacht
agus eile. 

Má tá fonn ort clárú nó breis eolais
a fháil cuir glaoch ar (086) 3476201
nó seol ríomhphoist chuig
ainemoy@eircom.net.

Duais 
Spáinneach do
bhunscoil 
Chorca
Dhuibhne
BRONNADH duais Spáinneach,
‘Colegio Espanol del Ano 2010’
(Scoil Spáinnise na bliana 2010) ar
Scoil Chaitlín Naofa i gCorca Dhuib-
hne. Tá ranganna Spáinnise ar siúl
sa bhunscoil le ceithre bliana anuas.
Múintear na ranganna ag cainteoir
dúchais Spáinnise, Lucia Atencia
Fernández, atá líofa i nGaeilge
chomh maith. Bhí an ócáid ar siúl
ag deireadh mí na Bealtaine in
Ambasáid na Spáinne i mBaile Átha

Cliath leis na buaiteoirí, an t-
Ambasadóir, toscairí cultúrtha,
urraitheoirí agus comhordaitheoirí
an togra Nuatheangacha i mBun-
scoileanna. Fuair siad turas
cultúrtha go dtí Salamanca sa
Spáinn ar feadh coicíse do bheirt
mhúinteoir na scoile mar dhuais.
Tá an bronnadh ag lorg scoileanna a
gcuirtear béim ar cheangail
idirnáisiúnta, le dea-chleachtas
múinteoireachta agus comhtháthú.
Dúirt Lucia “gur maith an rud é an
Spáinnis a fhoghlaim sa bhunscoil
de bharr go mbíonn leanaí níos
oscailte do theangacha nuair atá
siad óg.” D’admhaigh sí gur iomaí
tairbhe ag baint le teangacha iasach-
ta a fhoghlaim agus go “n-osclaíonn
teangacha meon na ndaltaí ar
nósanna agus traidisiúin i dtíortha
eile.”

Plean Teanga
Mhúscraí
le Seán Ó Loingsigh

REÁCHTÁLFAR cruinniú poiblí in
Ionad Áise Réidh na nDoirí oíche
Mháirt seo chugainn chun plean
teanga atá á réiteach do Ghaeltacht
Mhúscraí a bhogadh chun cinn.

‘Ár dTeanga, Ár bPlean’ atá mar
theideal ar an bplean teanga atá á
réiteach ag Comharchumann For-
bartha Mhúscraí (CFM), agus is é seo
an dara cruinniú poiblí atá á
reáchtáil maidir leis an bplean. Ag an
gcéad chruinniú poiblí a reáchtáil
CFM san Ionad Áise ar an 9 Márta
seo caite, chuir an Dr Conchúr Ó
Giollagáin ó Acadamh na hOllsco-

laíochta Gaeilge réimsí éagsúla i
láthair maidir le pleanáil teanga i
gcomhthéacs an Staidéir Theangeo-
laíoch ar Úsáid na Gaeilge sa
Ghaeltacht agus na Straitéise 20 Bli-
ain don Ghaeilge. Tá sé i gceist ag
CFM meitheal oibre a bhunú chun
díriú ar chúrsaí pobail, scoile agus
teaghlaigh, maidir leis an bplean
teanga, agus táthar chun na grúpaí
seo a chur ar bun ag cruinniú na
seachtaine seo chugainn. 

“Ní cruinniú é seo le haghaidh suí
síos agus a bheith ag éisteacht, is
cruinniú é seo chun rudaí a bhogadh
chun tosaigh,” a dúirt Bainisteoir
CFM, Concubhar Ó Liatháin.

Cuirfear tús leis an gcruinniú
poiblí in Ionad Áise Réidh na nDoirí
ar a 8.00 oíche Mháirt, an 15
Meitheamh, agus táthar ag súil go
mbeidh réimsí de Phlean Teanga
Mhúscraí réitithe agus á gcur i bhfei-
dhm faoin bhFómhar seo chugainn.

Ceol agus
léachtaí ag
Tionól na
Mumhan
le Seán Ó Loingsigh

BEIDH meascán de cheol agus léach-
taí ag Tionól na Mumhan an
deireadh seachtaine seo i mBaile
Bhúirne, mar a bhfuil an ceathrú
tionól as a chéile á reáchtáil ó chuir
coiste Dáil na Mumhan de Chonradh
na Gaeilge é ar bun ansin i 2007.

Reáchtálfar imeachtaí litríochta
agus ceoil in Óstán Ghobnatan agus i
dtábhairne an Mhuilinn, agus tá trí

thuras lae ar chlár an Tionóil chomh
maith. Cuirfear tús le himeachtaí in
Óstán Ghobnatan anocht (Aoine
8.00) le léacht dár teideal ‘Seán Ó
Ríordáin, fear nár thréig tigh ná tre-
abh’ leis an Ollamh Seán Ó Coileáin,
a scríobh beathaisnéis ar an bhfile as
Baile Bhúirne.

Scríbhneoireacht an Athar Peadar
Ó Laoghaire a bheidh mar ábhar ag
an Dr Seán Ua Súilleabháin, Ollscoil
Chorcaí, i léacht a thabharfaidh sé sa
Mhuileann ar a 12.30 Dé Sathairn,
agus beidh turas go ceantar dúchais
an scríbhneora i Lios Caragáin agus i
gCarraig an Ime ar a 3.00.

Ceann de bhuaicphointí Tionól na
Mumhan le trí bliana anuas ná an
oíche chomórtais amhránaíochta,
lúibíní agus agallamh beirte do
dhaoine óga a reáchtáiltear i
gcomhar le hÓige na Gaeltachta sa
Mhuileann oíche Shatharn (7.30).

Tá dhá ghradam – Laoch na
Mumhan agus Coiste Contae na
Bliana (Conradh na Gaeilge) - le
bronnadh ag Dáil na Mumhan oíche
Shatharn sa Mhuileann chomh
maith, agus is ann a sheolfar an Blas
Muimhneach a dó leis an scríbhneoir
Breandán Mac Gearailt as Corca
Dhuibhne, a sheol a chéad leabhar ar
amhráin na Mumhan san ionad
céanna ag Tionól 2008.

Beidh seisiúin cheoil i ndiaidh na
n-imeachtaí oifigiúla sa Mhuileann
agus in Óstán Ghobnatan, agus
reáchtálfar ceardlanna scríbh-
neoireachta faoi choimirce scríbh-
neoirí Gaeilge san óstán  le linn an
Tionóil. Tá turas gearr go stiúideo
an ealaíontóra Pauline Dodds i
mBaile Bhúirne ar an gclár maidin
Dé Sathairn (10.00), chomh maith le
ceann beagáinín níos faide siar go
Tigh Mhucrois i gCill Áirne ar a 2.30
ó Óstán Ghobnatan inniu.

MUMHAIN
NUACHT

Seoltar scéalta chuig:
nuacht@gaelsceal.ie

Sheol an Coimisinéir Teanga leabhar le Seán Breandán Ó hUallacháin "Pobal an Stáit agus an Ghaeilge 1920-'39" in Áras Uí Rathaille, Coláiste na hOllscoile,
Corcaigh le déanaí. Sa phictiúr tá an Dr. Neil Buttimer, Roinn na Nua-Ghaeilge, Coláiste na hOllscoile, Corcaigh, Feargas Ó Snodaigh, Coiscéim, Seán Ó    hUal-
lacháin, Áine Ní Uallacháin, Seán Breandán Ó hUallacháin agus An Coimisinéir Teanga, Seán Ó Cuirreáin.

Duais Spáinneach: Lucía Atencia Fernández (Múinteoir Spáinnise Scoil
Chaitlín Naofa), Geraldine Ní Mhathúna (Múinteoir Acmhainne Scoil
Chaitlín Naofa), Mercedes Rico (Ambasadóir na Spáinne), Tanya Flanagan
(Comhordaitheoir Náisiúnta den Togra Nuatheangacha i mBunscoileanna)
agus Kènia Puig i Planella (comhordaitheoir Spáinnise den Togra Nuathean-
gacha i mBunscoileanna).



Ócáid cheiliúrtha
d’Áisleann Rann
na Feirste
DÉANFAR ceiliúradh ar thógáil
Áisleann Rann na Feirste ar an 10
Meitheamh ag 7.00i.n. san Áisleann.
Beidh Aifreann comhcheiliúrtha leis
an Athair Micheál Ó hOireachtaigh,
an tAthair Lorcán Ó Searcaigh agus
an tAthair Donncha Ó Baoill ar siúl
agus, i ndiaidh an Aifrinn, beidh
sólaistí bia ar fáil. 

Tabharfar deis don phobal dul ar
thuras speisialta chun an
foirgneamh a fheiceáil i gceart
freisin. Bunaíodh coiste Áisleann
Rann na Feirste i 1997 agus ó shin i
leith tá fiosrú déanta acu ar riach-
tanais agus ar mhian an phobail.
Thug siad cuairt ar ionaid oidhreach-
ta agus léinn sa chontae agus traste-
orainn agus thug siad aird ar leith ar
na gnéithe a bhí tarraingteach do
chuairteoirí.

Mar thoradh ar a gcuid oibre tá

áisleann ann anois a dhéanfaidh
freastal ar an bpobal áitiúil agus a
mheallfaidh cuairteoirí. Nuair a
chuir an rialtas deireadh le tacaíocht
airgid a sholáthar do thograí ionad
pobail, shíl an Coiste go raibh
deireadh lena dtionscnamh. Mar
gheall ar chruinniú a d’eagraigh Pat
the Cope Ó Gallchóir, a bhí ina Aire
ag an am, agus Cathal Mac Suibhne ó
Údarás na Gaeltachta, le Paddy Harte
ón gCiste Idirnáisiúnta d’Éirinn,
tháinig an togra slán.

Dúirt Stiofán Ó Dónaill, cathaoir-
leach an choiste, gur ócáid stairiúil a
bheidh ar siúl an 10 Meitheamh.
Beidh ócáid eile ar siúl ar an Satharn,
19 Meitheamh, nuair a bheidh an
cluiche náisiúnta, “Who wants to be
a Thousandaire” á chur i láthair ag
Coiste Airgid na hÁislinne, ag tosú
ag 8.00i.n.

Cruinniú faoi
fhorbairtí i
gceantar álainn
le hEoin Mac Garvey

TÁ cruinniú poiblí á eagrú an
deireadh seachtaine seo in
Iarthuaisceart Thír Chonaill ag
grúpa atá míshásta faoi roinnt for-
bairtí a bhfuil imní ar an phobal a go
ndéanfaidís dochar don timpeal-
lacht.

Faoi láthair tá brú á chur ar an
mBord Soláthair agus Eirgrid faoin
phlean le líne chumhachta 100kv a
thabhairt fríd iarthuaisceart an
chontae agus anois tá brú le cur ar
lucht mianadóireachta agus
feirmeacha gaoithe.

Is iad Coiste Caomhnaithe Ghaoth
Bearra atá ag eagrú an cruinnithe,
coiste atá lonnaithe i gceantar
Ghaoth Bearra i Leitir Mhic a’
Bhaird, ceann de na ceantair is áille

san iarthuaisceart agus abhainn
Ghaoth Bearra ina rith fríd. Turasóirí
atá ag teacht isteach a fhad le
hiarthuaisceart an chontae ó dheis-
ceart tíre, beidh orthu droichead
Ghaoth Bearra a thrasnú agus tá na
radharcanna ansin rompu.

Níos luaithe i mbliana tugadh
cead ionchais don chomhlacht
Mytillus Mining Limited don chean-
tar, agus beidh cuid den líne
chumhachta 100kv ag dul an treo
seo chomh maith. 

Cheadaigh an tAire Eamon Ryan
cead ionchais i gcaoga baile fearainn
i gceantar Ghaoth Bearra in ainneoin
gur cuireadh go leor achainithe
chuige ó dhaoine agus ó ghrúpaí
áitiúla. Má thagtar ar mhiotail fhiún-
tacha leis an ionchas seo beidh
‘cyanide’ á úsáid lena dtabhairt os
cionn talaimh, de réir an ghrúpa
áitiúil.

Tá go leor speiceas cosanta atá
aitheanta sa cheantar áirithe seo –
bradán, fia, agus thar 500 rón gan
trácht ar éanlaith, macasamhail an
iolair agus an traonaigh agus tá imní
ar dhaoine go gcuirfí isteach air seo
uilig.

Dhiúltaigh an tAire Ryan cruinniú
a bheith aige leis an choiste timpeal-
lachta áitiúil i ndiaidh dó an cead a
thabhairt don chomhlacht
mianadóireachta.

Is i dteach tábhairne Elliot i Leitir
Mhic a’ Bhaird a bheas an cruinniú
poiblí amárach (Dé Sathairn) ag a
ceathair a chlog agus beidh cain-
teoirí éagsúla i láthair. Tá an lucht
eagraithe ag impí ar an phobal agus
lucht tithe saoire sa cheantar bheith
i láthair.

Neart ceoil agus
rince i gContae
an Dúin
BEIDH deireadh seachtaine náisiún-
ta rince céilí ar siúl in Ionad Comhd-
hála agus Sprioradáltachta Droman-
tine, san Iúr i gContae an Dúin ón
18-20 Meitheamh 2010. Tá sé seo á
eagrú ag Cairde Rince Céilí na hÉire-
ann. Beidh ceardlanna, cainteanna,
traenáil múinteoirí, Aifreann
dátheangach agus go leor eile ar siúl
le linn an deireadh seachtaine. Beidh
Fíor-Chéilí ar siúl oíche Dé hAoine ag
a naoi a chlog agus beidh an banna
ceoil Copperplate ag casadh ag an
am céanna oíche Shathairn. Is iad an
banna ceoil Seanóg a bheidh ag
seinm ar an Domhnach ag a dó a
chlog. Is féidir tuilleadh eolais agus
foirmeacha iarratais a fháil ar
www.ceilidancing.com.

Oibrithe
Adhmaid 
Loch an Iúir
Le Danny Brown

NUAIR a labhraíonn na saineolaithe
eacnamaíochta ar bhorradh a bheith
ag teacht ar chúrsaí gnó sa tír, ní
dócha go mbíonn siad ag
smaoineamh ar bheirt deartháir atá
faoi bhun 14 bliana d’aois.

Ach tá Rónán McGarvey (13) agus a
dheartháir Conor (10), as Loch an
Iúir i  nGaeltacht Dhún na nGall, ag
bailiú clú agus cáile chucu féin mar
oibrithe adhmaid den scoth.

Déanann siad pinn as adhmad a
dheileann siad féin sa cheardlann
atá acu taobh amuigh den teach sa
bhaile beag sna Rosa.

Tá siad ag dul don obair oilte seo le
bliain ó rinne siad freastal ar cheard-
lann leis an saor adhmaid Geoff
Tulip i mBaile Aontroma. 

Bhain siad úsáid as airgead a fuair
siad don bhreithlá le deileanna agus
trealamh eile a cheannach agus tho-
saigh siad ar an ghnó pinn agus
babhlaí beaga a dhéanamh.

Tá siad ag dul ó neart go neart ó
shin agus, an mhí seo a chuaigh
thart, fuair siad ordú ó Phobalscoil
Ghaoth Dobhair do phinn s’acu do
Bhronnadh na nGradam sa scoil.

Tá a gcuid ábhar ar díol cheana
féin in Ionad Chois Locha, Dún
Lúiche, in Aerfort Dhún na nGall, i
nGaoth Dobhair, ar an Mhullach
Dearg, i mBaile Dhún na nGall agus i
gCill Mhic Néanáin.

Bíonn siad i gcónaí ag cuartú
adhmad maith don deileadh agus
dúirt Rónán go bhfuil suim ar leith
acu san iúr agus sa dair phortaigh
ach go bhfuil sé deacair teacht orthu.

Baineann siad úsáid as an iúr, an
fhuinseog, dair, ológ agus an gallch-
nó lena gcuid earraí a dhéanamh
agus bíonn siad ag freastal ar chruin-
nithe de chuid an Irish Woodwork-
ers Guild (IWG) go rialta i Sraith an
Urláir.

Is féidir níos mó eolais a fháil faoin

bheirt iontach seo agus faoina gcuid
earraí ar www.donegalpens.com.

Raidió Fáilte
ag tairiscint
ranganna
Gaeilge saor
in aisce
BEIDH clár nua foghlama, ‘Cúpla
Focal’, á chraoladh ar Raidió Fáilte
107.1FM ón Luan seo chugainn ar
aghaidh, ag a 9i.n. Beartaíodh ar an
gclár seo a thosú i ndiaidh go bhfuair
Raidió Fáilte aischothú dearfach ar
shuirbhé a reáchtáil siad le déanaí.
Sa suirbhé, léirigh 45% de na héis-
teoirí suim i ranganna Gaeilge.
Shocraigh Dónall Mac Murchaidh,
Comhordaitheoir na dTionscal
Cruthaitheach, sraith nua ranganna
bunaithe ar an leabhar Buntús
Cainte, a thaifeadadh. Beidh
amhráin, scéalta, frásaí, seanfhocail
agus dánta i nGaeilge ar an gclár
freisin, agus mairfidh gach clár 30
nóiméad. Tá 30 clár sa tsraith.

Dar le bainisteoir an stáisiúin, Fer-
gus Ó hÍr, is deis iontach é seo chun
‘droichead a thógáil idir pobal na
Gaeilge agus iad siúd nach raibh an
deis acu an Ghaeilge a fhoghlaim go
dtí seo.’ Déanfar athchraoladh ar na
ranganna gach Satharn ag a 2 i.n.
agus gach Luan ag a 1 i.n.

ULAIDH
NUACHT

Seoltar scéalta chuig:
nuacht@gaelsceal.ie

Banríon Fhéile Anagaire 2010, Tanya Sharkey agus ‘Little Miss’ Fhéile Anagaire
Roisín Bogie ón deireadh seachtaine seo caite.

Na deartháireachta Ronan, 13, (ar chlé) and Conor Mc Garvey, 10, ina
gceardlannag Loch an Iúir i nDún na nGall, áit a thairgonn siad pinn
lamhdhéanta Dhún na nGall. A suomh idirlin ná www.donegalpens.com

Gaeltacht21: I dteach na n-asal! 
“Bhí mé sa leathreas i dTesco
(Breatnais) i nCaer Gybi na
Breataine Bige agus chonaic mé an
fógra seo. An bhfeicfeá fógra mar
seo in Éirinn meas tú?”
http://gaeltacht21.blogspot.com/

An tEastónach: dw i'n moyn
gwybod
“Dhá seachtain ó shin cruthaigh mé

cuntas ar an suíomh
gréasáin Say Some-
thing in Welsh agus
thosaigh mé ag fogh-
laim na Breatnaise...
bhain mé an sult astu. Tá
cúig cheacht is fiche ar an suíomh
agus tá sé in intinn agam iad a
chríochnú riomh deireadh na
bliana.”
http://eastonach.blogspot.com/

Smaointe Fánacha
Aonghusa: Blúirín:

Lorg peannaireachta
ar lár

“Ní cuimhin liom an uair
deiridh a scríobh mé litir

iomlán le peann; agus sílim go
bhfuil sé bliain nó dhó ó fuaireas
ceann.”

http://aonghus.blogspot.com/

An Caomhach : Nuachaint
“Saoirse don Ghaeilge! Saoirse do
lucht a labhartha! Nílimid chomh
lag sin go ngéillfimid do Dheartháir
Mór na Gaeilge.”
http://miseaine.blogspot.com/

An Codú: Thuas seal thíos seal!
“Nuair a bhíomar ann bhí paráid de
chuid airm na Breataine, le cheol
agus saighdiúirí a bhí gléast don

cogadh sa bhfásach san Iaráic is
dócha. Bhí na daoine ar thaobh an
mbóthar ag bualadh bos dóibh
...cheap mé nach ag tabhairt
tacaíocht don cogadh a bhíodar ach
do na buachailí óga a chuireann na
poiliteoirí amach chun troda sna
áiteacha seo.”

http://smaointefanacha.blogspot.c
om/

Dia idir sinn agus fís Declan O’Loan!

Le Eoghan Ó Néill

Cibé taom mire a bhuail é,
creideann ball tionóil an
SDLP in Aontroim
Thuaidh go mba mhaith
an tseift aon pháirtí

náisiúnach amháin a bheith ann ó
thuaidh.

Ní maith an magadh é, a Dhéagláin!
Seachas a bheith ag cúngú ar an

rogha don vótálaí náisiúnach, b’f-
hearr liomsa cur léi.

Ba bhreá liom ‘Éirigí’ agus ‘An Páirtí
Sóisialach’ a bheith ag dul ag lorg
vótaí, am toghcháin.

Agus leagan nua de Chomhghuail-
líocht na mBan a bheith sa reicneáil.

Go mbeadh páirtí ag Protastúnaigh
náisiúnacha sa tuaisceart (agus tá ann
dóibh), a chuirfeadh chun tosaigh an
fhís agus na polasaithe s’acu féin.

Agus cad é faoi Fhianna Fáil?
Nach raibh FF ag fógairt go

caithréimeach, tamall ó shin, go
mbeadh siad ag eagrú sa tuaisceart
agus ag dul i ndeabhaidh lainne le
Sinn Féin do gach vóta.

Tá an chaint saor.
Cén seans atá ag Fianna Fáil vóta a

fháil ó thuaidh nuair nach gceadóidh
siad domsa nó do mo mhacasamhail
vótáil i dtoghchán d’Uachtarán na
hÉireann?

Thig le Máire Mhic Giolla Íosa a
bheith ina hUachtarán ar an tír, ach a
luaithe is a leagann sí cos sna Sé
Chontae, níl cead aici vótáil i
dtoghchán na hUachtaránachta.

Mar aon leis na roghanna thuaslu-
aite, níl aon rud is mó a shásódh an
colúnaí caoin seo ná rogha Ghaelach
a bheith ann.

Páirtí na nGael.

Nó beimid ag impí agus ag brú agus
ag déanamh achainí ar na maithe
móra oibriú ar ár son go dtí go ndéan-
faimid an obair muid féin agus páirtí
polaitíochta Gaelach a chur ar bun.

Páirtí a thig oibriú, ar bhonn
laethúil, chun saol an phobail a
bhisiú; páirtí a rachaidh san
iomaíocht do vótaí.

Nó féadann páirtí beag tionchar
mór a imirt.

Amharc an difear a rinne 4 vóta,
sea, 4 vóta, i bhFear Manach / Tír
Eoghain Theas, i dtoghchán West-
minster mhí na Bealtaine.

Nó an difear a rinne an 27 vóta sin a
thug suíochán do John Gormley de
rogha ar Michael McDowell, na
blianta ó shin.

Tá cumhacht ag Gaeilgeoirí ach is gá
eagrú agus gníomhú seachas bheith
ag caint faoi.

An lá a bheidh páirtí Gaelach san
iomaíocht do vótaí in éineacht le Fian-
na Fáil, Fine Gael, na Glasaigh, Sinn
Féin srl, is é sin an lá a ghlacfar go
dáiríre linn. 

Agus ní ghlactar go dáiríre linn.
Dá fheabhas iad Sinn Féin ar go leor

bealaí, níor mhaith liom go mbeadh
Sinn Féin ar an aon rogha agamsa, am
toghcháin.

Ar na cúiseanna uile a luaigh mé
cheana. Agus cionn is gur dual do
pháirtí atá gan iomaíocht éirí
bogásach righin - agus ramhar.

Ach de bharr air sin ar fad, creidim
nach dtig Sinn Féin ná páirtí ar bith
eile a thrust ar cheist na Gaeilge.

Ní gá ach breathnú ar chinneadh
Shinn Féin gan glacadh leis an
Aireacht Cultúir ó thuaidh nó gan
tacú le Lá Nua in am an ghátair lena
thuiscint nach féidir leas na Gaeilge a
fhágáil faoi Shinn Féin ná faoi aon
pháirtí polaitíochta, thuaidh ná
theas. 

Tá clár oibre dá chuid féin ag páirtí
polaitíochta, go fiú ag páirtí
polaitíochta atá faoi cheannas Gaeil
dhílis, mar atá, Gearóid Mac Adaim.

Sa deireadh thiar, nuair a bhíonn
leas páirtí agus leas na Gaeilge ag
teacht salach ar a chéile, déanfaidh
an páirtí a leas féin, beag beann ar an
Ghaeilge.

Ach éirigh as an chaoineadh!
Mura bhfuil Gaeilgeoirí sásta dul

amach agus a bpáirtí féin a bhunú, níl
tuillte againn ach an dímheas agus
cluas bhodhair a fhaigheann muid ó
pholaiteoirí.

Dream a rinne an beart seachas an
chaint ná Laochra Loch Lao.

Bhunaigh siad foireann Ghaelach
le bheith páirteach i gComórtas Peile
na Gaeltachta agus d’imir siad ann
gach bliain ó 2007 ar aghaidh.

Bhí cluiche ‘epiciúil’ idir iad agus

na Dúnaibh, Dé Sathairn seo caite.
Chaill siad ar deireadh (cúilín

amháin a bhí eatarthu), ach má chaill,
bhain siad ar ardáin eile i gcomórtas
Mhaigh Eo.

Bhain siad Cailín Gaelach an
chomórtais don dara bliain as a chéile
(comhghairdeas le Gráinne Holland)
agus dar le Piaras O’Reilly go
ndeachaigh sé go mór i bhfeidhm ar
gach duine nár chas siad ar an Bhéar-
la feadh an chomórtais.

Deir Piaras gur fiú breathnú ar na
rialacha a bhaineann le heagrú an
chomórtais chun go mbeadh faill ag
leithéidí Bhéal Feirste Thiar an
comórtas a eagrú feasta.

Ba mhór an gar!

AR NA BLAGANNA

Amharc an difear a rinne 4
vóta, sea, 4 vóta, i bhFear
Manach / Tír Eoghain
Theas, i dtoghchán West-
minster mhí na Bealtaine.
Nó an difear a rinne an 27
vóta sin a thug suíochán do
John Gormley de rogha ar
Michael McDowell, na
blianta ó shin. Tá cumhacht
ag Gaeilgeoirí ach is gá
eagrú agus gníomhú
seachas bheith ag caint
faoi.



Le Conall Ó Móráin

Ní maith liom cáin  

Ní maith liom go bhfe-
icim breis agus leath an
airgid a thuillim á
thógáil ag an rialtas orm
chun gur féidir le

Seanadóirí costais €81,000 a dhíol
leo féin, gur féidir le hAirí Rialtais
dul go dtí na rásaí in Cheltenham ar
mo chuid airgid, gur féidir le
Taoisigh ioncam níos mó ná Barrack
Obama a bheith acu. Ní leanfaidh mé
ar aghaidh ach tuigeann sibh dom?

Ní cáin ioncaim amháin a chuire-

ann isteach orm. Tá na cánacha eile
ann faraor. Tá muid uilig ag díol
cánach ar ár mbruscar, ar ár dteilifís,
ar ár mbóithre, ar ár gcarranna, fiú
agus muid ag páirceáil. Agus ná déan
trácht ar cháin bhreisluacha. Is iad
seo na cánacha fáilí mar a thugtar
orthu agus níl siad deas ach an
oiread.

Ach tá cáin amháin go bhfuil fonn
orm a dhíol agus seo cáin nach
bhfuil fiú amháin dá dhíol againn fós
– ach tá sé ar an mbealach. Beidh an
tAire Glas, John Gormley, ag lorg air-
gid uainn chun sinn féin a ní.  Ní é go
bhfuil neamhord mífholláin orm
agus go mbíonn fonn folctha orm an
t-am ar fad. A mhalairt. Gach uair a
fheicim mo chuid déagóirí ag dul le
cithfholcadh a ghlacadh bíonn fhios
agam gur sin deireadh le haon uisce
te go ceann cúpla uair an chloig.  Ní
fhágann siad (cailíní) an cithfhol-
cadh go dtí go bhfuil an rian deiridh
de theas ídithe san uisce.

Bheadh sé sin go breá agus bheadh
mise an-sásta go bhfuil cailíní deasa
glana gleoite agam. Agus tá siad. Ach
seo iad na fíricí maidir leis an uisce
sin a úsáideann siad chun iad féin a
ghlanadh. Deacair a chreidiúint ach
tá uisce gann sa tír seo. Sea, thug mé
faoi deara go mbíonn tuilte againn
gach aon séasúr, nó gach aon seach-
tain i ndáiríre, ach, cosúil le mo
chuid báibíní, tá ábaltacht
dhochuimsithe againn an t-uisce seo
a úsáid agus, go rómhinic, a chur
amú.  De réir mo mhoráltachta aistí
is peaca é seo. Tá fhios agam go
bhfuil ár gcuid uisce anseo, in
Éirinn, agus nach fiú faic é dóibh
siúd sa bhfásach nach bhfuil teacht
acu ar uisce, páistí go minic níos óige
ná na déaga, ag iompar uisce cúig,
seacht nó deich míle sa lá. Ach tá
ceangal domhanda idir uisce uile an
domhain agus is uafásach an rud é a
chur amú.

Tá soláthar uisce an domhain
measta a bheith os cionn 300 milliún
míle ciúbach. Ach an fhadhb áfach

ná go bhfuil níos lú ná 1% den uisce
ar fáil dúinne le hól.  Tá 99.7% nó
beagnach uisce iomlán an domhain
sna haigéin nó san oighear ag an Mol
Thuaidh agus ag an Mol Theas. Níl
ach 0.3% d’uisce an domhain i
bhfoirm uisce úir gur féidir linne a
úsáid. Agus ansin céard a dhéanann
muid leis? Cuireann muid síos an lei-
threas é, nó cuireann muid ceimicí
de gach sórt isteach chun sinn féin a
ghlanadh agus ansin cuireann muid
isteach sa gcóras séarachais é i
dteannta ár gcuid gruaige, allais agus
ár salachar coirp. Ar nós a lán de
ghníomhaíochtaí daonna níl sé seo

an-chliste. 
Deacracht eile le huisce ná nach

mbíonn an sórt uisce úr a bhíonn dá
lorg againn ar fáil sna háiteacha ina
mbíonn muid dá lorg le húsáid. Mar
shampla, níl sna Stáit Aontaithe ach
8% de dhaonra an domhain ach tá
15% d’uisce úr an domhain ansin. Go
contráilte tá 60% de dhaonra an
domhain ina gcónaí san Áis ach níl
acu siúd ach 36% den uisce úr. Sa
tSín, in ainneoin cúrsaí domhanda,
tá an eacnamaíocht fós ag fás ag 8%
sa bhliain, agus tá an daonra ag fás
ina teannta. Bhí faoi bhun míle mil-
liún duine ina gcónaí sa tSín in 1980.

Faoin bhliain 2050 beidh líon na
ndaoine tar éis méadú 50%. Sin 500
milliún duine breise ar an saol sa tír
sin amháin. Má chuirtear an dá rud,
an méadú eacnamaíochta agus an
méadú daonra, le chéile is féidir a
thuiscint nach féidir ach toradh
amháin a bheith ar an scéal – easpa
uisce. 

Is fiú an méid seo a chur sa choib-
hneas freisin. Úsáideann an gnáthd-
huine suas le 200 lítear i gcithfhol-
cadh deich nóiméad.  Cuireann
muid suas le 28 lítear síos an lei-
threas gach uair a úsáideann muid é.
Chun oráiste amháin a tháirgeadh
tógann sé 56 lítear uisce. Chun builín
aráin a chur ar an mbord caithfear
600 lítear d’uisce a úsáid agus bea-
gnach 500 lítear uisce a ghlacann sé
le hubh amháin a chur ar fáil.
Úsáidtear 160,000 lítear chun carr
nua a tháirgeadh agus díoltar suas le
100,000 carr nua sa tír bheag seo
amháin gach bliain.

Is féidir anois a thuiscint cén fáth
go bhfuil téarma nua ag infheisteoirí
ar uisce. Tugann siad an leacht órga
air. Tá foirne d’infheisteoirí ar fud an
domhain anois ag déanamh taighde
ar bhealaí chun breis uisce úr a
tháirgeadh agus conas brabús a
dhéanamh as na modhanna nua seo.
Tá foireann amháin acu, le
speisialtóireacht dhomhanda sa
mhéid seo, lonnaithe fiú i mBaile
Átha Cliath ag KBC Asset Manage-
ment agus suas le hochtó duine fos-
taithe acu ag lorg deiseanna
infheistíochta trasna na cruinne.  Is
fiú an-chuid airgid uisce agus ba
chóir go mbeadh i bhfad níos mó
measa againn air. Sa bhealach céan-
na gur ghearr muid síos go mór ar ár
n-úsáid ar mhálaí plaisteacha nuair a
cuireadh dleacht 22c ar gach mála, bí
cinnte go mbreathnóidh muid i
bhfad níos géire ar ár n-úsáid ar
uisce sna blianta atá amach
romhainn. 

Má chuireann cáin Ghormley
béasa orainn is fiú é. 

Éagsúlacht Chathair na dTreabh

Le Bernie Ní Fhlatharta 

CAITHFEAR rud amháin a
rá faoi Ghaillimh - tá sí
cosúil le cailleach atá
gléasta suas i gcóta
fíonach ach gan mórán

eile feistis faoin gcóta céanna!
Breathnaíonn an chathair thar

cionn i rith an tsamhraidh agus is
ann a bhíonn gach uile dhuine ag
iarraidh a bheith mar gheall ar na
féilte a bhíonn ar fáil, seachtain i
ndiaidh seachtaine.

As seo amach anois, ag tosnú an
tseachtain seo leis an Round Ire-
land, rás do bháid, beidh neart
ócáidí le theacht go dtí Cathair na
dTreabh, suas go dtí deireadh mhí
Iúil nuair a bheas Rásaí na Gaillimhe
ar siúl.

Níl caitheamh anuas ar bith agam-
sa ar na féilte mar tá an-mheas agam
ar an dream atá ag obair go crua le
daoine, agus airgead, a thabhairt

isteach sa gceantar.
Is iontach an chaoi ina bhfuil

muid anseo i nGaillimh in ann súile
an domhain a tharraingt orainn
thríd an chultúr, an ealaín agus an
ceol atá againn.

Níl cailleadh ar bith orainn mar
sin, nó an bhfuil?

Is iontach an chathair í Gaillimh le
cuairt a thabhairt uirthi anois agus
arís mar tá bialanna agus tithe ósta
áille inti, tá cósta na Gaillimhe thar
barr agus cúpla trá againn a fuair an
Blue Flag agus tá roinnt Gaeilge
freisin le cloisteáil ar na sráideanna
chomh maith le neart teangacha

eile, an chuid is mó acu as Oirthear
na hEorpa.

Bíonn an-fháilte i gcónaí roimh
chuairteoirí agus is iontach an chraic
a bhíonn sna tithe ósta.

Is fíor go bhfuil dhá choláiste tríú
leibhéal againn agus nach bhfuil
muid anois ach dhá uair an chloig as
Baile Átha Cliath ach is rud eile ar
fad é a bheith i do chónaí anseo.

Tá an trácht chomh dona, nó níos
measa, ná an phríomhchathair, tá
cuid de na bóithre taobh istigh agus
taobh amuigh den chathair chomh
briste suas tar éis an tseaca a bhí
againn go bhfuil sé dainséarach

tiomáint orthu agus tá os cionn
3,000 duine ag fanacht le teach ón
gcomhairle cathrach, nuair atá os
cionn 70 teach folamh, gan éinne
iontu ach iad ag fanacht le
hathchóiriú.

Bíonn iontas orm nach mbíonn
aon réiteach ar na gnéithe seo cé go
mbíonn na húdaráis ag caint ar na
milliúin euro ag teacht isteach sa
gcathair trí fhéile amháin nó féile
eile. Tuigim go bhfuil airgead gann i
ngach cúinne ach ní thuigim cén
chaoi gur féidir linne anseo freastal
ar chóisir i ndiaidh cóisire nuair atá
ceisteanna móra le freagairt.

Sa tSín, in ainneoin cúrsaí
domhanda, tá an eacna-
maíocht fós ag fás ag 8%
sa bhliain, agus tá an daon-
ra ag fás ina teannta. Bhí
faoi bhun míle milliún
duine ina gcónaí sa tSín in
1980. Faoin bhliain 2050
beidh líon na ndaoine tar
éis méadú 50%. Sin 500
milliún duine breise ar an
saol sa tír sin amháin. Má
chuirtear an dá rud, an
méadú eacnamaíochta
agus an méadú daonra, le
chéile is féidir a thuiscint
nach féidir ach toradh
amháin a bheith ar an scéal
– easpa uisce. 

Uisce faoi thalamh

Eagarfhocal

LITREACHA chuig an Eagarthóir

Litir ó Fhóram na 19 nEagraíocht Bhunmhaoinithe
A Eagarthóir, a chara,

Ar mhíámharaí an tsaoil, theip ar
bhur gcóras seachadta sa cheantar
agamsa an tseachtain seo caite,
rud a chiallaigh gur chaill mé bhur
‘suirbhé’ bunaithe ar cheist

oscailte faoi chur chuige Fhoras na Gaeilge
(FNG) agus an Earnáil Bhunmhaoinithe. Mar
is eol, tá an cur chuige sin bunaithe ar dhiúl-
tamh do bhunmhaoiniú eagraíochtúil feasta
agus córas oscailte iomaíoch ‘maoiniú ar
thograí’ amháin a chur chun tosaigh. Cur
chuige nach bhfuil de nuálacht leis ach gur
cuireadh chun tosaigh ar dtús é sa bhliain 1997
sa tuarascáil, Treo 2000, ó bhaill an
Choimisiúin chun Ról na nEagras Gaeilge a
Scrúdú. Cur chuige nach miste a scrúdú go
mion a mhéid is a bhaineann le leas na Gaeilge
de. 

Tá roinnt ceisteanna ginearálta eile agam:-
1) An eol don chantam sin de bhur léitheoirí

a aontaíonn le cur chuige Fhoras na Gaeilge
cad é go díreach an cur chuige seo agus cad iad
na torthaí a eascróidh as?  Ar eagla nach eol,
rianóidh mé cuid acu.

- Athrú á lorg ag FNG ar stádas eagraíochtaí
áirithe sa reachtaíocht a chuir deireadh le Bord
na Gaeilge - struchtúr deisceartach - d’fhonn
tús a chur le FNG mar chuid den bhForas Tean-
ga (Bord na hUltaise an chuid eile) – ar
struchtúr thuaidh/theas é. Tá an t-athrú seo á
lorg ag FNG d’aonghnó chun a chinntiú nach
mbeidh ceangal reachtúil feasta ar an bhForas
tacú leis na heagraíochtaí áirithe seo ina gcuid
oibre sa phobal, thuaidh ná theas. 

Cuimhnígí gur faoin Roinn ó dheas a bhíodh
formhór na n-eagraíochtaí seo agus gur
aistríodh iad chun cur le cionroinnt an Stáit ó
dheas do mhaoiniú an Fhorais Teanga (75%
den iomlán don Ghaeilge; 25% don Ultais agus
a mhalairt timpeall ón Rialtas sa Tuaisceart).   

- Athrú ó bhonn ar sheachadadh na seirbhísí
éagsúla pobail a bhfuil taithí ag pobal na
Gaeilge orthu - teaghlaigh le Gaeilge, naíonraí,
scoileanna lán-Ghaeilge, acmhainní
oideachasúla, clubanna óige, Oireachtas na
Gaeilge, drámaíocht, raidiónna pobail,
duaiseanna substaintiúla do choistí áitiúla srl
srl. Conas is féidir iad seo agus eile a sholáthar
go leanúnach forbarthach ar bhonn tograí
ócáidiúla gearrthréimhseacha mar atá
beartaithe anois ag FNG? Ní fheadar an gcaith-
fear oifigí sa Ghaeltacht agus sa Ghalltacht atá
ag cuid de na heagraíochtaí a dhúnadh? Agus
cad a tharlóidh d’fhoireann fhaid is a bheifear
ag fanacht ar fhreagra ar iarratas ar thogra ó
FNG, freagra a d’fhéadfadh a bheith diúltach? 

- Ar ndóigh, seans go gcaithfear cur le foire-
ann FNG chun measúnú a dhéanamh ar
thograí. Is tranglam mí-éifeachtach ard-
chostasach is dóichí a bheidh mar thoradh ar
an iarracht seo chun caiteachas a theorainniú.
Más costas-éifeacht an bhunlíne, ní mór FNG
mar aonad costais ann féin a scrúdú, seachas
díriú ar chiste amháin dá chuid chaiteachais.
Ar ndóigh, dá leithéid d’iniúchadh, ba ghá
critéir chinnte ar éifeacht a bheith ar fáil agus a
chruthú nach bhfuil a bhfuil ann cheana féin
ag feidhmiú go héifeachtach. Chuige seo arís,
ba ghá friotal an mhargaidh a chur ar leataobh
nó ar a laghad a athmhúnláil ar bhealach a
thaispeánann tuiscint ar nádúr na hoibre tean-
ga. 

Má tá friotal an mhargaidh chomh hiontaofa
leis an margadh féin i bhfianaise tarlúintí le
déanaí, b’fhéidir gurbh fhearr é a sheachaint ar
fad chun críche na ngnóthaí seo. An costas-
éifeacht é iomlán ciste a chur faoi thionchar
dreama amháin, agus nach maoineofar ach a
n-oireann don dream sin, dream nach saineo-
laithe teanga iad nó nach dtuigeann sainriach-
tanais na bpobal agus na mball atá faoi chúram
na saineagraíochtaí bunmhaoinithe mar atá?   

- Agus cá stopfaidh an t-athrú seo? Ar chóir
do gach eagraíocht státmhaoinithe a bheith ag
súil nach leanfar sampla Fhoras na Gaeilge? Ní
haon chosaint reachtaíocht, is cosúil. An
cosaint é a bheith lasmuigh de chumhacht an
Fhorais? 

Dhá phointe mar fhocal scoir. 
1) An ionann punann scéimeanna nach

bhfuil lonnaithe fós, de réir dealraimh, i
straitéis fhollasach ar bith, an ionann sin agus
pleanáil don Ghaeilge sa phobal? Tuilleann an
pobal níos fearr ná cumas chun seiceanna a
scríobh agus foireann a choimeád d’fhonn
measúnú a dhéanamh ar iliomad iarratas ar
thograí gan aon cheangal léir straitéiseach
cuimsitheach eatarthu, ní hionann agus an cur
chuige ciallmhar pleanála atá sa Straitéis 20
Bliain don Ghaeilge. Is cur chuige ‘an chairt
roimh an gcapall’ atá ag FNG. 

Tá a fhios ag gach eagraíocht bheo a
thuigeann a gnó go dtagann sainmhíniú na
straitéise ar dtús agus sonrú na scéimeanna as
an straitéis sin mar dara céim, ní an tslí eile
timpeall. Ar ndóigh, más cumhacht a
thiomáineann aon phróiseas seachas tuiscint
do chomhrólanna na ngníomairí éagsúla,
cuirtear cúrsaí as a riocht. 

2) Tuigeann an Earnáil Bhunmhaoinithe a
gnó. Tuigeann siad go bhfuil gá le síorathnu-
achan agus le hathstruchtúrú ó am go chéile as
an athnuachan sin. Tuigeann siad go bhfuil
airgead gann agus gur gá a bheith tíosúil, cé
gur leasc leo a chreidiúint, ní mó ná mar a
chreideann pleanálaithe oilte, gur foinse sáb-
háilt airgid atá i dtograí ócáidiúla i gcomparáid
leis an saothar a chinntíonn forbairt leanú-
nach. Tá eagraíochtaí na hEarnála Deonaí
Gaeilge timpeall le fada. Tagann ciall le haois
agus saineolas le cleachtadh agus le taithí. Le
bliain go leith anuas tá anailís agus taighde
déanta acu agus féidearachtaí éagsúla curtha
faoi bhráid FNG, féidearachtaí a ndearnadh

beag beann díobh is cosúil sa mhéid is nár
tharla comhphlé fiúntach d’aon chineál orthu.
Féidearachtaí ab ea na cinn ba dheireanaí,
áfach, a bhí bunaithe ar threoir na Comhairle
Aireachta Thuaidh/Theas (2 Nollaig, 2009),
treoir ar beag baint atá aici le cinneadh na
Comhairle (26 Bealtaine 2010) glacadh le
moltaí FNG, nach bhfreagraíonn don
chéadtreoir sin ach go tánaisteach. Ní furasta
feidhmiú i gcomhthéacs polaitiúil atá chomh
hathraitheach, sceimhlitheach fiú.

Ar ndóigh, níl sé ró-dhéanach ar fad fós
próiseas cuí a chur ar bun mar a lorg an Earnáil
ón tús mar phrionsabal. Moltar chuige seo,
mar shampla, prionsabail na scátheagraíochta,
The Wheel, chomh maith nó an cur chuige a
léirigh an Roinn Gnóthaí Pobail, Comhionan-
nais agus Gaeltachta le déanaí i gcás na bpáirt-
néireachtaí áitiúla. Nó an bhfuil am agus deis
fós ann don chomhphlé sin? Nó an bhfuil an
múnla agus an clár ama (30 Meitheamh 2010
mar chéadsprioc) atá deachtaithe ag múchadh
an lagdhóchais sin chomh maith le cumarsáid
trí phreasráitis agus agallaimh raidió amháin? 

Murach an tAire Carey, a chinntigh tréimhse
níos ciallmhaire don athrú seo ó bhonn,
b’fhéidir glacadh leis gurb é an 30 Meitheamh
an t-aonsprioc. Nó an féidir aon mhuinín a
chur as Foras atá ag brath ar an National Plan
for Gaelic dá chuid smaointe, plean ón mBord
is déanaí a cruthaíodh in Albain agus a bhfuil
na cúinsí teanga aige chomh héagsúil. Nó as
Foras a dhearbhaíonn roimh ré gan aon
chruthúnas i ráitis uaidh gurb ionann cur
chuige FNG agus breis éifeachta, cé go bhfuil
an cur chuige céanna gann ar na critéir
éifeachta sin. Guímis an cumas céanna tairn-
gireachta ar gach gníomhaí i ngort na Gaeilge…    

Is mise, srl  
Helen Ó Murchú
Fóram na 19 nEagraíocht Bhunmhaoinithe

Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

DEIRTEAR gurb ionann an caipitleachas agus
dúshaothrú á dhéanamh ag daoine ar dhaoine eile
ach gur a mhalairt ghlan atá i gceist leis an chuman-
nachas. Nuair a thugtar spléachadh ar an chomhlacht
Foxconn agus comhlachtaí eile dá mhacasamhail i

‘nDaon-Phoblacht na Síne’  is léir gur lom na fírinne atá i gceist leis
an ráiteas sin.  

Is ionann ‘cumannachas’ na Síne agus cineál caipitleachais ‘níos
éifeachtaí’ ar bhealach amháin ó thaobh táirgeachta de, mar go
bhfuil níos lú cearta ag an lucht oibre.

Ní féidir aon amhras a bheith ann, bíonn dúshaothrú na n-oib-
rithe níos measa faoi Chumannachas na Síne ná faoin chuid is mó
de na córais chaipitleacha is measa san iarthar. 

‘Cumannachas’
na Síne

Cúrsaí eacnamaíochta
agus cúrsaí teanga

NÍ chreideann ach 10% de dhaoine óga sa
Spidéal go mbeidh an Ghaeilge ann mar
theanga phobail i gceann 20 bliain. D’ain-
neoin go bhfuil an Ghaeilge mar mheán
teagaisc sna scoileanna, is beag Gaeilge a

labhraítear i measc an aosa óig sa cheantar eatarthu
féin.

Is droch-chomhartha é sin do thodhchaí na teanga sa
pharóiste sin gan aon amhras ar chor ar bith. 

Is tuar féinchomhlíontach é an creideamh seo. Tá
meath ar an Ghaeilge de bhrí go gcreideann daoine gur
mar sin atá; ar an láimh eile tá rath ar an Ghaeilge in

áiteanna ar nós Bhéal Feirste de bhrí go gcreideann
daoine gurb amhlaidh an cás.

Is féidir comparáid a dhéanamh idir an creideamh
féinchomhlíontach seo agus cúrsaí eacnamaíochta, i.
go dtéann cúrsaí in olcas de bhrí go gcreideann daoine
gur mar sin atá agus dá bhrí sin stopann siad de bheith
ag caitheamh a gcuid airgid. 

Mar an gceanna, le cúrsaí Gaeilge sa Spidéal agus ar
fud na Gaeltachta, ní féidir aon difear a dhéanamh
mura féidir a chur ina luí ar an aos óg go bhfuil tod-
hchaí daingnithe ag an Ghaeilge. 

Tá an-obair romhainn ar fad. 

Ar Aghaidh, Meitheamh 1933

Baramhla ár
gComharsa
Peil sa nGaeltacht

Comórtas peile fé leith do mhuin-
ntir na Gaedhealtachta – tá a leithéid
tréis a bhunuighthe i nIarthar Duib-
hne i gConndae Chiarraidhe. Ní h-
iongnadh san, dar ndóigh, mar ba
dhual do Chiarraidhigh, riamh
bheirt go maith chun caide.

Tá sé fóirne ceaptha chun beirt sa
ghleic. ’Siad san: Baile na nGall,
Cuas, Dún Chaoin, Márthain, Baile
an Fhirtéaraigh agus Ceann-Trágha.

An tAthair Ó Conaill atá n-a
uachtarán ar an gcumann agus is i
mbaile an Fhirtéaraigh do beartaig-

headh an seift. (“Irish Press,”
Aibreán 27, 1933).

An Ghaedhlig i gCanada
“Tá sgoltacha na tíre gan cumas a

teagasg chionn is nach bhfuil tuis-
mightheóirí na cloinne ag cur suime i
n-a dteangaidh fhéin. Nach truagh
an sgéal nach gcluintear ach cainnt
na nGall i dteaghlach an Ghaedhil.
Déarfaidh cuid aca mar leithsgéil
leibideach nach bhfuil leabhra ná
páipéir Gaedhilge aca, le aire na
cloinne a ghoineadh ar an teangaidh.
Tá ‘Teachdaire nan Gaidheal’ ag cur
roimhe nach mbeidh an leithsgéil
faoin sin a thuille ag Gaedhil Chana-
da ...

“Tá muid rí-bhuidheach agus go
mór faoi chomaoin don Chléir uasal,
urramach i bhfus i gCanada, is thall i
dTír na mBeann atá ag seasamh mar

charraigh díon ar chúl ‘Teachdaire
nan Gaidheal.’ Mar a chéile do Chu-
mann Gaedhealach Chanada agus na
Stataí Aontuighthe, atá ag dul go
saothar agus iarracht mhór ghá chi-
udiú. Míle, míle beannacht díbh, a
chairde. Chomh fada agus sheasas
sibh ar  ar gcúl ní dhéanfainíd sos ná
sgíth go dtí an t-am a mbéadh an
Ghaedhilge beodha, folláin
cumhachdach ag cloic-an-teinnteáin
i chuile líontighe Gaedhealach.”
(Teachdaire nan Gaidheal, Am Mart,
1933).

Drámaí i nGaoltacht Thír Chonaill
Do léirighmíd le tamall anois na

drámaí seo a leanas -  An Dochtúir
bréige, an Bunan Buidhe, Cluiche
Cárdaí, an tAonach agus dhá dhráma
a cheapamarféin, “I nAimsir an
Mháirtinigh” agus “Ag déanamh an

Chleamhnais.” Do bhainimíd cupa
an Cháirdinéalaigh Uí Dhomhnaill ar
Fheis Thír Chonaill i n-aghaidh dhá
sgol árd, ar a raibh sé d’fhiacha dul
isteach fá n-a choinne acht rinnea-
mar-inne ár n-obair ar son cúis na
teanga. Badh mhaith liom, fosta, a
rádh go bhfuil níos mó suime á cur
ag na daoiní annseo i ndrámaí san
dteanga dhúthchais ná a mhalairt,
mar go mbíonn an halla líonta
amach ar an tsúl nuair a bhíos
léirighthe againn.

Ar an adhbhar sin, badh chóir go
ndéanfaidhe ár gcuid oibre a mho-
ladh chomh maith le aisteoraí
Amharclainn an Gheata agus muin-
tir na Gaillimhe agus an t-“Abbey”
atá go huile ag fághail cuideadh ón
Rialtas. (Eoghan Mac Giol-
labhrighde, An Charraic, Doiribeaga,
Tír Chonaill.).

Gaeltacht agus Galldacht
Tá Éire siubhalta agam-sa i n-a

fodaibh caola . . agus ní in san
nGaedhealtacht is mó ná is mini-
cighe do-chonnach ná do-chím
salachar agus aingcise agus grán-
dacht de gach saghas acht in san
nGalltacht agus go mór-mhór in sna
cathrachaibh agus na bailtíbh agus
na sráideannaibh nár labhradh le
ceud bliadhain ionnta acht Béurla.
Fiú na muc féin in san nGaedheal-
tacht, is glaine, gleoidhte iad ná na
muca in san n Galltacht, agus, maidir
leis na leanbhaibh, is triopallach,
tréis cosnóchtuighthe féin iad
seachar créatúiribh gioballocha na
mbróg tachair, cam-shálach chímh le
n-a gcuid Yo-Yo ag lapadghail go
scoil gach maidin i mBaile Átha
Cliath. (Cloch Labhrais san “Irish
Press,” Bealtaine 6, 1933).

SÚIL SIAR na Seachtaine

An Teach Uachtarach nó an é sin Teach an Uachtair?

Le Páidí Ó Lionáird 

Ní dócha gurb é seo an
bhrí a bhí in intinn
cheannródaithe an stáit
nuair a cuireadh tús le
Tithe an Oireachtais

nach mór 90 bliain ó shin ach is cin-
nte go bhfuil fianaise ann gur sa treo
sin atá an Seanad imithe le blianta
anuas. 

Sara leanaim ar aghaidh leis an
ábhar seo a phlé tuilleadh, táim
chun mo chuid dintiúr a chur os
bhur gcomhair amach maidir le cá
seasaimse ar cheist an tSeanaid.
Agus seo hiad. Tacaím go mór leis an
Seanad. Sílim go bhfuil géar-ghá
againn leis an dara teach reach-
taíochta chun a chinntiú go bhfuil
córas ceistiúcháin, ceartúcháin agus
feabhsúcháin dlí i bhfearas, córas a
thugann deis do shúile eile féachaint
ar bhfuil beartaithe le dlí ar leith,
cluasa chun éisteachta lena bhfuil i
gceist agus béil chun díospóireacht a
dhéanamh ar an iliomad rún a
chuirtear os comhair na Dála. 

Faoi mar atá, tá 60 Seanadóir sa
teach agus iadsan tofa ar éagsúlacht
bealaí nach bhfuil mórán bainte acu
leis an ndaonlathas faoi mar is eol
dúinn é. Níl an Seanad in ainm is
páirtithe polaitíochta a aithint ach
mar atá a fhios againn, in Éirinn, níl
gadhar ann nach n-aithníonn na
páirtithe polaitíochta. Toghtar 43
acu trí chóras atá casta agus sean-
chaite, bunaithe ar shean-chóras
gairme agus ag áireamh painéil
éagsúla. Cultúr agus Oideachas (5),
Talmhaíocht (11), Saothar (11), Tion-
scal agus Tráchtáil (8) agus

Riarachán Poiblí (7).  Níl an méid seo
ar fad cothrom le 43 ach tá
corrshuíochán folamh de bharr go
bhfuil cuid de na Seanadóirí éirithe
as, mar shampla Alan Kelly le dul le
Parlaimint na hEorpa agus Deirdre
de Búrca toisc nár éirigh léi an
Eoraip a bhaint amach agus cuid eile
fós a cailleadh ó ceapadh iad. Agus
cad atá daonlathach faoi líon na
Seanadóirí ar na painéil sin? An é go
bhfuil cúrsaí talmhaíochta dhá
oiread níos tábhachtaí ná cúrsaí
oideachais agus cultúir? Is léir go
bhfuil. Tuigim go gcuireann an líon
siúd a thoghtar ó phainéil na n-
ollscoileanna le téagar oideachais an
tí ach fós féin!

Bíonn baint nach beag ag Comhair-
lí Contae leis an gcóras tofa seo agus
ar ndóigh, ag filleadh dom ar an
bpointe thuasluaite, tá ár gComhairlí
Contae ar fad lán go béal le
polaitíocht na bpáirtithe agus an
móramh de na Comhairleoirí ina
mbaill mhionnaithe de na páirtithe
céanna. Toghtar 6 eile trí chóras na
n-ollscoileanna ach níl rochtain ag
gach institiúid tríú leibhéal ar na
vótaí luachmhara seo. Toghann
Ollscoil na hÉireann triúr agus

Ollscoil Bhaile Átha Cliath (Coláiste
na Tríonóide) triúr eile. Níl aon vóta
ag Ollscoil Luimnigh ná ag Coláiste
Mhuire Gan Smál, atá faoina scáth.
Níl vóta ag Ollscoil Chathair Bhaile
Átha Cliath ná ag Coláiste Ríoga na
Máinleá in Éirinn ná ag aon cheann
de na deich (nó níos mó) Institiúid
Teicneolaíochta mórthimpeall na
tíre. Cá bhfuil an daonlathas anseo?

Sin 49 as 60, agus ar ndóigh tá an

focal scoir ag an dTaoiseach reatha.
Bíonn 11 cheapachán ina sheilbh ag
an dTaoiseach le bronnadh ar a rogha
féin daoine. Agus is anseo a thiteann
an scáth amhrais is mó ar fad.
Cáineadh Charlie Haughey go minic
ar go leor roghanna dar thóg sé nuair
ba Thaoiseach é ach rogha mhaith
amháin a rinne sé ná a chuid
Seanadóirí. I 1982, roghnaigh sé Séa-
mus Mallon, leas-cheannaire an

SDLP, ach níos mó ná sin, thug sé
deis do Phrotastúnach Liobrálach as
Co Aontroma, John Robb, a bheith
páirteach i bpolaitíocht an deiscirt
trína ainmniúchán mar Sheanadóir.
Iolrachas agus ciall.

Sa lá atá inniu ann áfach is oth liom
gur cairde, nó cairde le cairde, a ain-
mnítear. Iadsan nó Teachtaí Dála ar
theip orthu suíochán a bhaint amach
san olltoghchán. Ní ag an dTaoiseach
reatha a bhí an rogha dar ndóigh mar
gur ag a reamhtheachtaí, Bertie
Ahern, a bhí an cinneadh sin. Eisean
a roghnaigh seisear ball d’Fhianna
Fáil, triúr ón gComhaontas Glas agus
beirt ón bPáirtí Daonlathach le suí sa
Seanad. Ina measc siúd bhí Ivor Cal-
lely, iar-TD agus Aire, in ainneoin gur
theip air a shuíochán a choimeád san
olltoghchán in 2007 agus gur theip
air freisin ainmniúchán a fháil ar an
bPainéal Tionsclaíochta agus
Tráchtála don Seanad sa bhliain
chéanna. Is fíor a rá go bhfuil lorg ar
leith ar a chúlra mar pholaiteoir – é i
mbéal an phobail go ró-mhinic ar na
cúiseanna míchearta, comhlacht a
bhí i seilbh conradh stáit ag péinteáil
a thí saor in aisce, é ag tairiscint glu-
aisteán nua do dhuine dá chomhair-
leoirí dá bhfanfadh sé in oifig agus an
iliomad ball foirne eile a d’fhág a
roinn agus eisean i gceannas. Tá a
fhios againn ar fad faoina chuid
éileamh ar chostais taistil óna thig
saoire i Rinn Mhuintir Bháire i gCor-
caigh – céim amháin i bhfad ró-
fhada. Bhí a fhios aige faoin iarratas
faoin Acht um Shaoráil Faisnéise.
D’iarr sé cruinniú leis an Taoiseach.
Dhiúltaigh seisean, é á dhaoradh ar
an bpointe. B’fhéidir go dtiocfaidh
maitheas éigin as an eachtra seo ar
fad agus go bhfeabhsófar an córas
ceapacháin dá bharr. Má tharlaíonn
an méid sin, seans gur léiriú ar a
chuid saothair is fearr a bheidh ann
do Callely fiú más i ngan fhios a thar-
la sé.  

Sa lá atá inniu ann áfach is
oth liom gur cairde, nó
cairde le cairde, a ainm-
nítear. Iadsan nó Teachtaí
Dála ar theip orthu
suíochán a bhaint amach
san olltoghchán. Ní ag an
dTaoiseach reatha a bhí
an rogha dar ndóigh mar
gur ag a reamhtheachtaí,
Bertie Ahern, a bhí an cin-
neadh sin. 

Bob Quinn – 40 Bliain ag Fís!
h

Le Treasa Bhreathnach

Is scannánóir, scríbhneoir agus
grianghrafadóir é Bob Quinn atá
aitheanta, ní amháin in Éirinn,
ach ar fud an domhain le péire dá
chuid scannán i gcnuasach scan-

nán an Mhúsaeim Nua-Ealaíne i Nua-
Eabhrach.   Dhá bhliain ó shin a rinne
sé a scannán deireanach ach tá sé fós
ag scríobh agus ag gri-
anghrafadóireacht, agus faoi láthair na
huaire tá taispeántas de cheathracha
bliain dá shaothar gri-
anghrafadóireachta le feiceáil i
Músaem Cathrach na Gaillimhe.  

Rugadh Bob i mBaile Átha Cliath i
1935 agus tar éis dó scaitheamh a
chaitheamh ag obair i mBaile Átha
Cliath in RTÉ d’aistrigh sé go Tír
Chonaill i 1966, áit ar thug sé faoi ias-
caireacht trálaeir agus ar chónaigh sé
féin agus a chlann óg i veain Volk-
swagon go dtí gur bhog siad go Cona-
mara dhá bhliain ina dhiaidh sin.  Is i
gConamara a chaith Bob an chuid is
mó dá shaol agus a thóg sé a sheisear
gasúr agus atá sé anois ina sheanathair
le deichniúr garpháiste.  

“Bhí an t-ádh orm a bheith i mó chó-
naí i gConamara,” a deir Bob,  agus
éifeacht agus ionchur a shaoil i gCona-
mara le feiceáil go soiléir ina shaothar.
Deir sé faoina bheith ina chónaí faoin
tuath, “teastaíonn spás uaim agus tait-
níonn an saol tuaithe liom, ní fhead-
fainn cónaí i gcathair nó suburb, an
peaca is mó ar domhan na suburbia ó
thaobh ailtireachta agus síceolaíochta
de, ‘muddle class sluburbs’ a thugaim
orthu.”   In ainneoin a dhlúthcheangail
le Baile Átha Cliath agus le Conamara
ní féidir leis úinéireacht a ghlacadh ar

ifíse de, aontaíonn sé le sean ráiteas
Noel Coward nach bhfuil sa teilifís ach
“chewing gum for the eyes,” síleann sé
go bhfuil na healaíona seo uile millte
ag margaíocht agus ag poiblíocht agus
na billiúin caite ag na ‘hidden per-
suaders’ ar fhógraíocht in áit na
healaíne, mar shampla an fógra de
chuid Hunky Dorys a bhí ann le
déanaí, deir sé “cé go raibh ná mná
álainn bhí an fógra féin gránna.”  

Tá Bob anois ina chónaí i gConama-
ra le dhá scór bliain agus le linn an
ama sin mhair sé ar feadh tamaill,
cosúil lena lán ealaíontóirí, ar an ‘dole.’
Síleann sé “Is é an dole an chabhair is
mó a tugadh do dhaoine
cruthaitheacha sa tír seo,” agus ar
feadh a chéad chúpla bliain i gCona-
mara bhí an chabhair chéanna á
glacadh aige féin.  Ba é an íoróin ná
gur gearradh a ‘dole’ nuair a d’fhoil-
sigh sé alt leis an Irish Times dar teide-
al ‘The Dole Man Cometh’ ina ndearna
sé magadh de na steiréitíopaí díobh
siúd a bhí ag maireachtáil ar an ‘dole,’
tháinig an ‘dole man’ agus bhain sé £2
dá íocaíocht sheachtainiúil.  

Ós rud é go bhfuil a shaothar sa tais-
peántas thar thréimhse ceathracha
bliain tá roinnt de na daoine sa tais-
peántas ar shlí na fírinne anois, duine
acu siúd, agus ceann de na grianghraif

sa lá atá inniu ann ní
bhreathnaíonn sé féin
ar an teilifís ar chor ar
bith, ní théann sé go
dtí mórán scannáin é
féin, seachas b’fhéidir
roinnt scannáin ‘Art
house.’  Deir sé go
bhfuil “99% de scan-
nán ‘shit’ ar fad agus
is ar mhaithe le mar-
gadh na ndéagóirí atá
an chuid is mó de
scannáin á
ndéanamh.”

is fearr le Bob ná pictiúr de Johnny
Chóil Mhaidhc agus meangadh mór
gáire air.  Pictiúr eile a sheasann
amach dó sa taispeántas ná gri-
anghraf a thóg sé de Dhara Beag Ó
Conaola as Inis Meáin.  Cé go
seasann na pictiúir seo amach dó tá
35 pictiúr beag a admhaíonn sé atá
mar chroí dá thaispeántas mar go
dtugann siad léargas iomlán ar
shaolta sóisialta agus eile mhuintir
Chonamara ó 1973 go 2000.  

Cé nach bhfuil Bob ach 75 bliain
d’aois deir sé go bhfuil sé féin tar éis
smaoineamh ar a bhás féin ó am go
ham, cosúil le gach duine eile ar
domhan, agus nuair a rachaidh sé
féin ar shlí na fírinne, “ba mhaith
liom a bheith curtha sa talamh,” a
deir sé, “ó mo thaithí a bheith ag cur
crann, tuigim an tábhacht atá ag
baint le fertilization agus ba mhaith
liom cur leis sin.” Cé nach gcrei-
deann sé sa bhfocal ‘Dia’ creideann
sé go gcaithfidh go bhfuil “rud éigin
níos ciallmhaire ann ná an cinneadh
daonna.”

Tá  os cionn 25,000 claonchlónna
de shaothar Bob á d’tabhairt aige go
leabharlann chartlainne Ollscoil na
hÉireann, Gaillimh  go luath tar éis a
thaispeántais, áit a mbeidh fáil ag an
bpobal i gcoitinne orthu. 

cheachtar acu, cuireann sé é féin i
gcomparáid leis an scríbhneoir Albert
Camus a shíl nach raibh sé riamh sa
bhaile in aon áit amháin.  Ní hé sin le
rá nach síleann sé go bhfuil lorg a shin-
sear le haireachtáil ar a shaol.  

Bhí a athair agus a dheartháir mar
chúipéirí don chomhlacht Guinness i
mBaile Átha Cliath, agus duine de
gach uile chlann dá mhuintir siar go
dtí 1798 ina chúipéir.  Is ceird an-chru-
inn a bhí i gceist ag cúipéirí agus
síleann sé féin gur ceird í an scanná-
naíocht chomh maith agus b’fhéidir go
dtugann ceardaíocht a shinsear míniú
dó ar cén fáth ar thaitin leis i gcónaí a
bheith ag obair lena chuid lámha ó
thaobh na scannánaíochta de.  Bhí
saol Bob sáite sa scannánaíocht óna
bheith ag obair le RTÉ, ag stiúradh an
chéad scannáin Ghaeilge riamh
‘Poitín’, agus an tús a chuir sé leis an
chéad phictiúrlann i gConamara
‘Cinegael’ inar thaispeáin sé scannáin
do mhuintir na háite ar thaobh a thí
féin.  Ach, sa lá atá inniu ann ní
bhreathnaíonn sé féin ar an teilifís ar
chor ar bith, ní théann sé go dtí mórán
scannán é féin, seachas b’fhéidir roin-
nt scannáin ‘Art house.’  Deir sé go
bhfuil “99% de scannáin ‘shit’ ar fad
agus is ar mhaithe le margadh na
ndéagóirí atá an chuid is mó de scan-
náin á ndéanamh.”  Ó thaobh na teil-

Ceol dár gCroíthe
Le Treasa Bhreathnach

Cosúil lenár bhfilíocht nó
ár dteanga féin tá ceol
traidisiúnta na hÉireann
fite fuaite trínár stair agus
é fós ina chuid lárnach

dár saolta sóisialta agus eile sa lá atá
inniu ann.  Cé go bhfoghlaimíonn a
lán daoine an fheadóg stáin nó an
fhidil agus iad ar an mbunscoil ní
iondúil go mbíonn sárchaighdeán
ceoil acu agus iad ag fágáil na scoile
acu.  Dóibh siúd ar mhaith leo turas
a ghlacadh ar bhóithrín na smaointí
agus éisteacht le scoth an cheoil nó
fiú dul i mbun ranganna ceoil arís, tá
carn mór scoileanna samhraidh agus
féilte ceoil thraidisiúnta ar fud na
tíre faoi láthair.  

Tá an Fhéile Craiceann ar siúl in
Inis Oírr Árann ón 21 go dtí an 25
Meitheamh, beidh deis agat do chu-
mas ar an mbodhrán a fheabhsú nó a
thosú ón tús nó díreach éisteacht leo
siúd a bhfuil an bodhrán ar a gcumas
acu cheana féin.  

Tá scoth na gceoltóirí ag
múineadh ceardlanna i mbliana, ina
measc tá Tristan Rosenstock ón
ngrúpa ceoil Téada, Junior Davey a
bhain Craobh na hÉireann amach
cúig huaire, Jim Higgins a chas ceol
le hAltan agus le Lúnasa agus Rolf
Wagels ón nGearmáin.  

Beidh Liam Ó Maonlaí ó na Hot-
house Flowers i mbun ceardlainne
chomh maith le linn na féile.  Is iad
Éalú agus Téada a chuirfidh ceol-
choirmeacha ar siúl don phobal i rith
na féile seachtaine.  

Is mar chomóradh don bpíobaire
clúiteach a reáchtáladh an Willie
Clancy Summer School an chéad lá
riamh i 1973.  

Le linn na seachtaine ón 3ú go dtí
an 11ú Iúil freastalóidh beagnach
míle duine ar Shráid na Cathrach i
gContae an Chláir.  

Más foghlaimeoir ceoil tú ní bhei-
dh an t-ádh leat anseo, seachas an
deis iontach éisteacht le seisiún
ceoltóirí iomráiteacha, ní bhíonn
ranganna ceoil ann d’fhoghlaimeoirí
uirlise ar bith seachas na píobaí.
Bíonn éagsúlacht ollmhór ranganna
ceoil ann d’fhoghlaimeoir gach uile
chineál uirlise, ón gcláirseach go dtí
an bainseó nó an consairtín.  Mar
chuid den fhéile bíonn imeachtaí
éagsúla ar siúl ar fud an bhaile, idir
chéilithe, sheisiún cheoil agus clár
ceadail ollmhór.  

Dóibh siúd gur mhaith leo a gcuid
fidléireachta a fheabhsú beidh an
East Clare Fiddle Festival ar siúl ó
dheireadh na míosa seo, 30ú
Meitheamh go dtí an 3ú Iúil.  Is féile í
seo atá á reáchtáil ag Ged Foley, an
giotáraí, agus iarbhall den bhanna
Albanach Battlefield Band.  Tá an
fhéile seo dírithe orthu siúd a bhfuil
roinnt oilteachta acu cheana féin ar
an bhfidil le ranganna á dteagasc ag
James Kelly, buaiteoir Cheoltóir na
Bliana de chuid TG4 in 2006.  

Beidh teagascóirí eile i gceist
chomh maith le linn na féile, Tony

Linnane a d’eisigh albam le Noel
Hill, Eileen O’ Brien (iníon Paddy O’
Brien), Patricia Clark ó Chontae an
Dúin agus Tony Trundle de bhu-
nadh Mhanchain ach atá anois ina
chónaí i gCinn Mhara, Contae na
Gaillimhe.  Beidh deis agaibh na
ceoltóirí céanna a fheiceáil i gceol-
choirm a bheidh ar siúl acu i measc
aíonna speisialta eile ar an oíche
dheireanach den fhéile ar chostas
€15 dóibh siúd nach bhfuil ag freast-
al ar ranganna.  

Tá scoil samhraidh Blas ar siúl ar
feadh coicíse ón 21ú Meitheamh go
dtí an 2ú Iúil  in Ollscoil Luimnigh
agus é curtha ar fáil ag an Irish
World Academy of Music and Dance
agus tá rogha agat cáilíochtaí le 3
chreidiúint fochéimí a bhaint amach
as é a dhéanamh.  

Tá costas de €680 an duine don
scoil choicíse seo nó tá rogha agat
€380 a íoc ar feadh seachtaine, ní
chlúdaíonn sé seo do chostas lóistín.
Bíonn máistir-ranganna i gceist le
níos lú ná ochtar dalta do gach tea-
gascóir go hiondúil agus tugann Blas
blaiseadh dá ndaltaí ar stíleanna
difriúla ceoil.  Ní amháin go mbíonn
ranganna ar siúl ar feadh na
tréimhse ach bíonn léachtaí, cain-
teanna agus ceardlanna ar siúl
chomh maith.  Fanann na daltaí
agus na teagascóirí sna hárasáin
chéanna agus níl sé eisceachtúil go
dtosaíonn teagascóirí seisiún ceoil
ar an gcampas nuair nach bhfuil
ceolchoirm ar bun acu.   Tá neart
roghanna agaibh bhur gcuid ceol
traidisiúnta a fhoghlaim nó a fhe-
abhsú i dtíortha i bhfad i gcéin
chomh maith agus le níos mó
féidearthachta ann go mbeidh an
ghrian ag scoilteadh na gcloch agus
tú i mbun ranganna.  

Tá an Milwaukee Irish Fest Sum-
mer School ag ceiliúradh 30 bliain ó
bunaíodh é i mbliana agus beidh
meascán de ranganna ar siúl mar a
bhíonn i gcónaí, ó cheol traidisiúnta
go hamhráin, nó damhsa ar an sean-
nós, ceardaíocht agus damhsa seite.
Ní amháin go mbíonn teagascóirí
agus foghlaimeoirí ann ó bhunadh
na Stát Aontaithe ach taistealaíonn
an t-uafás as Éirinn chun a bheith i
láthair chomh maith.

FÉILTE AN TSAMHRAIDH

Féile Craiceann 
21 - 25 Meitheamh
Willie Clancy Summer School 
3 - 11 Iúil
East Clare Fiddle Festival 
30 Meitheamh - 3 Iúil
Blas 
21 Meitheamh - 2 Iúil
Milwaukee Irish Fest 
19 - 22 Lúnasa

‘DeusEx: Human Revolutions’ 
Le Diarmuid Ó Muirgheasa

THUAS seal, thíos seal. An
t-aon slí lecur síos a
dhéanamh ar an tsraith
DeusEx. Is cuimhin liom
fós an lá ar cheannaigh mé

an chéad chluiche sa tsraith. Caith-
fidh gur timpeall na bliana 2001 a bhí
sé, agus más buan mo chuimhne
d’íoc mé £5 air (nó b’fhéidir gur 2002 a
bhí ann, agus €5) i HMV. Ar aon chaoi,
pé costas a bhí air, ní raibh mórán
cloiste agam faoi seachas gur bhuaigh
sé cúpla duais anseo is ansiúd. 

Tá a fhios agam anois, agus mé níos
sine is níos ciallmhaire, gur
ghnóthaigh sé ar deireadh os cionn
40 mór-dhuais, ina measc sin duais
BAFTA  agus duaiseanna ó IGN, PC
Gamer, PC Zone, Gamasutra. Le scéal
fada a ghiorrú, bhuaigh sé duais éigin
ó bheagnach gach foilseachán a
bhonn ag scríobh faoi chluichí
ríomhaireachta. Deir PC Zone agus PC
Gamer, b’fhéidir an dá fhoilseachán a
scríobhann faoi chluichí
ríomhaireachta is mó a bhfuil meas
orthu, gurb é an cluiche
ríomhaireachta is fearr riamh atá ann.

Ach ní raibh aon chuid de seo ar fad
ar eolas agam agus mé ag suí síos
chun é a imirt den chéad uair.
Tosaíonn an cluiche ar Oileán na
Saoirse i Nua-Eabhrac, le hionsaí
sceimhlitheoireachta ar Dhealbh na
Saoirse. Is gá duit déileáil leis an
bhfadhb i do rogha slí. I gcomparáid le
beagnach aon chluiche eile a bhí ann
ó shin, tá ar a laghad leathdhosaen slí
éagsúil chun an misean a chríochnú,
agus ag brath ar conas a théann tú i
ngleic leis na dúshláin anseo agus
níos déanaí, athraíonn an scéal dá
réir. 

Is cuimhin liom fós an t-ionadh a
bhí orm nuair a fuair mé amach go
raibh tú ábalta saol carachtair lár-

naigh a shábháil ag pointe áirithe den
chluiche – nuair a d’imríos den chéad
uair é, ligeas dó imeacht chuig a bhás,
ag glacadh leis go raibh sé mar chuid
lárnach den chluiche. Tá an scéal ina
iomláine mar seo thíos tríd, le deis
chun an scéal a athrú ag gach casadh.
D’fhéadfá an cluiche a imirt cosúil le
drochscannán ó Steven Seagal, agus
cúpla míle corp a fhágáil taobh thiar
díot faoi dheireadh an chluiche, ach
má tá tú sásta níos mó ama a chur
isteach d’fhéadfá é a chríochnú gan
ach b’fhéidir leathdhosaen corp
fágtha i do dhiaidh. Níor mhaith liom
cáineadh a dhéanamh riamh ar nós
Grand Theft Auto, Halo nó Half-Life –
cluichí iontacha a shíolraigh
sraitheanna iontacha – ach níor éirigh

le haon cheann acu an leibhéal úd
tum-chluichíochta a bhaint amach. Is
trua, mar sin, nár aontaigh an pobal i
gcoitinne le mo thuairim agus tuairim
beagnach gach aon léirmheastóir a
scríobh faoin gcluiche – cé nach teip
iomlán atá sa mhilliún (nó timpeall air
sin) cóip a dhíol Deus Ex, is fada, fada
é ó leithéidí Grand Theft Auto (dhíol
GTA: Vice City 13 milliún cóip) nó
Halo (tá i bhfoisceacht 30 milliún cóip
díolta ag an tsraith go dtí seo). B’shin
ba chúis, is dócha, leis an dara Deus
Ex, “Invisible War,” agus an cinneadh
a rinneadar an cluiche a shimpliú – níl
sé leath chomh fada le DeusEx, agus
tá mórán den fhorbairt charachtair
bainte uaidh, chomh maith le gach
cuid de mheicnic an chluiche a chuir

aon saghas castacht bhreise leis. Tá
iliomad teoiric maidir leis an gcúis atá
taobh thiar de seo, ach tá deireadh an
scéil mar an gcéanna i ngach aon
chás: le Invisible War scrios Warren
Spector, príomh-dhearthóir na
sraithe, ní amháin a chlú féin mar
dhearthóir ach freisin ainm na sraithe
ina iomláine. B’shin deireadh le Deu-
sEx, a dúirt gach mac máthar ar
fhóraim an idirlín, agus bhogamar ar
fad ar aghaidh faoi bhrón.

Ach ní raibh deireadh leis an scéal
ansin. D’fhág Eidos, an comhlacht ar
leo an tsraith, slán le Warren Spector
agus Harvey Smith, an bheirt a bhí
taobh thiar den chéad dá chluiche,
agus in 2007 d’fhógraíodar go raibh
obair tosaithe ar an tríú cluiche sa
tsraith ina stiúideo nua in Montreal.
Go dtí seo, níl dóthain feicthe le haon
chonclúid a tharraingt faoin gcluiche.
Mar a bhíonn i gcónaí, tá mórán den
lucht tacaíochta a bhí ag an gcéad
chluiche míshásta le cinntí atá déanta
i ndearadh an chluiche seo, ach go
háirithe maidir leis an meascán de
radharc na chéadphearsan (ag
féachaint trí shúile an charachtair)
agus an tríúpearsa (ag féachaint thar a
ghualainn). Cuma faoi na fadhbanna
atá acu, áfach, tá neart sa scannán –
atá ar fáil ag www.deusex.com – le
sceitimíní a chur ar aon duine a bhfuil
fiú leathshuim aige/aici i gcúrsaí
cluichíochta. Idir ealaín a bhfuil
bunús aige in athbheochan na hEor-
pa, cheol a leanann le traidisiún an
chéad chluiche agus scéal atá lán go
béal leis an saghas comhcheilge agus
mistéire a tharraing cáil ar an gcéad
chluiche – ná bac Halo: Reach, ná aon
chluiche eile, is é eisiúint Human Rev-
olution ar PC, X-Box agus Playstation
ag tús na bliana seo chugainn an
eisiúint is tábhachtaí a fheicfear go
ceann i bhfad.

Iniúchadh le déanamh ar Mhonarcha Foxconn
Le Sophie Gahan

TÁ Apple, Dell, Nokia, Sony, Ninten-
do agus Hewlett Packard i measc na
gcomhlachtaí atá chun fiosruithe
agus iniúchadh a dhéanamh ar
mhonarcha Foxconn sa tSín tar éis
gur chuir dhá fhostaí dhéag lámh ina
mbás féin i mbliana.

Tuairiscítear go bhfuil baint ag an
modh bainistíochta “míleata” leis na
básanna seo. 

Fuair fostaithe eile bás “ar
chúiseanna nádúrtha,” ach síleann
muintir na ndaoine seo gur de bharr

bhrú na hoibre agus droch choin-
níollacha oibre a bhásaigh siad.

Ar oíche Mháirt 25ú Bealtaine,
thosaigh an t-innealtóir Yan Li ag
obair i monarcha Foxconn. D’oibrigh
sé ar feadh 24 uair an chloig gan
stad, agus d’fhill sé abhaile maidin
Déardaoin. Maítear go bhfuair sé bás
ón tuirse an lá sin. Dar lena bhean
chéile, bhí Yan Li ag obair i rith na
hoíche ar feadh míosa agus d’oibrigh
sé uaireanta breise gach oíche.
D’eisigh Foxconn ráiteas an tseach-
tain seo caite ag rá nach raibh
fianaise ar bith ann go raibh bás Yan

Li bainteach leis an obair a bhí á
déanamh aige.

Tá breis is 400,000 duine fostaithe
ag Foxconn. Cónaíonn na hoibrithe
ar fad ar champas na monarchan.
Deirtear go mbíonn ragobair i gceist
an chuid is mó den am, chomh
maith le  pá íseal, rialacha diana agus
easpa teagmhála idir na hoibrithe.
Tharla na féinmharuithe go léir ar an
mbealach céanna. Léim na hoibrithe
ar fad ó bharr foirgneamh ar an
gcampas.

Tá amhras ann anois go bhfuil
cúiseanna airgeadais ag na féin-

mharuithe seo. Tuileann na hoib-
rithe 2,000 yuan in aghaidh na
míosa, nó €246. Ach, má fhaigheann
duine bás ar an gcampas faigheann
an chlann breis is €12,000 cúitimh.
Tá formhór an lucht oibre idir 18
agus 24 bliain d’aois agus oibríonn
siad in ionad atá oiriúnach do
chéimithe innealtóireachta. 

Mar chuid de tháirgí na
monarchan seo tá an iphone agus an
ipad. Rinneadh baghcat ar na táirgí
seo i Hong Cong cheana, mar agóid i
gcoinne choinníollacha Foxconn. Dé
hAoine seo caite, tugadh ardú pá

30% do na hoibrithe sa mhonarcha
chun iarracht a dhéanamh dul i ngle-
ic leis an fhadhb seo. 

Thug úinéir Apple, Steve Jobs,
léacht ag an gcomhdháil All Things
Digital an tseachtain seo caite ag rá go
bhfuil Apple chun iniúchadh a
stiúradh sa mhonarcha agus go bhfuil
siad ag súil le deá-thionchar ón ardú
pá 30%. Tharla an séú hiarracht déag
féinmharaithe sa mhonarcha ag
deireadh na seachtaine céanna. Tá
“líonta féinmharú” curtha lasmuigh
den mhonarcha chun féinmharuithe
sa bhreis a sheachaint. 

Litríocht.com ag díol os cionn
25,000 leabhar Gaeilge gach bliain

ar lean ó leathanach a haon
Ba léir nár thuig siad céard a bhí i

gceist agam le siopa ar an idirlíon,
mar d’fhiafraigh siad díom an
mbeadh mé lonnaithe in aice le
siopa Gaeilge ar bith eile!”

Ar ndóigh, is cinnte go raibh sé i
gceist ag litríocht.com dul in
iomaíocht le siopaí leabhair
Ghaeilge eile. “Ní haon mhaitheas a
bheith ag díol leabhair Ghaeilge
mura bhfuil tú in iomaíocht le siopaí
eile,” arsa Tomás.

Cén saghas leabhair a bheidh tú a
dhíol? Sin ceist a cuireadh ar
Thomás agus an freagra a bhí aige
agus atá aige go fóill, ná: Gach leab-
har Gaeilge i gcló. Mana de chuid an
chomhlachta atá anseo agus
déanann siad gach iarracht cloí leis.
Dar le Bord na Gaeilge, ní bheadh
Tomás in ann gach leabhar Gaeilge a
dhíol, mar nach raibh cuid de na
leabhair maith go leor.

“Dúirt mise leo nach raibh ansin
ach tuairim, agus cá bhfios, b’fhéidir
go mbeadh an-tóir ag na custaiméirí
ar na leabhair chéanna. Chun tús a
chur leis an gcomhlacht, bhí leab-
hair Ghaeilge ag teastáil. Shocraigh
mé iad a cheannach ó Áis, a bhíonn
ag dáileadh leabhair Ghaeilge, agus
ag a bhfuil na mílte leabhar. Mise,

mo mhac, m’iníon agus mac mo
dheartháir a roghnaigh na leabhair
agus rinne muid iarracht éagsúlacht
a bheith sna leabhair.”

Agus is mar sin a thosaigh sé, le
Tomás agus triúr duine óg ag rogh-
nú leabhair spéisiúla, agus an tUasal
Mac Gearailt ag cur a chuid pleanan-
na uaillmhianacha i gcrích. Ní raibh
a leithéid feicthe riamh cheana. Cé a
chreidfeadh go mbeadh an oiread
sin tóra ar leabhair Ghaeilge ar fud
an domhain? 

Is i dteach dheartháir Thomáis, i
gCorca Dhuibhne, a bhí an comh-
lacht á rith ar dtús. D’fhostaigh
Tomás bean a dheartháir, Caitlín, i
mí Mheán Fómhair, chun an comh-
lacht a rith ón bhaile. 

Anois, tá oibrí lán aimseartha
agus oibrí páirt aimseartha ag obair
ar litriocht.com i mBaile na nGall i
gCo. Chiarraí.   Ar cheann de na
dúshláin a bhain leis an togra ag an
tús ná an tralaí siopadóireachta
(shopping cart) a bhunú. Bhí sé dea-
cair é sin a shocrú suas, agus thit an
tóin as go hiomlán ag am amháin.

“Phléigh muid an rud ag an am
agus shocraigh muid nach mbeadh
muid ag éirí as. Déanfaimid é! Lean-
faimid ar aghaidh!” a dúirt muid. 

Sa bhliain 2004, fostaíodh Paul

Bailey chun an chairt siopa a chur le
chéile, agus tá feabhas mór tagtha ar
an suíomh ó shin, dar leis an Uasal
Mac Gearailt.

Bhí cuma bhunúsach ar an
suíomh ar dtús, agus é iomlán
difriúil ón suíomh atá ar fáil anois.
Ar ndóigh, ní raibh eolas ag daoine
faoin suíomh ar feadh tamaill ach an
oiread ach níor ghlac sé i bhfad ar
dhaoine an scéal a scaipeadh faoin
dtogra úr seo, litriocht.com.

Don chéad trí bliana, ba iad na
Stáit Aontaithe a bhí ag ceannach
fhormhór na leabhar, agus ag uimhir
a dó, bhí muintir na Fionlainne, rud
a chuirfidh iontas ar dhaoine
b’fhéidir. Ag an am, siar ag deireadh
na nóchaidí agus tús na mílaoise, ní
raibh taithí ag na hÉireannaigh ar
bheith ag ceannach earraí ar an
idirlíon, agus mar sin ní raibh an
oiread sin leabhair á dhíol sa tír seo. 

“Tá dul chun cinn an-mhór déan-
ta againn. In 2008, chuir muid
isteach ar na Golden Spider Awards
agus d’éirigh linn duais a bhaint
amach don ríomh-ghnó is fearr in
Éirinn.”

Éacht ar leith a bhí ansin, agus le
leabhair anois á ndíol le 66 tír
éagsúil, an tSín san áireamh, deir
Mac Gearailt go bhfuil an gnó ag dul
go han-mhaith ar fad.

“Tá fás 30% tagtha ar an gcomh-
lacht ó anuraidh,” ar sé. “Táimid ag
déanamh airgid ó bhliain go bliain.
Tá iomaitheoirí againn, cinnte, ach
tá deich mbliana d’obair chrua
curtha isteach againn sa ghnó seo
agus tá feabhas móra tagtha air.”

Tá ríomh-leabhair, nó leabhair
leictreonacha, i measc na bhfor-
bairtí nua atá á ndéanamh ar an
suíomh.

“Thosaíomar ag díol leabhair leic-
treonacha i mí an Mhárta mar chuid
de scéim phíolótach. Chuireamar
leagan leictreonach de leabhair le
Maidhc Dainín agus údair eile ar
fáil. Is bealach mhaith é chun sean-
leabhair nach bhfuil i gcló a thuil-
leadh a thabhairt ar ais ar an mar-
gadh tríd an idirlíon. Bhí éileamh
mhaith ar na leabhair agus beimid
ag cur tuilleadh ar fáil amach
anseo,” ar sé.

Tá na leabhair leictreonacha níos
saoire freisin, agus díoltar ar
chostas 70/80% de na gnáthleabhair
iad.  Tá Tomás iontach gnóthach
faoi láthair le tograí éagsúla. Eisean
atá mar Stiúrthóir Bainistíochta ar
Bhard na nGleann, an grúpa ar leo
www.litriocht.com, agus anois
www.localbooks.ie freisin. Cuire-
ann an suíomh nua seo leabhair
áitiúla faoi Éirinn, scríofa i nGaeilge
nó i mBéarla, ar fáil ar an idirlíon.
Cuireadh tús leis ar an gcéad lá den
mhí seo.

“Faoi láthair ní féidir leabhair
áitiúla a aimsiú ach i siopaí áitiúla.
Níl aon áit lárnach chun iad a aimsiú
mórthimpeall an domhain. Cruthó-
far nasc idir Diaspóra na hÉireann
agus ceantair áitiúla in Éirinn trí
mheán localbooks.ie,” a deir Tomás.

“Tá fás 30% tagtha ar an
gcomhlacht ó anuraidh,”
ar sé. “Táimid ag déanamh
airgid ó bhliain go bliain.
Tá iomaitheoirí againn,
cinnte, ach tá deich
mbliana d’obair chrua
curtha isteach againn sa
ghnó seo agus tá feabhas
móra tagtha air.” Tá rí
omh-leabhair, nó leabhair
leictreonacha, i measc na
bhforbairtí nua atá á
dhéanamh ar an suíomh.

PIIGS - Éire ina muiceanach
idir dhá sháile? 
Le Conchubhar Mac 
Con Carraige

TÁ an tíogar ceilteach bocht ag
maireachtáil idir na muca agus
ag déanamh a dhíchill a áit a
choimeád ag trach beathaithe
na hEorpa. Ach tá mac tíre ag
an doras ag moladh na muca a
scaoileadh chun airgeadra
aonarach na hEorpa a sháb-
háil.

Na muca? Is iad siúd na cúig
gheilleagar is laige in Aontas
na hEorpa, an Phortaingéil, an
Iodáil, Éire, an Ghréig agus an
Spáinn (PIIGS).  An chomh-
ghné is tábhachtaí acu ná bar-
raíocht d’fhiachas naisiúnta
agus laghdú ar a chuid
iomaíochais i gcoibhneas a
gcomharsana. 

Ag rangú ar na comharthaí a
leanas, feictear nach bhfuil an
tíogar chomh láidir a thuil-
leadh, fiú idir na muca; 

(i) Easnamh
buiséadach 2009; tá Éire ag
bun an ranga le heasnamh 15%
d’olltáirgeacht intíre (OTI),
níos measa ná an Ghréig (13%),
an Spáinn (11%), an Phor-

taingéil (9%) agus an Iodáil
(5%).   

(ii) Dífhostaíocht, le
13% den lucht oibre
dífhostaithe i Márta 2010 tá an
scéal Éireannach níos measa
ná an Phortaingéil (10%), an
Ghréig (10%) agus an Iodáil
(8%) agus níl aon sult le baint
as an bhfíric go bhfuil an
Spáinn (19%) níos measa arís. 

(iii) Le fiachas naisiúnta
120% de OTI san Iodáil agus sa
Ghréig, 80% sa Phortaingéil,
níos mó ná 60% againn féin,
agus 50% sa Spáinn, ní foláir
do na muca a bpinginí a sháb-
háil agus gearradh siar ar
chaiteachas poiblí.

(iv) Le titim 11% in OTI
idir 2008–09 táimid arís níos
measa ná an Iodáil (6%), an
Spáinn (5%), an Phortaingéil
(3%) agus an Ghréig (2%).

(v) Iomaíochas ó
thaobh costas saothair coibh-
neasta; arís tá Éire ag bun an
ranga de bharr ardú ar chostais
saothair choibhneasta.  Mar a
léiríonn laige an Euro  le
déanaí tá an t-airgeadra
aonarach i dtrioblóid agus tá

roinnt teachtairí margaí ag
moladh na muca a scaoileadh
de bharr go mbeidh ar an
Eoraip iad a tharrtháil sa chás
go dteipfidh orthu de bharr
neamhábaltachta a bhfiachas a
aisíoc.

Ach cuireadh teachtaireacht
shoiléir amach le deanaí nach
bhfuil an Eoraip chun na muca
a íobairt nuair a sroicheadh
comhaontas idir airí airgeadais
uilig na hEorpa ar phacáiste
cobhsaithe €750bn chun baill
shoghonta a chosaint. Faoin
gcomhaontas rachfar i mbun
scéim thacaithe le ráthanna ó
bhaill uilig na hEorpa chun
cúnamh a thabhairt don tír
bhreoite nuair a bheidh an clár
athchóirithe i bhfeidhm. 

Nuacht dhearfach é seo do
na muca ar fad agus beifear ag
tnúth go mbeidh Aontas
Airgeadaíochta na hEorpa níos
láidre dá bharr.  

Is dócha nach mbeidh
muiceoil ag an mac tíre go fóill.

Is cuntasóir cairte agus comh-
lairleoir cánach é Conchubhar
Mac Con Carraige

Tionchar Laigeacht an Euro
ar an Gheilleagar ó thuaidh
le hAnton Mac Cába

I LÁR na seachtaine seo, bhí an
Euro níos isle in éadan an phuint
Shasanaigh ná mar a bhí ón 30ú
Samhain 2008. Tá sé ag titim le
cúpla mí, titim 4p air sa chéad
seachtain den mhí. Bhí 90p air an
29ú Márta, agus 82.6p Dé Máirt. 

Le bliain go leith anuas, bhí an
euro láidir in éadan an phuint
Shasanaigh, é idir 87p agus 90p
go dtí deireadh mhí na Bealtaine.
Dar le staidéar a rinne Státchiste
na Breataine, ba cheart gur idir
75p agus 80p an bheadh an luach
agus tá an euro beagnach ag an
luach sin anois.

Tá impleachtaí aige seo do
gheilleagar an Tuaiscirt. De réir
na bhfigiúirí is déanaí ón
bPríomh-Oifig Staidrimh, bhí
tomhaltóirí Deisceartacha ag
caitheamh €435m in aghaidh na
bliana ó thuaidh. Anuraidh, bhí
1.7% de mhargadh grósaeireach-
ta an Deiscirt ag Sainsburys, agus
1.3% ag ASDA. B’shin ainneoin
siopaí s’acu bheith sa Tuaisceart.
Ba ag Sainsburys ar an Iúr agus
ASDA in Inis Ceithleann an sciar
sin den mhargadh. Is leis an

chomhlacht Meiriceánach Wal-
mart ASDA. Tá 7,873 siopa ag
Walmart ar fud na cruinne. Ag
Nollag 2008, bhí Inis Ceithleann
ar an séú siopa ba ghnóthaí orthu
seo. Anuraidh, mheas ball foirne
gur ón Deisceart suas le 70% de
na tomhaltóirí ann. 

Dar le Mike Smyth, eacnamaí
le hOllscoil Uladh, is ar leas agus
ar aimhleas an Tuaiscirt seo.
Beidh earnáil na
miondíoltóireachta thíos leis. Ach
gnólachtaí atá i muinín earraí a
iompórtáiltear ó limistéar an
euro, ní bheidh na hearraí sin
chomh daor.   Ó bheith ag caint le
lucht gnó cois teorann ar an taobh
ó dheas, tá méadú beag ar ghnó
s’acu le tamall.

Tá daoine in iarthar Fhear
Manach ag déanamh
siopadóireachta i ndeisceart
Dhún na nGall, den chéad uair le
blianta. Dar le Gordon Fleming,
gur leis Fleming’s Supervalu ar
Bhaile Mhuineacháin, feicfear an
toradh ar thitim an euro i gceann
míosa. Dar leis, má fhanann an
euro thart ar 80p, fanfaidh daoine
ar an dá thaobh sa bhaile. “Bíonn
timthriallta seacht mbliana i

gceist ar an teorainn,” ar seisean.
“Má bhíonn tú ábalta fanacht,
tiocfaidh tú i dtír air. Bhí cúpla bli-
ain iontach deacair againn, ach
táimid ag dúil le bliain maith go
leor i mbliana.”

Níl nós na siopadóireachta
trasteorann marbh go fóill. Bhí
méadú 20% bliain-ar-bhliain ar
an ghnó in ASDA in Inis Ceith-
leann Dé Luain an 7ú Meitheamh.
Ní tomhaltóirí amháin a bhíonn
buartha faoi chúrsaí airgeadais.
Bhí fadhbanna ag Tuaisceartaigh
a cheannaigh tithe ar an taobh ó
dheas cois teorann mar go raibh
siad níos saoire. Tá siad seo líon-
mhar go háirithe i nDún na nGall,
buailte le Doire agus an Srath Bán.
Dúirt fear a cheannaigh teach i
nDún na nGall “go hoifigiúil, ach
an áit chomh cóngarach do
Dhoire le háit ar bith i nDoire.”
Nuair a cheannaigh sé an teach,
b’fhiú 68p an euro. Bhí sé faoi
bhrú le bliain, nó tá sé féin agus a
bheag ag obair ó thuaidh. Bhí an
leath-chuid dá bpá ag imeacht ar
an mhorgáiste. Anois, tá
faoiseamh air agus ar a
chomharsana san eastát, gur
muintir Dhoire ar fad iad.

An cuimhin leat fliú na muc? 
Le Conn Ó Muineacháin

AN cuimhin leat fliú na
muc? An cuimhin leat an
imní faoin gceist mhór:
an mbeadh ár ndóthain
vacsaíní againn chun an

náisiún a thabhairt slán ón
bpaindéim mharfach?

Bhuel, is cosúil go raibh. Agus tá go
fóill. As an 7.7 milliún vacsaín a d'or-
daigh rialtas na hÉireann, níor
úsáideadh ach milliún amháin.
D'éirigh leo an conradh a chur ar ceal
do chuid acu agus tá siad fós i mbun
cainteanna le comhlacht
cógaisíochta do chuid eile, ach tá
nach mór 2 mhilliún dáileog vacsaíne
sa tír nár úsáideadh go fóill. Chuir
Feidhmeannas na Seirbhíse Sláinte,
an HSE, deireadh go hoifigiúil leis an
gclár imdhíonta don bhfliú A/H1N1 ar
an 31ú Márta. Ach tá siad fós ag
moladh do mhná atá ag iompar
clainne an vacsaín a fháil. Cé nach
bhfuil an galar go forleathan i láthair
na huaire, fós féin tá contúirt ann do
mhná torracha agus do pháistí óga
ach go háirithe.

Mar sin, beidh éileamh éigin ar
chuid de na vacsaíní sin atá i seilbh
na seirbhísí sláinte go fóill. Agus
b'fhéidir go bhfeadfaí cuid acu a
úsáid an geimhreadh seo chugainn.
Ach níl sé soiléir cé mhéad de na vac-
saíní a mhairfidh an tréimhse sin.
Seans maith go bhfuil cuid acu caite
sa bhruscar cheana féin.

An tseachtain seo caite, d'fhoilsigh
Tionól Parlaiminteach Chomhairle
na hEorpa (eagraíocht de 47 stát,
nach ionann é agus an tAontas Eor-
pach) tuairisc inar cáineadh an WHO
agus eagraíochtaí eile rialtais agus
idirnáisiúnta mar gheall ar an
gcaiteachas mór ar chláir imdhíonta
don ngalar A/H1N1.

Is é an Feisire Westminster de
chuid Pháirtí an Lucht Oibre sa
Bhreatain, Paul Flynn, atá ina údar ar
an tuairisc seo. Dúirt sé gur "pandéim
nár tharla" a bhí sa scanradh faoi
A/H1N1. Tá suntas tugtha do
thuairisc sa British Medical Journal
inar maíodh go raibh eolaithe áirithe
a thug comhairle don WHO agus a

rinne obair freisin do chomhlachtaí
cógaisíochta, comhlachtaí a rinne
brabús ar chonarthaí móra chun vac-
saíní a chur ar fáil.

Tá na líomhaintí séanta go láidir ag
an WHO, agus ag dochtúirí agus
saineolaithe ar fud an domhain a deir
go bhfuil sé an-éasca an scéal a
léamh agus tú ag breathnú siar ar
eachtraí a thit amach cheana féin.
Deir siad go rabhthas ag plé le víreas
a bhí ag athrú, agus nach bhféadfaí a
rá go cinnte roimh ré cé chomh
tógálach ná cé chomh marfach agus a
bheadh sé. Ar dtús measadh go
bhféadfadh an galar a bheith chomh
marfach le fliú na n-éan. Tá líon na
ndaoine a thóg an pór sin den ngalar
fós an-íseal ach tá sé fíor-chon-

túirteach: cailltear breis agus 60% de
na daoine a mbíonn sé orthu. I gcás
formhór na ndaoine a fuair fliú na
muc, ní raibh i gceist ach míchom-
pord agus tinneas. Scéal eile a bhí
ann do mhná torracha, do phaistí
óga, agus do roinnt daoine a raibh
fadhbanna sláinte eile acu. Fuair 24
duine bás in Éirinn.

Deir lucht cáinte an WHO go
ndearnadh mór is fiú den phór
áirithe seo den fhliú, in ainneoin
nach raibh an ráta báis puinn níos
measa ná an gnáth-fliú a mharaíonn
na mílte gach aon bhliain. Ach cá
bhfios nár chuidigh an vacsaíniú leis
an fhigiúr sin a choimeád íseal?

Tá go leor ábhar staidéir ann
d’eipidéimeolaithe in eachtraí na
bliana seo a d'imigh tharainn. Tá
éagsúlacht mhór sa chur chuige a
thóg pobail agus tíortha éagsúla. 

I Málta mar shampla, fuair 23% den
daonra an vacsaín faoi chlár rialtais
den chineál céanna agus a bhí anseo
in Éirinn. Ach sa Pholainn níor
cheannaigh an rialtas an vacsaín in
aon chor.

Níl an díospóireacht ach ag tosú.
Pléifidh Tionól Parlaiminteach
Chomhairle na hEorpa tuarascáil
Paul Flynn ar an 24ú Meitheamh.
Agus meastar go gcuirfidh feisirí par-
laiminte an tAontas Eorpach tús le
fiosrúchán dá gcuid féin chomh
maith. Ach b'fhéidir go bhfuil an
chomhairle is fearr ag na heolaithe
sin a deir nach bhfuil scéal iomlán
A/H1N1 inste go fóill. Tá seans i gcó-
naí ann, deir siad, go bhféadfadh ráig
eile den ngalar teacht inár dtreo. Tá
an WHO ag faire an scéil sa domhan
theas, áit a bhfuil séasúr an fliú i
mbarr a réime. Agus an tseachtain
seo, d'fhógair údaráis sláinte Mum-
bai san Ind go bhfacthas trí chás den
ghalar le mí anuas, cé nach raibh cás
ar bith le trí mhí roimhe sin.

B’fhéidir gur fearr a bheith cúra-
mach ná brónach. Agus b'fhéidir
nach bhfuil port fliú na muc seinnte
fós.

I gcás formhór na ndaoine a
fuair fliú na muc, ní raibh i
gceist ach míchompord
agus tinneas. Scéal eile a bhí
ann do mhná torracha, do
phaistí óga, agus do roinnt
daoine a raibh fadhbanna
sláinte eile acu. Fuair 24
duine bás in Éirinn.

Titim 30%
ar Ioncam
Feirmeoirí  
BHÍ titim 30% ar ioncam
fheirmeoirí na tíre in
2009 i gcomparáid le
2008.  Bhí ioncam
feirmeora i gcoitinne tite
€11,968, leis an titim is
mó le feiceáil ar
fheirmeacha speisialta
déirí agus feirmeacha
curaíochta.  Is ó Shuirb-
hé Náisiúnta
Feirmeoireachta de
chuid Teagasc a thagann
na figiúirí agus deir siad
chomh maith go bhfuil
an-tábhacht fós le poist
taobh amuigh den
fheirm.  Ar 79%
d’fheirmeacha bíonn
ioncam sa bhreis i gceist.  

Ag Cosaint
Bhá Átha
Cliath 
TÁ an Bord Pleanála tar
éis diúltú d’iarratas ó
Chomhlacht Chalafort
Átha Cliath chun 95 acra
de bhá Átha Cliath a
líonadh isteach agus a
fhorbairt.  Deir an Bord
Pleanála go mbeadh an
fhorbairt ag dul ar
aghaidh taobh istigh de
limistéar caomhantais
speisialta agus go
mbeadh an  ghnáthóg
bhogach caillte go hiom-
lán.  Ciallaíonn an cin-
neadh seo go bhfuil
íocaíocht de €155,456
anois caillte ag an
Chomhlacht ar chostais
phleanála. 

Caighdeán
Uiscí na
hÉireann
TÁ 93% d’uisce snámha
na hÉireann ag cloí le
caighdeán bunúsach an
AE le 82% acu ag cloí leis
an gcaighdeán níos
airde.  Is ardú de 4% atá
anseo i gcomparáid le
séasúr snámha na bliana
seo caite, dar leis an
EPA.  Rinneadh
monatóireacht ar 131
suíomh snámha timpeall
ar chóstaí na hÉireann le
linn an tséasúir snámha
2009.  Níl an
paraiméadar Faecal
Streptococci san
áireamh i gcaighdeán an
AE. 

Madra Rua nó Madra Fiáin?

Le Treasa Bhreathnach

AN tseachtain seo in oirt-
hear Londan d’ionsaigh
sionnach cúpla óg agus
iad ina gcodladh ina gcli-
abhán.  Gearradh agus

gortaíodh go dona iad  agus is san
ospidéal atá siad go fóill agus
Gaelscéal ag dul i gcló.  Ceaptar gur
coileán an sionnach a tháinig isteach
sa teach trí dhoirse an phaitió a bhí
fágtha oscailte de bharr na teochta.  

Chuaigh sé suas staighre agus é
meallta ag boladh chlúidíní na
gcailíní, tháinig anbhá air nuair a thuig
sé go raibh na clúidíní i bhfostú ar na
cailíní agus tá roinnt teoiricí ann a
cheapann gur shíl sé go raibh na cailíní
mar chomórtas aige do bhia nó
díreach go bhfuair sé preab.  

Cá bhfios céard atá ar siúl in intinn
sionnigh, an t-aon cheo  atá soiléir ná
gur ionsaíodh na leanaí óga.  Tar éis an
ionsaí, cuireadh gaiste sionnaigh sa
ngairdín agus an mhaidin dár gcionn
bhí sionnach amháin faighte sa
ngaiste agus cuireadh chun báis é cé

nach raibh aon fhianaise gurbh é an
sionnach céanna a d’ionsaigh na
cailíní.   Tá méara Londan, Boris John-
son, anois ag iarraidh ar chomhair-
leoirí áitiúla sa chathair díriú ar shri-

anadh lotnaidí.
“Is fíorannamh a tharlaíonn a lei-

théid d’ionsaí,” a deir Pádraig Fogarty,
cathaoirleach an Irish Wildlife Trust,
áfach, “nuair a chuimhníonn tú ar

shionnach, níl siad ach chomh mór le
madra ‘Jack Russell’ agus gan aon bha-
gairt ag baint leo go hiondúil. 

Tá cathair Bhaile Átha Cliath lán le
fiadhúlra,” a deir Pádraig, “ó shion-
naigh ar Shráid Uí Chonaill, go broic i
ngairdíní, ialtóga, rónta ag snámh in
Abhainn na Life agus madraí uisce a
fheictear go minic ag snámh ann
chomh fada leis na Ceithre Chúirtean-
na.  Is ainmhithe fiáine iad an fhiab-
heatha uile a chónaíonn sa chathair
agus cé nach bhfuil siad dainséarach
caithfidh tú déileáil leo mar a dhéanfá
le haon fhiabheatha eile, le meas agus
le spás.”  

Tá fiabheatha ina gcónaí inár
gcathracha ar feadh na mblianta, go mór
mór le scór bliain anuas le tógáil na n-
eastát tionsclaíochta ar fud na tíre.  

Tá sé de nós ag roinnt de mhuintir
chathrach na tíre iarracht a dhéanamh
an fhiabheatha a mhealladh isteach ina
ngairdíní cúil agus ina saolta cathrach,
go mór mór má tá an fhiabheatha sin
gleoite agus mealltach.  Bíonn roinnt
daoine ag fágáil bia amuigh dá
gcomharsana coille, rud a chiallaíonn go
dtagann siad ar ais arís is arís eile, ar
ndóigh má tá béilí éasca le fáil cén fáth
nach dtiocfadh?  

Ciallaíonn sé seo chomh maith go
bhfuil níos lú eagla roimh an gcin-
neadh daonna ar fhiabheatha na
cathrach ná mar is iondúil.  

Trí ghlúin: Tigh 
Standún an Spidéil
Le Treasa Bhreathnach

IS gnóthaí teaghlaigh iad níos
mó ná trí cheathrú de ghnóthaí
na hÉireann dar le figiúirí a
scaoil an CSO in 2005 agus is é
Tigh Standún sa Spidéal ceann

díobh siúd atá i ngnó bealach
amháin nó bealach eile ó bhí 1946
ann.  Is í Clíona Standún an tríú glúin
de mhuintir Standún ar léi an siopa
anois.

Is í úinéir agus bainisteoir an
tsiopa í agus is í an tríú glúin dá
teaghlach a bheith sa ghnó céanna.
D’oibrigh a seanathair, Máirtín i ngnó
na grósaeireachta i Learpholl, áit inar
rugadh é. Tar éis dó am a
chaitheamh i gcampa géibhinn an
Churraigh, d’oibrigh sé i siopa
grósaera arís i mBaile Átha Cliath
mar bhainisteoir.  

Phós Máirtín múinteoir scoile ón
Mhuileann gCearr, Máire, agus
cheannaigh siad teach sa Spidéal a
raibh siopa beag mar pháirt de.  Is i
1946 a d’aistrigh siad go dtí an
Spidéal agus chuir siad tús lena siopa
grósaera beag atá aitheanta inniu
mar shiopa Standún an Spidéil.  

Bíonn dúshláin éagsúla os comhair
gnóthaí cibé cén bhliain atá i gceist.
Is é an córas babhtála an dúshlán is
mó a bhí roimh Mháirtín agus Máire
agus iad ag tosú a ngnó, bhí an córas
láidir sa cheantar ag an am is bhí
ualach uibheacha ag muintir an
cheantair ag an am, dá bhrí sin bhí ar
Mháirtín iad a dhíol ag margadh na
Gaillimhe chun fáil réidh leo.  Tar éis
roinnt blianta, d’fhorbair siad an
siopa, bhí coilléaracht (divining) ar a
thoil ag Máirtín agus fuair siad uisce
reatha. Tháinig an leictreachas agus
thosaigh siad parlar uachtar reoite sa
siopa, stáisiún peitril agus
d’fhostaigh siad foireann a raibh
cónaí orthu sa teach acu féin.   

Ba é Dónal, athair Chlíona, an
chéad ghlúin eile a bhí i bhfeighil ar
shiopa Standún.   Is sna 1970í a thóg
Dónal an siopa atá acu faoi láthair
agus is é a rinne an cinneadh dul i
dtreo eile agus díriú ar mhargadh na
dturasóirí.  Fuair sé réidh leis an

siopa grósaera agus an stáisiún
peitril agus cuireadh béim ar earraí
ceirde cosúil le faisean, criostal agus
seoda.  Ag pointe amháin bhí Dónal
ag obair mar bhúistéir agus mar
adhlacóir áitiúil chomh maith agus é
i mbun an tsiopa.  

Bhí Dónal ar comhaois le Clíona
nuair a thóg sé an gnó air féin, tá
Clíona anois 26 bliain d’aois agus bhí
a fhios aici i gcónaí gurbh ise an
chéad ghlúin eile a bheadh i mbun
an tsiopa.  Chaith sí bliain ag fogh-
laim cheird an bhainisteora i Har-
vey’s Nichols i Londain tar éis di
céim sa ghnó a dhéanamh in Ollscoil
Chorcaí. Chaith sí tráth ag obair ar
fhorbairt suíomh idirlín chomh
maith i L’Oreal agus deir Clíona “Ba
mhaith liom roinnt athruithe a
dhéanamh agus béim a chur ar
éadach agus ar fhaisean atá beagán
níos óige agus tá sé i gceist agam i
bhfad níos mó dearthóirí faisin a
bheith sa siopa.”  Bhí béim i gcónaí
ag clann Standún ó Mháirtín go
Dónal ar earraí Éireannacha agus níl
sé i gceist ag Clíona aon athrú sun-
tasach a dhéanamh air seo.  

Cé gurb í an tríú glúin de Standún í

níor chaill sí an nasc riamh leis an
chéad ghlúin “Cuimhním ar mo
Dhaideo a bheith sa siopa agus mé
óg.  Bhí mé i gcónaí ag ceapadh go
mbeadh an siopa agam nuair a
bheinn níos sine ach ní raibh a fhios
agam go díreach cén uair.”  

Tuigeann Clíona na dúshláin atá
roimpi agus deir sí “tá sé deacair faoi
láthair, uair amháin bhí turasóirí ag
fágáil le trolleys lán le criostal agus
éadach ach anois níl na busanna a
stopann anseo lán fiú.  Tá ’chuile
dhuine níos cúramaí lena gcuid air-
gid ná mar a bhíodh.”  

Tá sé i gceist aici forbairt a
dhéanamh ar an suíomh idirlín
chomh maith agus í ag cloí lena fís
chun gach uile thaobh den ghnó a
fhorbairt.  Is sainchomhartha Chona-
mara é Tigh Standún ó lár an chéid
dheireanigh agus níl mórán baoil
ann go dtiocfaidh aon athrú ar an
stádas seo sa chéad seo.  

Is ón leabhar Singing Shores, Whis-
pering Wind:Voices of Connemara,
Raymonde Standún and Bill Long a
tógadh eolas beathaisnéise Mháirtín
Standún. 

Féach ar
www.gaelsceal.ie
fá choinne físeán ar

Thigh Standún

Ící Pící - Cóisir Cheoil
don Chlann ar fad

BHÍ Doimnic, a mháthair agus a
dheartháir páirteach i dtogra
Ící Pící, rud a thugann
sainiúlacht don leabhar agus a
léiríonn comhoibriú speisialta

idir an triúr acu.
“Mo mháthair, Nellie, a chum na focail

go léir ar na hamhráin, agus mise a chum an
ceol,” a mhíníonn Doimnic. “Bhí mo
mháthair mar mhúinteoir scoile ar feadh na
mblianta agus bhíodh sí i gcónaí ag cumadh
amhrán do na páistí.”

Is é Eoin, deartháir Dhoimnic, a d’fhoil-
sigh an leabhar. Tá a chomhlacht foil-
sitheoireachta féin ag Eoin darb ainm Éabh-
lóid, agus tá sé ar intinn aige tuilleadh
leabhar  a fhoilsiú amach anseo. Tá a
shuíomh idirlín féin ag Ící Pící, rud nach
dtarlaíonn rómhinic le leabhair Ghaeilge,
ná le leabhair ar bith. Is féidir an leabhar a
cheannach ar an suíomh, rud atá áisiúil.
Deir Doimnic, áfach, go rabhadar ag súil go
ndéanfadh níos mó daoine amhlaidh. Is
cosúil gur fearr le daoine Ící Pící a chean-
nach sna siopaí leabhair, mar tá sé ag díol
go maith, go háirithe i nGaoth Dobhair.
Luann Doimnic Rabhlaí Rabhlaí, leabhar
atá cosúil le Ící Pící ach ina mbíonn canúint
na Mumhan le cloisteáil.

“Bhí a leithéid d’fhoilseachán ann i
nGaeilge na Mumhan agus i nGaeilge
Chonamara ach ní raibh Gaeilge Uladh le
cloisteáil ar chor ar bith. Bhí sé cineál ais-
teach páistí Ghaoth Dobhair a chloisteáil ag
canadh amhráin Rabhlaí Rabhlaí agus ag
éisteacht le canúint na Mumhan. Is as sin a
tháinig an smaoineamh chun leabhar nua a
chruthú le canúint Thír Chonaill ann an
uair seo.”

Is é Doimnic a sheinneann formhór na n-
uirlisí a chloistear ar an dlúthdhiosca. 

“Tá mo stiúideo beag féin agam anseo sa
bhaile. Cheannaigh mé trealamh d’ard-
chaighdeán agus mar sin is stiúideo maith
atá ann. Tá méarchlár agam freisin a
chuidíonn nuair atá fuaimeanna breise de
dhíth.”

Rinne Doimnic iarracht fuaim an cheoil
thraidisiúnta a shníomh tríd an dlúthd-
hiosca agus deir sé gur uirlisí traidisiúnta a
bhí in úsáid den chuid is mó, cosúil leis an
mbosca ceoil agus an fheadóg stáin. 

“Ceol Gaelach atá le cloisteáil, agus sin a
bhí uaim,” ar sé.

Tagraíonn an ceoltóir don ghné foghla-
ma a bhaineann leis na hamhráin. Tá
amhrán ann faoi bhláthanna, a bheadh an-
úsáideach agus páistí ag iarraidh dul i
dtaithí ar na hainmneacha éagsúla a
bhaineann leo. Is amhlaidh atá sé do na fei-
thidí freisin, agus tugtar deis do pháistí
foghlaim faoin mBóín Dé nó faoin damhán
alla ar bhealach spraoiúil agus cliste. Ní ar
an nádúr ná ar an traidisiún amháin atá na
hamhráin bunaithe, áfach. Tá amhrán ann
darb ainm Róbat R-3-3. Insíonn sé scéal
róbat óg atá an-bhródúil as na rudaí go léir
is féidir leis a dhéanamh. Cantar an t-
amhrán ar bhealach ar leith, ag cur in iúl
gur róbat atá á chanadh. Gné iontach faoi
Ící Pící agus na hamhráin seo ná gur féidir
le páistí sult a bhaint astu ar bhealach
gníomhach.

“Is féidir go leor idirghníomhaíocht a
bheith ann idir na páistí agus na hamhráin,”
arsa Doimnic. “Tá Ící Pící an-fhóirsteanach

do mhúinteoirí mar gur féidir leo an rang a
chur ag damhsa leis na hamhráin nó ag
déanamh gníomhaíochtaí leo.”

Reáchtálann Doimnic ceardlanna ceoil
agus damhsa go minic agus mar sin tá
taithí aige ar idirghníomhaíocht a chothú
idir amhráin agus an lucht éisteachta. 

Chaith Doimnic thart ar an trí bliana ag
obair ar an gceol do na hamhráin ach chuir
sé an-chuid oibre isteach sa leabhar i rith
na sé mhí dheireanacha sular foilsíodh é.
Tá Doimnic gnóthach faoi láthair agus é ag
obair ar a dhlúthdhiosca féin, a bheidh ag
teacht amach i gceann cúpla seachtain. 

“Bíonn an Samhradh an-ghnóthach i
gcónaí le go leor féilte éagsúla ar siúl agus
mar sin de. Tá Féile Earagail ag teacht aníos
go luath agus beidh ceolchoirm againn
ann,” ar seisean.

Sheol an ceoltóir aitheanta, Dónal
Lunny, Ící Pící i mBaile Átha Cliath ar an
16ú Márta. Seoladh an leabhar i dTír
Chonaill freisin, agus i mBéal Feirste thart
faoi dhá mhí ó shin.  

Tá Ící Pící maisithe go hálainn le healaín
Dara McGee. Tá costas €20 air agus is féidir
é a cheannach sna siopaí leabhar nó ó
www.icipici.ie. 

Is ceoltóir cáiliúil é
Doimnic Mac Giolla
Bhríde, a bhain Corn Uí
Riada amach san
Oireachtas anuraidh.
Labhair sé le Meadhbh
Ní Eadhra faoin leabhar
agus dlúthdhiosca lán
d’amhráin úra do
pháistí, Ící Pící, atá anois
ar díol ar fud na tíre.

Mórbhealaí &
Cúlbhealaí
Fergus Ó hÍr, Coiscéim,  €15
AN aidhm a bhí ag Fergus Ó
hÍr leis an leabhar seo ná
cuidiú lena léitheoirí
bláthanna fiáine na hÉireann
a aithint agus a ainmniú. Tá
sin bainte amach aige gan
aon amhras. Ní féidir locht a

fháil ar na grianghraif, atá
lándaite agus d’ard-
chaighdeán. Tugtar
leathanach amháin do gach
planda agus cé go líonann na
grianghraif formhór na
leathanach, tá blúirín eolais
faoi na plandaí scríofa ag bun
na leathanach, rud atá áisiúil.
Seans go mbeadh sé níos
fearr dá mbeadh tuilleadh
eolais tugtha, ach é sin ráite,
tá stíl ar leith ag an leabhar
seo agus tá sé deas
éagsúlacht a fheiceáil i measc
leabhair Ghaeilge. Tá costas
€15 ar an leabhar, ach b’fhiú
do léitheoirí le suim san
ábhar seo é a cheannach. 

Rianta na
Cathrach
Dónal Murray,  Coiscéim, €8
DÍRÍONN an leabhar seo ar
chórais taistil i mBaile Átha
Cliath. Mar a deir an t-údar
féin ag tús an leabhair, níl
anseo ach achoimre bheag ar
scéal na n-iarnród, an
mheitreo agus na dtramb-

healaí sa phríomhchathair.
Tá go leor leabhar foilsithe i
mBéarla faoin ábhar seo agus
mar a tharlaíonn go minic le
leabhair Gaeilge, aistrítear
cuid den eolas sin ionas go

mbeidh cuid de ar fáil i lea-
gan Gaeilge. Tá sé maith go
bhfuil leabhar Gaeilge ann
faoina leithéid d’ábhar áfach.
Tá go leor grianghraf agus
pictiúr sa leabhar agus tá sé
éasca breathnú tríd. Tá an t-
eolas cothrom le dáta agus an
chaibidil dheireanach
bunaithe ar thodhchaí an
Luas.

An Forthéamh
Domhanda
Matt Hussey, Coiscéim, €7.50
LEABHAR é seo a phléann le
cúrsaí timpeallachta. Tá sé
sách tiubh le 136 lch agus níl
pictiúir ar bith ann, rud atá
sách aisteach mar go bhfuil
an oiread sin gnéithe den
eolaíocht á phlé ann. 

Tá foclóir beag áisiúil ar
chúl an leabhair, a

chuidíonn go mór ó thaobh
téarmaíochta de. Réamhrá
spéisiúil a thugann léargas
maith ar an leabhar agus an t-
ábhar á phlé. Leabhar
oideachasúil agus foghlama
agus an chuma sin air ó thús
deiridh. 

Rogha 10 na
seachtaine
Ó  www.litriocht.com
1. Fiche Bliain Ag Fás, Muiris Ó
Súilleabháin
2. Ecstasy agus Scéalta Eile,
Ré Ó Laighléis
3. Gafa, Ré Ó Laighléis
4. Buntús Cainte 1 Leabhrán
agus Dlúthdhiosca, Tomás Ó
Domhnalláin
5. Briathra na Gaeilge,
Déaglán Ó Murchú agus
Pádraig Ó Murchú
6. Foclóir Póca, An Gúm
7. Ríomh Scéalta Chuig Bilí,
Liam Mac Uistín
8. Buntús Cainte Seit Iomlán
1,2,3 agus Dlúthdhioscaí,
Tomás Ó Domhnalláin
9. Foclóir Gaeilge – Béarla ÓU
Dhónaill
10. An Camán Draíochta,
Brian de Bhaldraithe



ROGHA RAIDIÓ
na Seachtaine

ROGHA TEILIFÍSE 
na Seachtaine 

Le hÁine Seagrave 

Raidió na Gaeltachta : Údar an
Amhráin
Sa tsraith seo a bheidh le cloisteáil sa
samhradh, caithfidh aoi-amhránaithe
súil ar chúlra agus ar scéal cuid de na
hamháin is mó i dtraisiún amhrá-
naíochta na hÉireann. Inniu, is iad an t-
amhránaí Peadar Ó Ceannabháin as
Conamara, agus Pádraig Ó Cearbhaill,
amhránaí a bhfuil ceangal láidir aige
leis na Déise, a bheidh sa stiúideo agus
iad i mbun cainte le Liam Mac Con
Iomaire.
Dé Luain, 1.30i.n. 

Midwest Radio 96.1fm : Ceol agus
Ealaín
Clár seachtainiúil ar an stáisiún áitiúil i
Maigh Eo a chuireann Joe Byrne i
láthair. Tá an nuacht is déanaí ón gceol
traidisiúnta agus ó na healaíona le plé.
Dé Máirt 10i.n. – 1r.n. 

Ráidió na Life: SNN : Scríbhneoirí na
nAmhrán
Gach tráthnóna Dé Domhnaigh idir a 3
agus a 4 i.n. tugann Roibeárd Ó Ciardha
lucht éisteachta Raidió na Life ar thuras
ceoil lena chlár SNN: Scríbhneoirí na
nAmhrán.  Tá an clár tiomnaithe do
sheánra na gceoltóirí cáiliúla a chum is
a chas a gcuid ceoil féin le daichead nó
caoga bliain anuas (seánra na “singer-
songwriters”, mar a thugtar orthu sa
Bhéarla).  I measc na gceoltóirí a chlois-
tear ar an gclár go rialta tá leithéidí Bob
Dylan, Jackson Browne, Jimmy

McCarthy, Joni Mitchell, na Beatles,
Elvis agus tuilleadh nach iad.  Má thait-
níonn na ceoltóirí seo leat, tabhair
cluas éisteachta do Rob, tráthnóna Dé
Domhnaigh idir a 3 agus a 4 i.n. ar
Raidió na Life 106.4fm i mórcheantar
Átha Cliath.  Is féidir éisteacht leis an
stáisiún ar an idirlíon freisin, ar
www.raidionalife.ie.
Dé Domhnaigh 3.00 - 4.00i.n.

Raidió Fáilte, Béal Feirste: Aos Dána 
Cuireann Dónall Chaoimhín Mac Mur-
chaidh, Comhordaitheoir na dTionscal
Cruthaitheach i Raidió Fáilte, irischlár
nua ealaíne i láthair dar teideal Aos
Dána. Clár cainte agus ceoil ina gcluin-
tear agallaimh den scoth le healaíon-
tóirí, scríbhneoirí agus ceoltóirí ár
linne. Bíonn béim ar leith á cur ar an
cheol agus an litríocht sa chlár seo. 
Is féidir éisteacht le Raidió Fáilte ar
107.1fm i mórcheantar Bhéal Feirste
agus ar fud an domhain ar www.raidio-
failte.com
Dé Céadaoin 6.00i.n.-7.00i.n. agus
maidin Dé hAoine 11.00-12.00

Clare FM: Cúl-Chaint
Bíonn clár i nGaeilge "Cúl-Chaint" á
chraoladh ag Clare FM gach maidin
Sathairn idir 9.00 agus 9.30 r.n. Tá an
clár á chur i láthair ag Domhnall Ó
Loingsigh agus is meascán de chaint,
nuacht, agallaimh le haíonna (beo sa
stuideo nó ar líne) agus fógraí faoi
imeachtaí i nGaeilge atá ag tárlú tim-
peall an chontae, a bhíonn ann.  
Maidin Dé Sathairn 9.00

Le hÁine Seagrave

TG4: Dé Danann - Ar Stáitse
Sraith Nua: Dé Danann: Clár den
scoth i ndubh agus bán a bhfuil
athchóiriú digiteach déanta air.  Ar
chlár na seachtaine seo beidh Dé
Danann le Frankie Gavin, Alec Finn
agus Johnny ‘Ringo’ McDonagh i
1976.  Cloisfear na hamhráin 'Love
will you marry me' agus 'Paddy's
Green Shamrock Shore'.
Dé Domhnaigh 10.00i.n.

BBC an Tuaiscirt: Imeall Geal
Cuireann Tomaí Ó Conghaile agus
Gráinne McElwain ceoltóirí agus
aoíchainteoirí inár láthair in Ionad
Éigse Sheáin Uí Chuilleanáin in Iúr
Cinn Trá. John, Shelly and The
Creatures agus Size2Shoes, plé ar
ghairmiúlacht sa spórt agus ealaín
sráide.  Dé Luain 10.00i.n.

TG4: Dáithí ar Route 66 
Téann craoltóir TG4 Dáithí Ó Sé ar
aistear ar Route 66. Taistealaíonn
sé trí Oklahoma ach stopann sé ann
chun taispeántas faoin aer de
“Seven Brides for Seven Brothers” a
fheiceáil.  Ach titeann báisteach
throm ag an taispeántas. Téann sé
ar aghaidh chuig Erick agus as sin
go dtí baile in Texas, baile a thóg
fear as Éirinn.
Dé Luain 10i.n.

BBC Thuaisceart Éireann : Áit is
Ansa Déanann an tsraith deich

gclár, Áit is Ansa, ceiliúradh ar stair
agus ar oidhreacht na sain-
chomharthaí tíre is clúití i dTuais-
ceart Éireann.
I measc na láithreoirí a bheidh ar na
cláracha beidh an ceoltóir Neil Mar-
tin, an t-iriseoir Pól Ó Muirí, an t-
amhránaí Deirdre Bonner agus an
craoltóir Brian Mullen. Tabharfaidh
siad a gcuid smaointe ar áiteacha

speisialta, mar Chnoc na hUaimhe,
Bhéal Feirste, Ghlinnte gleoite Aon-
troma agus an tarraingt
turasóireachta is mó i dTuaisceart
Éireann, Clochán an Aifir.
Sa chlár seo dreapann an ceoltóir,
Neil Martin, cuid d’ardchlár Aon-
troma, Cavehill, i mBéal Feirste.
Seinneann sé ag barr an chnoic.
Dé Luain 11.25i.n.

Gaeilgeoirí sa bhabhta ceannais de ‘Fame’
Le hÁine Seagrave

TAR éis ocht seachtaine tá
sé beagnach thart. Tho-
saigh an comórtas le 12
iomaitheoir, anois níl
ach ceathrar fágtha ar an

seó Fame: Seán Ó Ciardha agus Ben
Morris le haghaidh na mbuachaillí
agus Sarah O’Connor agus Jessica
Cervi le haghaidh na gcailíní.

Tá Fame: The Musical ag
tairiscint deis iontach do
bhuachaill agus cailín amháin chun
tús a chur lena gcuid gairmeacha
stáitse, ag dul ar camchuairt ar fud
na tíre. 

Tá beirt Ghaeilgeoir sa bhabhta
ceannais de Fame ar RTÉ a bheidh
á chraoladh an Domhnach seo
chugainn.

In ainneoin na bhfógraí ní hé
Seán Ó Ciardha an t-aon Ghaeil-
geoir amháin sa bhabhta ceannais.
Tá Gaeilge ag Ben Morris freisin, a
rinne agallamh le Gaelscéal cúpla
seachtain ó shin.

Is é Seán Ó Ciardha an t-
iomaitheoir is óige ag 19 mbliana
d’aois. Is as Dún Seachlainn, Co. na

Mí é.
Níor fhreastail Seán ar scoil-

stáitse riamh agus níor thosaigh sé
ag canadh go dtí dhá bhliain ó shin
nuair a mhol duine é chun amhrán
a chanadh i dteach tábhairne ar
laethanta saoire. “Cé go raibh tús
déanach agam is brionglóid agam
anois a bheith ar an stáitse. Ba
mhaith liom mo shaol a
chaitheamh ar an stáitse,” a deir sé.

Tá an chumhacht ar fad ag an
lucht féachana sa chomórtas seo.
Roghnaíonn an pobal cé a fhágann
an seó gach seachtain. Ní raibh
Seán i measc bhun na vótaí riamh.
“Braitheann gach rud ar an bpobal,
ar vótaí ón lucht féachana. Tá an t-
ádh liom go bhfuil an oiread sin
tacaíochta agam.”

Ba bhreá le Seán a bheith ag obair
san earnáil seo amach anseo. Ach
d’admhaigh sé go bhfuil an bhri-
onglóid chéanna ag gach duine sa
chomórtas. “Bristear brionglóid
duine éigin gach seachtain.” Cé go
bhfuil siad in iomaíocht lena chéile
tá caidreamh maith bunaithe
eatarthu. “Réitímid go léir lena
chéile anois agus táimid an-

chairdiúil lena chéile tar éis an
méid ama atá caite againn lena
chéile. Bhí sé an-deacair slán a
fhágáil le Mickey Joe an tseachtain
seo caite. Bhí mé croíbhriste nuair
a d’fhág sé an seó.” 

Tá obair déanta ag Seán le
Macalla agus TG4. Rinne sé guthú
Robin sa chartún ‘Batman’ le
Macalla a craoladh ar TG4. Cé go
bhfuil neart drámaí, léiriúcháin
stáitse agus dubáil chartún déanta
aige deir sé go mbíonn sé neirb-
híseach gach seachtain agus é ag
dul ar stáitse. “Cuireann an lucht
féachana mé ar mo shuaimhneas.
Tá atmaisféar iontach ar stáitse an
Helix,” ar sé agus “níl aon áit ab
fhearr liom gach Domhnach.”

Tá Gaeilge líofa ag Seán agus faoi
láthair tá sé ag déanamh céim BA
sna Meáin, sa Ghaeilge agus sa Stair
in Ollscoil na hÉireann, Maigh
Nuad. Ach mar gheall ar an sceide-
al gnóthach atá aige faoi láthair
chuir sé na scrúduithe siar go dtí
mí Lúnasa i mbliana.

Is duine stuama é; deir sé go
bhfuil iontas air go mbíonn an
méid sin daoine ag breathnú air

gach seachtain: “Tá sé dochreidte
an méid tacaíochta atá agam. Táim
fíorbhuíoch as an tacaíocht go léir.”

Tá Seán mar chéad rogha ag na
geallghlacadóirí ag 6/4 roimh an
bhabhta ceannais. Feicfimid an
Domhnach seo chugainn an
éireoidh leis an bua a bhaint sa
chomórtas.

Ní raibh sé ábalta a rá cén t-
amhrán a bheidh sé a chanadh ach
dúirt sé “Beidh na hiomaitheoirí sa
bhabhta ceannais ag canadh an
amhráin is fearr ón tsraith, chomh
maith le díséad speisialta le duine
cáiliúil.” Anuas air sin luaigh sé go
mbeidh na hiomaitheoirí go léir ag
filleadh ar ais chun léiriú speisialta
a dhéanamh le chéile.

Caithfidh tú a bheith ag breathnú
chun an seó mórthaibhseach seo a
fheiceáil.

Beidh an babhta ceannais á
chraoladh an Domhnach seo
chugainn, an 13ú Meitheamh, óna
6.30-7.30i.n.

Osclaíonn na línte vótála ar
feadh uair an chloig óna 7.30. Go n-
éirí an t-ádh leis an mbeirt Ghaeil-
geoir.

BUÍON CHEOIL na seachtaine 

An tseachtain seo tá Andrew Laking, seinnteoir olldoird agus giotáir agus amhránaí leis an bhanna ceoil
Gráda, ag labhairt linn faoin albam nua atá taifeadta i mbliana agus an turas domhanda a thosaigh i mí Feabhra. 

Le Sophie Gahan

Tá meascán de dhaoine ón Nua-
Shéalainn agus ó Éirinn sa bhanna,
conas a tháinig sibh go léir le chéile
sa bhliain 2001? Bhuel, ba ó
Mhuineachán ó dhúchas í máthair
Gerry agus rugadh i mBaile Átha
Cliath é. Is ón Nua-Shéalainn ó
dhúchas mé féin agus chas muid ar a
chéile thall ansin. Bhog Gerry ar ais
go hÉirinn in 2000 agus tháinig mise
anseo in 2001. Tháinig an banna le
chéile chun ceolchoirm a sheinm san
Iodáil in 2001. Níor tharla an cheol-
choirm sin áfach ach leanamar leis an
bhanna ar aon nós. Chuireamar
aithne ar na daoine eile sa bhanna ó
shaol an cheoil thraidisiúnta i mBaile
Átha Cliath. Rinneamar cúrsa sa
cheol traidisiúnta i mBaile Formaid.   

Tá cúig albam taifeadta agaibh go dtí
seo; is é Natural Angle an ceann is
déanaí, a tháinig amach i mbliana.
Inis dúinn faoin albam sin?
Taifeadadh an t-albam sin ag
deireadh 2009 i Nashville, Tennessee
le Tim O’Brien, an ceoltóir cáiliúil
Bluegrass. Ba é léiritheoir an albaim é
agus ghlac sé páirt sna hamhráin atá
ann chomh maith. Tá blas de cheol
traidisiúnta Mheiriceá measctha le
ceol traidisiúnta na hÉireann sna
hamhráin. Tá ceangail idir an dá stíl

sin ar aon nós. Tá sean-amhráin
Mheiriceánacha clúdaithe ar an
albam chomh maith. Thug Tim cab-
hair ó thaobh fonnadóireacht taca de
agus sheinn sé an maindilín agus an
bainseo ann chomh maith.        

Go dtí seo tá an Ghearmáin, Sasana,
na Stáit Aontaithe agus Éire clú-
daithe agaibh mar chuid den turas
domhanda i mbliana. Cén tír ina
mbíonn an t-éileamh is mó ar an
bhanna? Cén tír is mó a thaitníonn
leat? Sílim go mbíonn an t-éileamh is
mó sa Ghearmáin, rinneamar neart
turas timpeall na tíre sin cheana.  Ach
bíonn éileamh ollmhór i nGaillimh, is
ón chontae sin í Nicola agus tá cónaí
ar Gerry ann le tamall. Bíonn éileamh
ollmhór i Maigh Eo agus i mBaile
Átha Cliath chomh maith. Measaim
go mbíonn dea-thaithí againn in
Éirinn i gcónaí, toisc go bhfuil ár
gcairde agus ár ngaolta go léir anseo.
Taitníonn na féilte liom go mór mór.
Tá na seanchinn Bluegrass sna Stáit
Aontaithe iontach toisc go bhfuil
éagsúlacht mhór ag baint leo. 

Tá taithí agaibh ar a bheith ag obair
le Dave Hingerty, Vyviene Long agus
an léiritheoir Trevor Hutchinson.
Cén duine acu is mó a chuaigh i
bhfeidhm ar an bhanna? Bhí tion-
char ollmhór ag Trevor Hutchinson

orainn nuair a thosaíomar amach. Tá
cur amach iontach ceolmhar aige.
Bhí taithí iontach againn ag obair le
Tim O’Brien toisc go bhfuil sé chomh
réchúiseach sin. Ní bhíonn gach rud
á stiúradh aige, bíonn sé ag an luas
céanna linne. Chur sé barr feabhais
orainn. Tugann sé moltaí dúinn
nuair nach mbíonn tuairim ar bith
againn ach ligeann sé dúinn ár gcin-
ntí féin a dhéanamh go rialta. 

Ar mhaith libh a bheith ag obair le
Tim arís amach anseo? Ba bhreá liom
ceolchoirm bheo a dhéanamh le Tim.
Bhí ceolchoirmeacha déanta againn
leis cheana ach ba bhreá linn dul ar

thuras leis amach anseo.

Céard é an plean don chéad albam
eile? Táimid tosaithe ar albam beo
agus d’fhéadfadh an ceann sin teacht
amach roimh dheireadh na bliana.
Tá sé ar intinn againn albam le
hamhráin ó thíortha eile a
thaifeadadh chomh maith. 

Céard a dhéanfaidh sibh chun
briseadh a thógáil i ndiaidh an turais
dhomhanda? Beidh sé ar siúl, gan
stopadh, ar feadh 10 mí. B’fhéidir go
mbeidh briseadh ar feadh dhá
sheachtain againn ina dhiaidh.
Rachaidh muid go léir abhaile, chuig

Gaillimh agus Baile Átha Cliath, ar
feadh na tréimhse sin. Ach bíonn na
turais ar siúl ar feadh tréimhse 8 mí
ar a laghad againn gach bliain. Bíonn
breis is 200 ceolchoirm déanta
againn gach uile bhliain. Ach nuair is
rud a thaitníonn leat atá ar bun is
cuma. Tá grá againn go léir don
cheol. 

Tá Gráda i mbun sheisiúin na Gail-
limhe den turas domhanda go dtí an
22ú Meitheamh. Is féidir tuilleadh
sonraí a fháil ar
www.gradamusic.com. Tá an t-albam
Natural Angle le fáil ar chostas €18 ar
an suíomh seo. 

Taifeadadh & Léiriú
Fuaime 

Tel: 01-6616333

Stáisiún Gaeilge
Átha Cliath

Sceideal, Podchraoltaí 
& Beoshruth ar

Raidió Uirbeach Gaeilge

8 OIDEACHAS

www.nuigalway.ie

Le feidhm a thabhairt d’athstruchtúrú suntasach atá á dhéanamh ar
Fhoireann Bhainistíochta Shinsearach na hOllscoile fáiltíonn
Ollscoil na hÉireann, Gaillimh anois roimh iarratais ar na poist seo a
leanas (1) Meabhránaí agus Uachtarán Ionaid, (2) Rúnaí agus (3)
Stiúrthóir Feidhmiúcháin OIbríochtaí.
Tá OÉ Gaillimh, le buiséad €250m, ar cheann de na hinstitiúidí
oideachais is sine in Éirinn. Tá breis agus 17,000 mac léinn as 90 tír
ag freastal uirthi agus tá 2,000 duine fostaithe aici, i gcathair
bhríomhar chultúrtha na Gaillimhe.
Chomh maith leis an gcáil atá le fada ar an Ollscoil as teagasc agus
taighde den scoth, atá á soláthar anois trí struchtúr nua fuinniúil na
gColáistí agus na Scoileanna, tá cáil ar an Ollscoil le fada as
nuálaíocht i bhfor-rochtain phobail, forbairt réigiúnach agus aistriú
teicneolaíochta. 
Tá gealltanas straitéiseach agus reachtúil ar leith tugtha ag an
Ollscoil don ollscolaíocht trí Ghaeilge. Faoina Plean Straitéiseach
2009-2014, tá an Ollscoil freisin ag comhoibriú go straitéiseach le
hinstitiúidí oideachais eile, go réigiúnach, go náisiúnta agus go
hidirnáisiúnta. 
Le blianta beaga anuas, tá méadú mór tagtha ar thaighde
idirdhisciplíneach, agus comhpháirtíochtaí le tionscail i réimsí
tábhachtacha mar chuid de sin, a fhaigheann maoiniú bliantúil
€65m, agus tá méadú mór leis tagtha ar an réimse cláir fochéime
agus iarchéime. Tá nuálaíocht dá bharr le sonrú sa straitéis teagaisc
agus foghlama agus san fheabhas atá tagtha ar sheirbhísí tacaíochta
do mhic léinn. Tá athruithe móra tagtha ar an gcampas le Plean
Forbartha Caipitil €320m. Faoin bPlean seo tá foirgnimh nua tógtha
agus foirgnimh eile pleanáilte chun tacú leis an méadú úd atá tagtha
ar an taighde agus ar an teagasc. 
(1) Is é post an Mheabhránaí agus Uachtarán Ionaid an dara post is

sinsearaí san Ollscoil agus bíonn an té sin freagrach as gnó
acadúil na hOllscoile a bhainistiú. 
Beidh post acadúil sinsearach ag an té a n-éireoidh leis an post
seo a fháil agus beidh cúlra láidir léirithe aige/aici i
gceannaireacht acadúil mar aon le taithí fhorleathan i
mbainistíocht, treorú athraithe san áireamh.

(2) Tá an Rúnaí freagrach as gnóthaí dlíthiúla na hOllscoile,
comhlíonadh agus rialachas san áireamh, as gealltanais
straitéiseacha agus dlíthiúla na hOllscoile don Ghaeilge, agus as
gealltanas straitéiseach na hOllscoile d’fhorbairt an réigiúin.
Céimí a bheidh sa té a gheobhaidh an post seo a mbeidh taithí
shuntasach chuí aige/aici ag leibhéal sinsearach in eagraíocht
mhór chasta, mar aon le cáilíocht ghairmiúil chuí, nó is céimí a
bheidh ann/inti le taithí fhorleathan chuí agus taithí ag leibhéal
sinsearach ar bhainistíocht Ollscoile mar chuid di sin.
Caithfidh an duine a cheapfar sa phost seo a bheith inniúil ar
dhualgais an phoist a chomhlíonadh trí Ghaeilge.

(3) Beidh an Stiúrthóir Feidhmiúcháin Oibríochtaí freagrach as a
chinntiú go dtacófar le misean na hOllscoile trí sheirbhísí
tacaíochta ardluacha, costéifeachtacha a sholáthar agus
tabharfaidh sé/sí ceannaireacht straitéiseach sna príomhréimsí
seirbhíse seo.
Bainisteoir le taithí shuntasach chuí, go háirithe taithí i dtreorú
athraithe, san earnáil phoiblí go hinmhianaithe agus in institiúid
ardoideachais go hidéalach a bheidh sa té a n-éireoidh leis.

Tá pacáiste eolais (socruithe iarratais, téarmaí na gceapachán agus
na socruithe earcaíochta san áireamh), ar fáil d’iarrthóirí, faoi rún
daingean, ach ríomhphost a sheoladh chuig an Uasal Chris
McNairney, Stiúrthóir Acmhainní Daonna agus Forbartha
Eagraíochtúla ag chris.mcnairney@nuigalway.ie nó glaoch a chur ar
091-493544 nó scríobh chuig an Oifig Acmhainní Daonna, an
Chearnóg, OÉ Gaillimh, Gaillimh.
Is é an spriocdháta d’iarratais Dé hAoine, an 16 Iúil
2010 agus beidh agallaimh/ láithreoireachtaí ar siúl
ag tús Mheán Fómhair 2010.

(1) MEABHRÁNAÍ AGUS UACHTARÁN
IONAID 

(2) RÚNAÍ
(3) STIÚRTHÓIR FEIDHMIÚCHÁIN

OIBRÍOCHTAÍ

Deis do mhic léinn le spéis sa litearthacht Ghaeilge
TÁ comhaltacht dochtúireach-
ta sna heolaíochtaí sláinte á
tairiscint faoi láthair ag
Acadamh na hOllscolaíochta
Gaeilge, i gcomhar le Scoil na
nEolaíochtaí Sláinte. €17,000
in aghaidh na bliana a íocfar
leis an gcomhalta agus beifear
ag súil le tús a chur leis an
togra taighde i nDeireadh

Fómhair 2010. Déanann an
Áisíneacht Náisiúnta
Litearthachta d’Aosaigh,
NALA, measúnú ar leibhéil
litearthachta mhuintir na
hÉireann, i measc rudaí eile.
Dar leis an Dr Jane Sixsmith, ó
Scoil na nEolaíochtaí Sláinte in
Ollscoil na hÉireann, Gaillimh,
níl a leithéid d’obair ar siúl ó

thaobh na Gaeilge de. Is mar
gheall air sin go bhfuil an
chomhaltacht seo á cur ar fáil.
An aidhm atá leis an gcomhal-
tacht ná oiliúint dochtúireach-
ta a chur ar mhic léinn ionas go
mbainfidh siad saineolas
amach i réimsí an
aosoideachais litearthachta do
chainteoirí dúchais Gaeilge,

réimse staidéir nach bhfuil
mórán oibre á dhéanamh ann
faoi láthair. Tá bearna mhór
ann idir cainteoirí dúchais
Gaeilge agus cumas
litearthachta, dar leis an Dr
Sixsmith, agus tá géarghá leis
an mbearna sin a líonadh. Is
féidir tuilleadh eolais a fháil ón
Acadamh ar 091-595101.

“Tá ag teip ar chóras
aistrithe Ruane”: 
Ó Brolcháin
Le Meadhbh Ní Eadhra

CHÁIN Dominic Ó Brolcháin,
Urlabhraí Oideachais an SDLP,
an tAire Oideachais ó thuaidh
Caitríona Ruane an tseachtain
seo mar gheall ar an gcóras
‘inoibrithe’ atá curtha in áit an
scrúdú aistrithe an 11+ aici. 

I mí na Samhna 2009, rinne
daltaí bunscoile sa Tuaisceart
scrúdú an 11+ don uair dheire-
anach, ach cé gur cuireadh
deireadh leis an scrúdú, níor
cuireadh cosc ar roghnú
acadúil. Dar le Ó Brolcháin, níl
an córas aistrithe nua atá i bhfei-
dhm do dhaltaí ón mbunscoil
go dtí an mheánscoil ó thuaidh
ag obair i gceart agus tá sé ag
éileamh go ndéanfar athbhrei-
thniú ar an gcóras aistrithe nó
go mbeidh sé “ina phraiseach
cheart arís an bhliain seo
chugainn.”

Ag freagairt do ráiteas Uí
Bhrolcháin, dúirt an tAire
Ruane go bhfuiltear ag obair ar
leasuithe forásacha sa Tuais-
ceart lena chinntiú go bhfuil
córas oideachais cothrom i
bhfeidhm.

“Táimid i ndiaidh na fad-
hbanna agus míchothromais a
bhaineann le roghnú acadúil a
aithint. Tá díothú ar an roghnú
acadúil seo ag croílár an chláir
atá curtha in áit agam, chun
cothrom na Féinne a thabhairt
do gach éinne.”

Deir an tAire Oideachais go
bhfuil an Brolchánach ag cur

moltaí chun tosaigh lasmuigh
den Choiste Oideachais, ag iar-
raidh go leanfar ar aghaidh le
roghnú acadúil agus go bhfuil
iarracht á dhéanamh aige chun
‘cosc a chur le hathrú’ agus
córas a choinneáil i bhfeidhm a
dhéanann idirdhealú in aghaidh
páistí áirithe. Dar léi, tá roghnú
acadúil míchothrom agus níor
cheart do scoileanna gramadaí a
bheith á úsáid chun tástáil a
dhéanamh ar pháistí óga. 

“Tá na modhanna nua
aistrithe i bhfeidhm anois agus
fanfaidh siad i bhfeidhm.
Táimid i ndiaidh bogadh chun
tosaigh.”

Ag labhairt faoi ráiteas Uí
Bhrolcháin, dúirt Rúnaí an
Tuaiscirt ó Chumann Múin-
teoirí Éireann, an tUasal Frank
Bunting, go bhfuil Doiminic ag
obair le trí pháirtí eile, Páirtí an

Chomhaon-
tais, an UUP
agus an DUP,
ar an gceist seo. 

“Tá siad ag iar-
raidh an 11+ a thabhairt ar ais
chuig na scoileanna ar fad sa
Tuaisceart, ar feadh trí bliana. Is
moladh é seo a rinne an tAire
Caitríona Ruane dhá bhliain ó
shin ach dhiúltaigh na scoilean-
na gramadaí glacadh leis.”

Anois agus an córas nua i
bhfeidhm, tá scoileanna gra-
madaí i ndiaidh socrú a
dhéanamh a scrúduithe ion-
trálacha féin a bheith acu. Deir Ó
Brolcháin go bhfuil sé seo ag
cothú fadhbanna. Tá “ró-
éileamh” ar chuid de na
scoileanna neamhroghnacha a
deir sé, agus ciallaíonn sé seo go
bhfuil cuid mhór páistí nach
bhfuil in ann freastal ar a

scoileanna áitiúla agus tá tui-
smitheoirí ag dul chuig an
bhinse achomhairc chun iar-
racht a dhéanamh é seo a athrú.
Ní aontaíonn an tUasal Bunting
le Ó Brolcháin faoi seo. Dar leis,
tá an córas nua ag obair agus
deir sé go bhfuil iontas orthu
faoi seo.

“Ar ndóigh, b’fhearr linn dá
gcuirfeadh na scoileanna gra-
madaí deireadh leis na scrú-
duithe iontrálacha, ach níl cin-

neadh na scoileanna seo i
ndiaidh fadhbanna móra a

chothú,” ar sé. “Tá an
córas ag feidhmiú níos
éifeachtaí ná mar a bhío-
mar ag súil, agus níl
anseo ach an chéad bhli-

ain dó a bheith ann. Tá sé
luath go fóill.” 

Le cúpla mí anuas, tá forbairt
an-mhór tagtha ar an scéal seo.
Tá na hEaspaig Chaitliceacha i
ndiaidh a rá go gcuirfear
deireadh iomlán le scrúduithe
iontrálacha nó le córas rogh-
núcháin ar bith i scoileanna gra-
madaí Caitliceacha ó 2013 ar
aghaidh. Creideann Bunting
gurb é seo ceann de na forbairtí
is mó atá tagtha ar chúrsaí
oideachais ó thuaidh le daic-
head nó caoga bliain, agus deir
an tAire Ruane go bhfuil sí ion-
tach sásta faoin gcinneadh. 

Tá Cumann na Múinteoirí ag
tacú leis an Aire Ruane agus
deir siad go bhfuil sí i ndiaidh
leanúint lena seasamh faoin
gceist seo.

www.nuigalway.ie

Ba mhaith le hAcadamh na hOllscolaíochta Gaeilge, i gcomhar le
Scoil na nEolaíochtaí Sláinte, iarratais a lorg ar chomhaltacht
dochtúireachta sna heolaíochtaí sláinte. Beidh an chomhaltacht á
reáchtáil mar chomhthionscadal idirdhisciplíneach acu. Is é
Breacadh a dhéanfaidh maoiniú ar an gcomhaltacht ar feadh
tréimhse trí bliana. Bunaíodh Breacadh sa bhliain 2000 le
hacmhainní aosoideachais a sholáthar trí Ghaeilge sa Ghaeltacht,
le béim ar chúrsaí litearthachta. Is tionscadal tras-Ghaeltachta é
Breacadh a bhfuil Coistí Gairmoideachais na Gaeltachta, MFG
agus Comhar na nOileán Teo. páirteach ann.
Is é aidhm na comhaltachta oiliúint dochtúireachta a chur ar mhac
léinn a bhainfidh saineolas amach i réimsí an aosoideachais
litearthachta do chainteoirí dúchais Gaeilge. 
Riachtanais: Lorgófar ardchaighdeán Gaeilge, idir labhairt agus
scríobh, ar iarrthóirí agus céim acadúil ina ndearnadh cúram ar
leith do cheann amháin ar a laghad de na réimsí léinn seo a leanas:
an Teangeolaíocht, an tSochtheangeolaíocht, an tOideachas
Litearthachta agus/nó an tSíceolaíocht Chogneolaíoch. Beidh
céim le grád dara onóracha ard nó céim mháistreachta ina
bunriachtanas. 
Iarratais agus tuilleadh eolais: (curriculum vitae, céim acadúil:
trascríbhinn na bliana deiridh, dhá theistiméireacht). Seoltar
iarratais chuig stiúrthóirí an taighde: 
• An Dr. Conchúr Ó Giollagáin

(conchur.ogiollagain@oegaillimh.ie; tel. 091 595101),
Acadamh na hOllscolaíochta Gaeilge, Ollscoil na hÉireann,
Gaillimh, nó an Dr. Jane Sixsmith
(jane.sixsmith@nuigalway.ie; 091 493466), Scoil na
nEolaíochtaí Sláinte, Cothú Sláinte, Br. na hOllscoile, Ollscoil
na hÉireann, Gaillimh. Is é an 5 Iúil 2010 an spriocdháta
d’iarratais.

Sparántacht agus Dáta Tosaigh: Íocfar sparántacht €17,000 in
aghaidh na bliana leis an gcomhalta. Beifear ag súil le tús a chur
leis an togra taighde i nDeireadh Fómhair 2010. 

Comhaltacht Dochtúireachta in Ollscoil na
hÉireann, Gaillimh, á tairiscint i réimse an
aosoideachais litearthachta do chainteoirí
dúchais Gaeilge

Coláiste an Ghnó, an Bheartais
Phoiblí & an Dlí
Léachtóir (Téarma Seasta) le Cuntasaíocht
(Post Bliana ar Conradh)

Tuarastal: €40,256 - €56,782 sa bhliain

Is é Déardaoin, an 1 Iúil 2010, an spriocdháta chun iarratas a dhéanamh.

Coláiste an Leighis, an Altranais 
& na nEolaíochtaí Sláinte
Léachtóir (Téarma Seasta) le Geiriaitric/ 
Cláraitheoir le Geiriatric

Tuarastal: €62,059 - €81,431 sa bhliain

Is é Déardaoin, an 24 Meitheamh 2010, an spriocdháta chun 
iarratas a dhéanamh.

NODANNA
TRASNA
1 Duilleoga agus glasraí ag lobhadh chun leasachán a

dhéanamh don talamh (6)
5 Toirtiúil, mór, láidir (6)
7 Bia a ithimid brúite, frochta, nó mar sceallóga (5)
9 Compord, suaimhneas (2)
10 Ramhar, mar leabhar,  nach bhfuil tanaí (5)
11 Ansin, in áit áirithe (3)
12 Comórtas faoi luas (3)
14 Gol, olagón (9)
16 Scaipthe thar cheantar leathan (8)
19 Meas (4)
21 Seanphíosa éadaigh caite (6)
23 An leacht bán a fhaightear ó bhó (6)
25 Éan beag coitianta; thugtaí an leasainm seo ar Edith

Piaf (8)
28 Néal (7)
29 Teann, brúite isteach (5)

SÍOS
2 Daingean cosanta le 'ballaí' déanta as claí (4)
3 Beagán, gan mórán ann, is lú (6)
4 Mothúchán aiféalach (4)
6 Ainmhí cosúil le capall ach níos dúire! (4)
7 Fonn, píosa ceoil (4)
8 Rud beag, rud nach bhfuil aon tábhacht leis (4)
13 Áit fhoghlama (5)
15 Laghdú praghais le linn aonaigh (8)
16 Biseach, ag éirí níos fearr (7)
17 Craos, ag iarraidh níos mó i gcónaí (5)
18 Fuaim áthais, fuaim i ndiaidh píosa grinn (5)
20 Ábhar a dhéanann beacha dúinn (3)
22 Damhsa mór foirmiúil (3)
24 Ainmhí a chónaíonn i gcrann agus a bhailíonn cnónna

don gheimhreadh (4)
26 I bhfad ón bhun (3)
27 'Óstlann' do dhaoine óga, nó daoine ar bheagán airgid (3)

Crosfhocal 11.06.2010

Duais na seachtaine
Bronnfar rogha leabhar Gaeilge ar bhuaiteoir na seachtaine. 
Ní mór iarratais a bheith ar ais roimh 16 Meitheamh, 2010 chuig: 
Crosfhocal, Gaelscéal, An Chuasnóg,  An Spidéal, Co na Gaillimhe.

Ainm ....................................................................................................

Seoladh ................................................................................................

Uimhir Fóin...........................................

Crosfhocal
04.06.2010
Buaiteoir na Seachtaine seo: 
Rossa Ó Snodaigh
Mainéirscríní
Cluainín Uí Ruairc,
Co Liatroma

Soiléiriú 
BA mhaith linn soiléiriú a
dhéanamh maidir le halt a
bhí istigh ar leathanach 27
de Gaelscéal 4 Meitheamh
2010, ‘Míshásamh leis an
Siollabas Gaeilge nua.’

Ba mhaith linn a dhearb-
hú nár cuireadh agallamh
ar Anna Davitt ó Chomhar
na Múinteoirí Gaeilge ná ar

dhuine ar bith eile ón
eagraíocht don alt seo.
B’earráid ráiteas ar bith a
cuireadh i leith Anna Davitt
nó Comhar na Múinteoirí
Gaeilge san alt. 

Ba mhaith linn ár leith-
scéalta a ghabháil as
míthuiscint ar bith a
d’éirigh as an ábhar seo.

Filí na Gaeilge 
Le Treasa Bhreathnach

IS i mí Aibreáin a seoladh an
suíomh idirlín www.filina-
gaeilge.tv ina bhfuil 13 fhíseán
de na 13 dhán atá ar churaclam
na Gaeilge don Ard-Teis-
timéireacht.  Is áis teagaisc é an
suíomh idirlín do mhic léinn
Ard-Teistiméireachta na tíre,
ina bhfuil na dánta Gaeilge uile
á léamh ag na húdair atá fós beo
nó ag filí eile do na dánta nach
bhfuil a n-údar beo.  “Tá na
físeáin seo ag iarraidh cúlra
agus míniú a thabhairt ar na
dánta,” a deir Prionn Ó
Duigneáin, stiúrthóir an togra
agus stiúrthóir an chompántais
drámaíochta ‘Splódar’ in Ionad
an Ghleanna i gContae Liatro-
ma.  “Cé go bhfuil na leabhair
uile amuigh ansin cheana féin a
thugann léargas do dhaltaí ar
fhilíocht na Gaeilge, is rud iom-
lán difriúil é an míniú a fháil ó
na filí iad féin agus ó fhilí ar
shaothar filí eile.  Mar shampla
an míniú atá tugtha ag Aifric
Mac Aodha ar dhán Chaitlín
Maude “An Mháthair”, níl a lei-
théíd de shainmhíniú le fáil in
aon cheann de na leabhair,” a
deir Prionn.  

Tá ceol nua cumtha mar tha-
caíocht do na físeáin seo uile,
cumtha ag Eoin Coughlan agus

Daragh Dukes agus síleann Pri-
onn “go gcruthaíonn sé seo
atmaisféar do na dánta agus tá
na físeáin iad féin déanta i
mbealach ealaíonta agus ón
méid atá cloiste againn go dtí
seo tugann sé seo uile inspi-
oráid do na daltaí agus is maith
leo féachaint ar rud éigin atá
curtha ar fáil i mbealach tait-
neamhach.”  

Tá sé i gceist ag an Roinn
Oideachais go dtiocfaidh athrú
ar shiollabas Ard-Teis-
timéireachta na Gaeilge ó mhí
Mheán Fómhair seo chugainn
agus tá sé i gceist ag Proinn Ó
Duigneáin agus Máire Ní
Mhuiris, atá mar riarthóir ar
Fhilí na Gaeilge, a saothar a ath-
nuachan chun na hathruithe
seo a chur san áireamh.  Tá sé i
gceist acu chomh maith leath-
nú a dhéanamh ar a saothar
agus filí nach bhfuil ar an gcur-
aclam a bheith curtha san
áireamh chomh maith.  Leis na
scrúduithe Ard-Teistiméireach-
ta Gaeilge ag tosú ar an Luan níl
mórán ama fágtha ag daltaí
scoile chun an píosa deireanach
staidéir a dhéanamh ach tá
rogha acu dul chuig an suíomh
idirlín agus filíocht na Gaeilge a
mheabhrú dóibh féin i
mbealach taitneamhach agus é
uilig ar fáil saor in aisce. 

www.gaelsceal.ie
gaeltacht gan teorainn 04.06.2010•

€1.65  (£1.50)
Uimh. 11

Ag Cothú Phobal na Gaeilge

True Blood
Séasúr 3
L. 22 Machnamh

le Manchán
L. 22

Tosaíonn do
shaol ag . . .?
L. 17

Eoghan 
Ó Néill
L. 12

Olltoghchán
na hÍsiltíre
L. 5

IDIRNÁISIÚNTA

Torthaí níos
fearr ag Gael-

scoileanna 
DE réir figiúirí ón Roinn

Oideachais ó thuaidh a foilsíodh

ar na mallaibh tá torthaí níos

fearr sa Bhéarla agus sa Mhata ag

bunscoileanna lán-Ghaeilge ná

ag scoileanna Béarla.  

Den cheathrú bliain as a

chéile, léiríonn Aonaid Mheasú-

naithe Eochairchéim  2 (páistí 8

go 11) de chuid na Roinne
hé l agus sa

An chéad bhean riamh le

bheith ina hUachtarán ar an

nGearmáin?
De réir suirbhé a eisíodh Dé

Céadaoin, meastar gurb í

Aire Lucht Oibre na Gear-

máine, Ursula Von der

Leyen, atá mar
phríomhiomaitheoir

d’Uachtaránacht na tíre.

D’éirigh an t-Iar-Uachtarán

Horst Koehler as a phost Dé

Luain i ndiaidh gur

cáineadh é maidir le ráiteas

a rinne sé faoi ról an airm.

Má thoghtar Von der Leyen,

beidh sí ar an Uachtarán is

óige riamh sa Ghearmáin

agus an chéad bhean i stair

í h n an post a bhaint

Cosc ar Phrátaí
Iosraelacha?

Le hÁine Seagrave & Treasa Bhreathnach

NÍ bheidh Lidl ag díol prátaí ó Iosrael

d bharr an ionsaí Iosraela

gcomhlacht Meade Potato a dhéanann

soláthar ar Lidl, an custaiméir is mó atá

acu.  “Chomh luath is atá na hearraí Ios-

raela atá  acu ins na hollmhargaí díolta

h ní bheidh siad sna siopaí a thuil-
é l g

earraí Iosraelacha áfach. 

Bíonn earraí ó Iosrael ar díol in

ollmhargaí ar fud na tíre, a deir Tesco.

“Tá muid meáite ar thacaíocht a thab-

hairt do tháirgí Éireannacha agus, dá

thoradh sin is as Éirinn an chuid is mó

www.gaelsceal.ie



28 • GAELSCÉAL 
Dé hAoine, 11 Meitheamh, 2010

9 FÓGRAI

I gcóir do bhainis nó cóisir 
Glaoigh ar 091 553159 

www.parklodgehotel.ie

Spriocdháta 
iontrála do

Chomórtais
Liteartha an
Oireachtais

1 Iúil 2010

Oifig an Oireachtais
6 Sráid Fhearchair,
Baile Átha Cliath 2.

01/4753857
eolas@antoireachtas.ie

Coláistí Samhraidh (Meitheamh-Lúnasa). 
Líon teoranta áiteanna ar fáil.

Dún na nGall-  Maigh Eo-  Corcaigh
1890 675675

ww.gael-linn.ie

DRÁMAÍ GAEILGE
Ceardlanna • Léirithe • Leabharlann ar Líne

www.drama-gaeilge.com
An Comhlachas Náisiúnta Drámaíochta

Camas, Conamara
091-574146

Tóg mionfhógra linn ar feadh 10 seachtain ar chostas 
iomlán de €20.00 in aghaidh na seachtaine. Is cuma más

seirbhís nó gnó é, ócáid nó ceol, seol chugainn é agus 
cuirfidh muid i gcló é.  4cm x 2cm  costas €20.00

(+CBL21%).   Iomlán €242.00
Glaoigh ar Patricia ag 086 -0234251 

nó fograi@gaelsceal.ie 

Corn an Domhain linn arís
Le Páidí Ó Lionáird 

Ó
A go H, seo hiad na grú-
paí do chraobh Chorn an
Domhain. Tá dhá thír is
tríocha ag glacadh páirte
i gcraobh Chorn an

Domhain san Afraic Theas ag tosú
inniu. Tá na tíortha roinnte in ocht
ngrúpa de cheithre thír agus cuid acu
níos mealltaí ná cuid eile. Ar ndóigh
bhí súile na gcéadta milliún ag faire ar
spleodar an tsearmanais oscailte aréir
agus is cinnte go raibh sé thar barr le
Shakira, Black Eyed Peas agus Alicia
Keyes ina measc siúd a chuir leis an
ócáid. Beidh na súile céanna nó an
formhór díobh ag faire ar an gcéad
chluiche um thráthnóna. Seo a leanas
cur síos ar na grúpaí agus na foirne. 

A: An Afraic Theas (óstach)
Meicsiceo
Urugua
An Fhrainc

De réir traidisiúin, is iad an tír óstach,
an Afraic Theas, agus Meicsiceo is
túisce le himirt inniu i Jo’Burg. Is mó
taithí i bhfad a bheadh ag Meicsiceo,
seo a dtríú babhta déag ag glacadh
páirte agus an dara babhta ag an
Afraic Theas. Táthar ag súil le tais-
peántas maith áfach ón bhfoireann
bhaile agus is cinnte nach cluiche gan
spleodar a bheidh ann. Imreoir le
faire air: Steven Pienaar don fhoire-
ann bhaile. 

Toradh: Meicsiceo 
Ina dhiaidh sin beidh sár-chluiche

idir Urugua agus an Fhrainc agus ar
ndóigh tá a fhios againn conas a
bhain an Fhrainc a n-áit siúd amach!
Tá rabhadh tugtha ag Oscar Tabarez,
bainisteoir Uragua, don Fhrainc á rá
leo nach gcuirfidh siad as d’imirt
Urugua agus go bhfeiceann sé iad ag
fáil an ceann is fearr ar na hEorpaigh.
Imreoir le faire air: Diego Forlan,
muna mbíonn sé gortaithe. 

Toradh: Comhscór

B: An Airgintín
An Nigéir
Poblacht na Cóiré
An Ghréig

Cad is féidir a rá faoin Airgintín nach
bhfuil ráite i ngach teanga eile míle
uair roimhe seo? Tá uachtar na n-
imreoirí aonair acu i bhfoirm Javier
Mascherano, Carlos Tevez agus
Lionel Messi ach ní hionann san agus
foireann. Tá bainisteoir acu a las gach
staid inar imir sé lena dhraíocht
sacair – Diego Maradona. Imreoidh
siad an Nigéir amárach ach d’fhéad-
fadh na Sár-Iolair a ndúshlán a thab-
hairt. Imreoir le faire air: Lionel
Messi, an t-imreoir is fearr ar thala-
mh na cruinne faoi láthair. 

Toradh: An Airgintín

Imreoidh an Chóiré agus an Ghréig
ina dhiaidh sin i staid Nelson Man-
dela i bPort Eilíse. Is deacair aon tar-
raingreacht chruinn a thabhairt ar an
gcluiche seo. Déanaimid dearmad
uaireanta gur bhuaigh an Ghréig
craobh na hEorpa in 2004 – glan in
aghaidh gach tuairime. Imreoir le
faire air: Park Ji Sung, mar gur sin an
t-aon duine acu a aithním. 

Toradh: Comhscór

C: Sasana
Meiriceá 
An Ailgéir
An tSlóivéin

Ní bheidh aon chomhghuaillíocht
nuair a bhuaileann Sasana agus
Meiriceá ar a chéile i Rustenburg
amárach. Bíodh is go bhfuil cúl báire
Mheiriceá, Tim Howard, ag moladh
Wayne Rooney mar an scórálaí is
fearr ar domhan, bí deimhin de go
mbeidh a ndeacrachtaí féin ag
Sasana ina n-aghaidh. Imreoir le faire
air: Clint Dempsey. 

Toradh: Sasana
Is ar an nDomhnach a imreoidh an

Ailgéir agus an tSlóivéin in aghaidh a
chéile i staid Pheter Mokaba i Polok-
wane.  Is i mór-roinn na hEorpa a
imríonn formhór mór na n-imreoirí
as an Ailgéir a gcuid sacair bíodh is
nach dtiocfadh a n-ainmneacha chun
cuimhne. Mar an gcéanna an scéal
atá leis an tSlóivéin, ach smaoinigh
gur fhág an tír bheag seo (2 mhilliún
duine) Poblacht na Seice, an Pho-
lainn agus an Rúis sa bhaile, ní trí
thimpiste atá siad anseo. B’fhéidir
nach n-aithnímid a n-ainmneacha
anois ach aithneoimid roimh
dheireadh an chomórtais seo iad.
Imreoir le faire air: Milivoje
Novakovic. 

Toradh: an tSlóivéin

D: An Ghearmáin
An Astráil
An tSeirbia
Gána

Seo grúpa spéisiúil. Leis an nGear-
máin, d’fheadfaimis a bheith ag
scríobh faoi bhuaiteoirí an chomórtais
– ach amháin go bhfuil duine dá mór-
imreoirí carasmatach Michael Ballak
in easnamh de bharr gortuithe.
Léireoidh siad taispeántas maith in
aghaidh na hAstráile áfach amanathar
in Durban sa staid úr-nua agus fhe-
iceálach. Imreoir le faire air: Tim
Cahill. 

Toradh: An Ghearmáin.
Le beirt de na cosantóirí is fearr i

bpríomh-roinn Shasana i Vidic agus
Ivanovic, beidh deacrachtaí ag Gána
an tSeirbia a bhriseadh síos. Agus le
Stankovic, a bhuaigh bonn chraobh
clubanna na hEorpa cúpla seachtain ó
shin le Inter Milan, d’fheadfadh an
tSeirbia geit a bhaint as na foirne eile
sa ghrúpa. Imreoidh Stankovic in
aghaidh a leathbhádóra lár-páirce
club, Sulley Muntari, in Pretoria Dé
Domhnaigh. Imreoir le faire air:
Stankovic. 

Toradh: An tSeirbia

E: An Ísiltír
An Danmhairg
An tSeapáin
Camarún

Grúpa suimiúil eile. Spleodrach
freisin. Bhuel, tá agus níl. Tá an Ísiltír
in ann bheith spleodrach, níl an Dan-
mhairg. I gcluiche idir chomharsana,
is deacair toradh a thuar. Fiú muna
bhfuil mórán aithne againn ar a
gcosantóirí, tá a dtosaithe, Arjen
Robben, Van Persie agus Dirk Kuyt le
moladh.  Buailfidh siad lena chéile De
Máirt i Jo’Burg agus is cinnte go mbei-

dh Nicklas Bendtner ag súil leis an
dúshlán in aghaidh a charad club Van
Persie a bhí cráite le gortú rúitín i
gcaitheamh na bliana. Imreoir le faire
air: Arjen Robben (má imríonn sé).

Toradh: an Ísiltír
Tagann an tSeapáin i ndiaidh feach-

tas fíor-láidir cáilithe, feachtas inar
chaill siad cluiche amháin as ocht
gcinn. Ta trí chorn na hÁise as na cúig
cinn dheireanacha buaite acu agus iad
ag súil le taispeántas níos fearr ina
gceathrú Corn Domhanda as a chéile.
Cosúil le foireann na hÉireann, bhí
Camarún thar barr san Iodáil i 1990
agus b’fhéidir nach bhfuil siad chomh
spleodrach is a bhíodar an bhliain sin
ach fós tá siad le háireamh. Le Samuel
Eto’o agus Song, d’fhéadfaidís geit a
bhaint as an ngrúpa. Imreoidh siad in
Bloenfontein Dé Máirt. Imreoir le faire
air: Pierre Webo. 

Toradh: Comhscór

F: An Iodáil
Paragua
An Nua-Shéalainn
An tSlóvaic

Cé ‘bheadh dána a ndóthain agus geall
a chur in aghaidh na gcuradh reatha,
an Iodáil? Bhuel níl mórán muiníne ag
Paddy Power iontu ag 15/1. Imríonn
siadsan in aghaidh Pharagua Dé Máirt
agus is ait an chuma atá orthu – ainm-
neacha sean-chaite agus ainmneacha
iomlán nua meascaithe le chéile ach
faoi shúil Marcello Lippi, sílimse go
bhfuil luach an-mhaith iontu. Ní bhei-
dh sé éasca ná é in aghaidh Pharagua;
Cordoza agus Valdez eatarthu ag
scóráil 11 chúl sna cluichí cáilithe.
Imreoir le faire air: Roque Santa Cruz. 

Toradh: Comhscór
Tagann an Nua-Shéalainn go dtí an

Afraic Theas gan mórán dóchais agus
seo an dara babhta acu ag glacadh
páirte ar an ardán mór ach an chéad
uair ó 1982. Is beag aithne atá againn
ar a n-imreoirí, seachas Rory Fallon
b’fhéidir. Cé? Sea go díreach. Beidh an
t-ádh leo an ceann is fearr a fháil ar an
tSlóvaic bíodh is gur beag aithne atá
againn ar a n-imreoirí siúd ach an
oiread. Seo a gcéad bhabhta ag cáiliú ó
bhaineadar neamhspleáchas amach
ón tSeic i 1993. Tá siad láidir mórthim-
peall na páirce áfach. Imreoidh siad i
Rustenburg Dé Céadaoin. Imreoir le
faire air: Chris Wood. 

Toradh: Comhscór

G: An Bhrasaíl
An Chóiré Thuaidh
An Cósta Eabhair
An Phortaingéil

Ní gá ach ainmneacha na dtíortha a
léamh le talann agus draíocht an
ghrúpa seo a aithint. Tá taithí ag
Dunga, bainisteoir na Braisíle, ar an
gCorn Domhanda a ardú – é mar chap-
taen na foirne i 1994. Tús maith agus
tá sé millte le tallann atá ar fáil chun
roghnaithe.  Julio Cesar idir na cuaillí,
Maicon ag cosaint, Kaka agus Robin-
ho sa lár agus chun tosaigh fá seach,
cé a stopfaidh iad? Bainfidh an Chóiré
Thuaidh triail as agus b’fhéidir go

bhfuil buntáiste na neamh-ainm-
níochta acusan. I ndiaidh 16 chluiche
chun cáiliú, níl aon dabht faoina gcuid
dintiúr. Imreoidh siad Dé Máirt i
Jo’Burg. Imreoir le faire air: Hong
Yong Jo. 

Toradh: An Bhrasaíl.
Níl an spleodar ar fad ag an dá thír

thuas ach an oiread. Féach ar na
foirne atá ag an gCósta Eabhair agus
ag an Phortaingéil. Kolo agus Yaya
Touré agus Didier Drogba ag an gCós-
ta Eabhair – cé a stopfadh Drogba faoi
lán tseoil? Triailfidh a chomhghleacaí
club Ricardo Carvalho ach ní éireoidh
leis má bhíonn Drogba i mbarr a
mhaitheasa. Ar ndóigh tá a gcuid
bagairtí féin ag an Phortaingéil chun
tosaigh le Deco, Nani agus ar ndóigh
Christiano Ronaldo. Beidh sé fíor-
shuimiúil Dé Máirt i bPort Eilíse.
Imreoir le faire air: Bruno Alves. 

Toradh: An Phortaingéil

H: An Spáinn
An Eilvéis
Hondúras
An tSile

Tá an Spáinn luaite mar rogha na
coitiantachta don gCraobh-Chomór-
tas seo. Is deacair argóint le geallghla-
cadóir. Casillas sa chúl agus feabh-
saíonn gach ní os a chomhair amach –
Albiol agus Puyol ag cosaint, Xavi,
Alonso, Iniesta agus Fabregas i lár na
páirce agus David Villa agus Fernando
Torres chun tosaigh – dochloíte má
imríonn siad chomh maith agus is
féidir leo. Beidh siad in aghaidh na
hEilvéise Dé Céadaoin seo chugainn
in Durban agus is é an t-aon seans atá
ag an Eilbhéis ná na Spáinnigh a
stopadh ag imirt – rud atá ar a gcumas
a dhéanamh. Imreoir le faire air: Cesc
Fabregas. 

Toradh: An Spáinn
Tá duine de na laochra is sine sa

chomórtas mar lóchrann dóchais ag
Hondúras i bhfoirm Carlos Pavon atá
36 bl d’aois. Seanóir le fios a ghnó
aige. Beidh cúnamh aige sa bhfeach-
tas ó David Suazo agus Wilson Pala-
cios. Agus beidh cúnamh uaidh in
aghaidh na Sile. Tá foireann óg agus
uaillmhianach faoi stiúir an bhainiste-
ora as an Airgintín, Marcelo Bielsa.
Imríonn siad i stíl spleodrach agus
thapaidh – ag tapú gach deise chun
ionsaithe le leithéidí Fernandez agus
Sanchez ag tacú le Suazo atá in
acmhainn críochnú go paiteanta.
Imreoidh siad Dé Céadaoin i Nel-
spruit. Imreoir le faire air: Alexis
Sanchez. 

Toradh: An tSile

Beidh cuid de na dara cluichí grúpa
ar siúl Déardaoin seo chugainn agus
bígí ag súil le go leor astu san. An
Fhrainc agus Meicsiceo (An Fhrainc),
An Ghréig agus an Nigéir (An Nigéir),
An Airgintín agus Poblacht na Cóiré
(An Airgintín). 

Dá mbeadh mo chuid roghanna
don gcéad bhabhta cluichí i gceart,
thuillfeadh €0.50 gar do €70,000.00,
ar éigean go mbeadh ach cá bhfios?
Bainigí sult as.

Súil ar an Liathróid

Le Meadhbh Ní Eadhra

An Satharn 12ú
Meitheamh

Craobh Pheile Uladh – An Cluiche
Ceathrú Ceannais
An Cabhán V Fear
Manach
Páirc Bhréifne@5.15in
Bhí an bua ag an Chabhán in éadan
fhoireann Fhear Manach i gcluiche
Ceathrú Ceannais Uladh 2009, sa
pháirc chéanna ina mbeidh cluiche
an lae amárach ar siúl. Beidh bun-
táiste acu mar gur sa bhaile a mbeidh
siad ag imirt agus beifear ag súil go
mbeidh an bua acu. Níor éirigh go
maith le Fear Manach sa tSraith.
Beidh buaiteoirí an chluiche seo ag
imirt in aghaidh Muineachán i

gCluiche Leathcheannais Uladh. Is
cinnte gur dúshlán mór a bheidh
ansin, i ndiaidh do Mhuineachán an
bua a fháil ar Ard Mhacha le dhá
phointe dhéag, an deireadh seach-
taine seo caite.
Bua: An Cabhán

Craobh Pheile na Mumhan –
Athimirt ar an gCluiche Leathchean-
nais
Corcaigh V Ciarraí
Páirc Uí Chaoimh@ 2.00in
Bhí comhscór ann idir Chorcaigh
agus Ciarraí Dé Domhnaigh seo
caite. Seo an cúigiú huair as sé
chluiche dó seo tarlú idir an dá
fhoireann Mhuimhneach i gCill
Áirne. Beidh an athimirt ar siúl i
bPáirc an Chrócaigh. Cé go raibh an
lámh in uachtar ag Corcaigh
d’fhormhór an chluiche, ní rab-
hadar in ann foireann Chiarraí a

chloígh ar deireadh agus is cúis
imní é sin dóibh roimh chluiche an
lae amárach.
Bua: Ciarraí

An Domhnach 13ú
Meitheamh
Craobh Pheile Laighean – Na
Cluichí Ceathrú Ceannais
An Mhí V Laois
Páirc an Chrócaigh@2.00in
Beidh go leor ag tarlú i bPáirc an
Chrócaigh ar an  Domhnach seo
chugainn le lucht leanúna ó chei-
thre chontae éagsúil i láthair ann
do chluichí ceathrú ceannais
Laighean. Seo an chéad chluiche
don Mhí ó bhí an bua acu ar Uíbh
Fháilí ar an 23 Bealtaine. Níor
bhaineadar Craobh Laighean
amach ó 2001 ach b’fhéidir go

mbeidh athrú air sin i mbliana. Níl
cluiche craoibhe imeartha ag Laois
fós, rud nach mbeidh ina chuidiú.
Ba cheart go mbeadh cluiche maith
eatarthu agus tá sé deacair a rá cé
acu a bheidh an bua acu.
Bua: An Mhí

Áth Cliath V Loch 
Garman
Páirc an Chrócaigh@4.00in
Táthar ag tuar go mbeidh an bua ag
foireann na hArdchathrach ach is
minic go mbíonn an dul amú ar
dhaoine maidir le foireann Átha
Cliath. Cé nár éirigh go maith le
Loch Garman ag an staid seo anu-
raidh, tá foireann mhuiníneach acu
i mbliana agus gach seans go mbei-
dh cath an bhradáin idir an dá
fhoireann Dé Domhnaigh seo
chugainn. 
Bua: Áth Cliath

Craobh Iomána Uladh – An Cluiche
Leathcheannais
An Dún v 
Londain
Páirc Mhic Easmainn@3.30in
Beidh foireann an Dúin lán de
mhuinín agus iad ag tabhairt
aghaidh ar Londain an deireadh
seachtaine seo, i gCluiche
Leathcheannais Uladh. Bhí an bua
acu ar Ard Mhacha le ceithre chúl
agus cúig phointe dhéag coicís ó
shin. Ní féidir cumas na foirne a
mheas i gceart i ndáiríre go dtí go n-
imreoidh siad i gcoinne foireann
níos láidre, áfach. Bhí an bua ag
Londain in aghaidh Muineachán
agus Doire i gCraobh Uladh go dtí
seo agus beidh siad ag súil le dúsh-
lán a thabhairt don Dún Dé Domh-
naigh beag seo.
Bua: An Dún

Reabhlóid na Síntí agus CLG

Le John Allen

Tá sé níos mó ná
scór bliain ó shin
anois ó thosaigh an
CLG ag tabhairt
airde ar chúrsaí oil-

iúna do chóitseálaithe. Go dtí
sin rinne gach duine a rud
féin. Tá go leor cloiste againn
faoi Mick O’Dwyer agus an
diantraenáil a rinne sé le
foireann iomráiteach Chiarraí
ó lár na seachtóidí go dtí lár na
n-ochtóidí.

An chuid is mó den am
rinne na traenálaithe go léir
an traenáil cheanann chéanna
a rinne a sheanóirí leo nuair a
bhíodar óg. Ní raibh aon
eolaíocht ag baint leis an
traenáil. Bhí sé go breá simplí.
Ach is minic nach raibh sé
rómhaith do chorp an imreo-
ra. Níor deineadh mórán
sínidh. Go minic deineadh
cléachtaí nach raibh rómhaith
don droim agus is iomaí duine
a d’fhulaing de bharr
drochnósanna traenála. Ní
raibh mórán cainte faoi
fhisiteiripeoir ná faoi thean-
náin na hioscaide (ham-
strings). Ach tá an saol sin
thart, buíochas le Dia, agus i
bhfad níos mó cúraim á
dhéanamh do ghortuithe
agus do shláinte an imreora.

Ag tosach na nóchaidí,
nuair a thosnaigh an CLG ag
eagrú cúrsaí do chlubanna, ní
raibh mórán tóra orthu. Ach
diaidh ar ndiaidh, chonacthas
go raibh fiúntas ag baint leo.

Bhí leithéidí Eamonn Ryan,
traenálaí iontach fhoireann
Pheil na mBan Chorcaí, agus
Paudie Butler, atá anois i
gceannas ar fhorbairt na
hiománaíochta ar fud na tíre,
in éineacht le daoine eile, mar
cheannródaithe ar an
oideachas nua seo. Rinneadar
an- jab i dtosach ag múineadh
na dtraenálaithe. Ansin an
plean a bhí acu ná go rachadh
na traenálaithe amach i measc
na gclubanna ag scaipeadh na
teachtaireachta nua seo trí
dhruileanna simplí suimiúla a
dhéanamh, faoi shíneadh mar
is ceart, faoi chluichí beaga le
coinníollacha a eagrú agus
faoi shíneadh a dhéanamh ag
deireadh gach seisiúin freisin.
Tá an-athrú tagtha ar chúrsaí
ó shin i leith agus dul chun
cinn ollmhór déanta.

Bhíos féin páirteach sa
réabhlóid nua seo. Bhíos ag
múineadh na dtraenálaithe
agus ag baint an-taitneamh as
. I dtosach bhíodh na cursaí
briste suas ina dhá leath,
ceann ar an bpáirc imeartha
agus ceann sa seomra ranga
mar a déarfá. Bhíodh seisiún
ceisteanna agus freagraí ag
deireadh gach cúrsa. Bhíodh

ceist amháin a cuireadh i gcó-
naí.   Bhíodh gach duine ag
lorg an rúin a bhí ag na
traenálaithe is cáiliúla a fháil
amach. “Cad a deireadh lei-
théidí Mick O’Dwyer, nó Billy
Morgan nó an Ath. Troy
(traenálaí iománaithe Chorcaí
an uair dheireanach a
bhuaigh siad trí Chraobh na
hÉireann i ndiaidh a chéile) sa
seomra feistis? Cad iad na
focail draíochta a rinne
fathaigh as ghnáthimreoirí
roimh chluichí. Ar briseadh
camáin as boird? An raibh
mórán béicíola agus liúrtha?
Cad é an plean rúnda a bhí ag
na saineolaithe seo?”

Bhí an t-ádh ormsa bheith
istigh i mórán seomraí feistis
buacacha agus a mhalairt
freisin agus ní fhaca mé aon
rún ná aon phlean rúndi-
amhrach. Cinnte, bhéic
daoine áirithe . Cinnte, bhí
mórán dáiríreachta ag baint le
cumas cainte daoine eile. Cin-
nte, úsáideadh camáin ar
dhoirse. Ach ní féidir liom
cuimhneamh ar fhocal
amháin a dúirt aon duine
díobh .  

Bhí ionadh ar na
traenálaithe a chloisteáil nach

raibh rún ar bith ag aon duine
díobh ar lá cluiche mhóir . Pé
taithí a bhí ag na traenálaithe
is fearr, bhí sé ag baint leis an
modh traenála a bhí acu i rith
na bliana agus bhí sé ag baint
le piocadh na n-imreoirí is
fearr sna háiteanna is fearr
agus a bheith ag déanamh na
n-athruithe is cliste ar lá an
chluiche .   

Tá i bhfad níos mó
eolaíochta ag baint leis an
traenáil i láthair na huaire . Tá
gach rud eagraithe i bhfad
níos fearr .Tá a fhios ag na
bainisteoirí is fearr nach
bhfuil mórán gá le béicíl agus
liúradh ar lá an chluiche
mhóir . Tá fhios acu go n-
imríonn na himreoirí i bhfad
níos éifeachtúla nuair a
théann siad chun páirce go
deas réidh. Tabhair aird ar
conas mar a thagann na
foirne rugbaí agus sacair
chun páirce dos na cluichí
móra.  An rud is tábhachtai
don imreoir na bheith sa
‘zone’ ag an am ceart ar an lá
ceart . Chonaiceamar iomá-
naithe Thiobraid Árann coicís
ó shin agus gan iad bheith sa
zón ar an lá ceart.

An raibh peileadóirí
Mhaigh Eo, Ard Mhaca nó
Chill Dara sa zón an Domh-
nach seo caite ? Ní dóigh liom
go raibh, ach bhí buachaillí
Shligigh, Mhuineacháin agus
Lú agus an rian sin orthu.

Mar sin, déan an
réamhobair i gceart agus
faigh amach slite duit féin
chun bheith sa zón ag an am
ceart agus tá seans i bhfad
níos fearr go dtiocfaidh na
torthaí cearta gan mórán
béicíola ar na laethanta is táb-
hachtaí.

Beir Bua.

Le Páidí Ó Lionáird

MAR Chorcaíoch, ní
bheadh tuairim mheáite ná
cothrom le roinnt agam libh
ar an gceist seo. Tá i bhfad
an iomarca feicthe agam
thar na blianta cois Laoi
agus i gCill Airne chun mo
chlaonadh nádúrtha a
mhíniú. É sin ráite, ní
fhéadfainn a rá go raibh an
bua tuillte ag Corcaigh ina
gcéad iarracht ar chluiche
leathcheannais Chraobh na
Mumhan a bhuachan Dé
Domhnaigh seo caite i staid
an Ghearaltaigh. Agus
caithfidh mé a rá nach
bhfuil mórán difríochta idir
an chúis nár bhuadar an
choimhlint mhór i bPáirc an
Chrócaigh i mí Mheán
Fómhair seo caite tharais
mar a bhí de thaispeántas
uathu Dé Domhnaigh. Ní
raibh aon phlean “B” ná “C”
ag Conor Counihan in
aghaidh fhoireann na
Ríochta an Fómhar seo caite
agus bhí an laige chean-
nann chéanna orthu an
babhta seo chomh maith. 

Ar ndóigh bhí gach uile
dhuine den tuairim nach
mbeadh an trian lár-páirce
ag Ciarraí riamh chomh téa-
gartha is a bhíodh faoi
smacht maoirsiúil Dhara Uí
Shé. Ní raibh ach ní rab-
hadar i bhfad ón marc.
Chabhraigh Counihan le
cás na gCiarraíoch nuair a
roghnaigh sé Aidan Walsh
do gheansaí uimhir 9. Ach

ba mheasa fós a chinneadh
é a fhágáil ar an bpáirc ar
feadh an chluiche ar fad.
Cinnte bhuaigh sé seilbh na
liathróide go minic ach is é
an méid a dhein sé leis an
tseilbh sin ceann de mo
ghearáin faoi. Stop mé ag
comhaireamh an oiread
babhtaí gur thug sé an
tseilbh luachmhar uaidh.
Bhí deis aige ar chúl a
scóráil agus dhein sé
praiseach de. Tá a fhios
agam gur seo a chéad
chluiche craoibhe i
ndathanna a chontae agus
gur comhartha muiníne
óna bhainisteoir é a
choimeád ar an bpáirc ach
ní choimeádfadh Jack
O’Connor imreoir ar bith ar
an bpáirc dá gceapfadh sé
nach raibh lán a mhaith-
easa á léiriú aige.  “Mol an
óige!” a chloisim sibh ag rá.
Bhuel i gCiarraí, moltar an
óige nuair a bhíonn a n-ain-
mneacha luaite le clár an
scór.

Ar ndóigh, ba bheag
rogha a bhí aige nó a bheidh
arís aige amárach óir tá
Nicholas Murphy fós gor-
taithe. Níor dhein an modh
díreach aon tairbhe do
Chorcaigh anuraidh mar is
eol dúinn agus chonaicea-
mar an feabhas a tháinig ar
Chiarraí i ndiaidh dóibh a
slí a fháil trí na cluichí
cáilithe. B’fhéidir gur chun
leasa na reibiliúnaithe a
bheadh an treo céanna. Cia-
rraí le buachan amárach.

Corcaigh sa bhaile nó
Ciarraí i mbun
gadaíochta arís?

Beireann brobh beart
lenár n-imreoirí gailf
Le Páidí Ó Lionáird

AR chuala sibh an t-ainm Kevin
Phelan riamh? Bhuel chuala
sibh anois agus b’fhéidir go
gcloisfidh sibh a ainm go minic
arís amach anseo mar gach
seans gurb é seo an chéad laoch
gailf eile le teacht as an oileán
bheag seo. 

Is as Port Láirge don ndéagóir
seo atá ag freastal ar ollscoil in
Florida agus ar éirigh leis éacht
a dhéanamh Dé Máirt seo caite,
nuair a bhí sé féin agus imreoir
gairmiúil ar na comhbhuaiteoirí
ar chúrsa Hobe Sound, rud a
d’fhág gur bhuaigh Kevin  a
chéad turas riamh go California
agus go mbeidh sé ag imirt leis
na himreoirí is fearr ar domhan
i gComórtas Oscailte Mheiriceá
(US Open) in Pebble Beach a
thosóidh Déardaoin seo
chugainn.

D’fhonn comhthéacs a chur
ar an ngaisce seo, bíodh is gur
bhuaigh Justin Rose Shasana
comórtas mór Memorial, theip
air cáiliú don Open. Beimid ag
faire ar Kevin agus ar ndóigh
beidh an-chomhluadar Éirean-
nach aige. I measc na nÉirean-
nach a bheidh ag imirt tá Rory

McIlroy, Pádraig Harrington
agus ar ndóigh buaiteoir eile na
seachtaine seo caite, Graeme
McDowell.

Sibhse a bhí ag faire, tá a
fhios agaibh cé chomh héasca
a bhí bua McDowell ar chúrsa
Celtic Manor Dé Domhnaigh
seo caite.

Bua gan stró le trí bhuille
farasbairr a bhí ag fear Phort
Rois nuair a chríochnaigh sé a
bhabhta iontach ocht mbuille
faoi bhun par, 63 mbuille tim-
peall an chúrsa seo atá leagtha
amach do chomórtas Chorn
Ryder an Fómhar seo
chugainn. Chomh maith lena
bhua i gComórtas Oscailte na
Breataine Bige, tá a ainm gre-
anta anois aige ar liosta
imreoirí na foirne Corn Ryder
faoi cheannas Colin Mont-
gomerie. 

Fiú dá mbeadh a ainm-
niúchán captaein uaidh, ar
éigean a cheilfeadh sé air é toisc
a cheannais ar an gcúrsa áirithe
seo ní hamháin Dé Domhnaigh
seo caite ach i gcaitheamh an
deireadh seachtaine. Beireann
brobh beart b’fhéidir agus is fiú
súil a choimeád air in Pebble
Beach!

Le Páidí Ó Lionáird 

AR éigean a deineadh tagairt
d’Alberto Contador fós i
mbliana. Nach ait san?
Curadh reatha an Tour De
France agus an té a cheaptar a
bhuafaidh arís is arís eile an
rás is cáiliúla dá bhfuil ann.
Má cheap éinne go raibh sé
imithe ar laethanta saoire
fada, bhí an ceart agaibh mar
b’shin go díreach a bhí ar bun
aige. 

Ní raibh sé ina luí bolg le
gréin gach lá áfach ach bhí
geimhreadh agus earrach
fíor-chiúin aige. Pé traenáil a
bhí ar bun aige, bhí sé meáite
agus tomhaiste go paiteanta.
Más ea, is amhlaidh gur cleas
an-fhiúntach a bhí ann óir tá
sé i mbarr a mhaitheasa
anois. 

Cuireadh tús leis an rás in
Évian-Les-Bains Dé Domh-
naigh seo caite le prologue nó
staid triail ama ghairid agus
bíodh is go ndúirt Contador
nach raibh sé ag lorg an triail
ama a bhuachaint, sin go
díreach a tharla fiú in aghaidh

speisialtóirí trialach ama ar
nós Bradley Wiggins agus
tuilleadh nach é. Geansaí buí
ar a ghuaillí láithreach bonn.

Aithnímíd é mar dhrea-
padóir den chéad scoth agus
nuair a chríochnóidh staid an
lae amáirigh in airde L’Alpe
d’Huez, bí deimhin de go
mbeidh Contador chun cinn
nó an-ghar dó.

Tiocfaidh clabhsúr leis an
dara rás-staid is mó sa
Fhrainc Dé Domhnaigh i ndi-
aidh 148km agus 6 dhrea-
padh – 5 cinn de chatagóir 3
agus ceann de chatagóir 2
agus iad ag dul ó Allevard-
Les-Bains go dtí Sallanches.

Ba cheart go mbuafadh sé
chomh héasca agus a theast-
aíonn uaidh. Níl anseo ach
tuilleadh ullmhúcháin don
TdeF agus idir seo agus sin,
beidh camchuairt spleodrach
na hEilvéise ag tosnú an
Domhnach beag seo le lei-
théidí Lance Armstrong ag
glacadh páirte. Beidh muid
ag faire ach inniu,
críochnaíonn staid an lae in
Grenoble.  

Contador ciúin go
dtí seo i mbliana –
Criterium Dauphiné

Cluichí Oilimpeacha Speisialta
na hÉireann faoi lán seoil
CUIREADH tús le Cluichí
Oilimpeacha Speisialta na hÉire-
ann Dé Céadaoin ag ócáid
speisialta i bPáirc Thomond i
Luimneach, agus beidh siad ar
siúl go dtí an Domhnach.

Tá beagnach dhá mhíle
lúthchleasaí ag glacadh páirte
sna cluichí seo agus tá

iomaitheoirí ann i dtrí spórt
déag, ar fud Chontae Luimnigh
agus Chontae an Chláir.

Tá trí mhíle duine ag obair go
deonach ionas go mbeidh na
cluichí seo chomh tait-
neamhach agus chomh
héifeachtach is gur féidir leo a
bheith.

Ag labhairt le lucht eagair na
gcluichí, dúirt Captaen Rugbaí
na Mumhan, Paul O’Connell, go
raibh sé féin agus a fhoireann an-
bhródúil as a bheith ag tacú leis
na Cluichí Oilimpeacha Speisial-
ta agus gur thuig siad cé chomh
tábhachtach is atá sé tacaíocht a
fháil le linn imeachtaí spóirt.

Cluiche Ceannais na
Sóisear ag an Spidéal
D’IMIR An Spidéal in aghaidh
Phiarsaigh na Dromada i
gcluiche ceannais na sóisear i
gComórtás Peile na Gaeltach-
ta, agus bhuaigh siad le trí
phointe, 10-7. 

Dónal Ó Fatharta atá mar
bhainisteoir ar fhoireann
pheile an Spidéil agus labhair
sé faoin áthas atá air agus ar an
bhfoireann ar fad.

“Bíonn sé deacair a rá céard
a tharlóidh i rith an deireadh
seachtaine. Ní bhíonn tú cin-
nte conas mar a éireoidh leis
an bhfoireann, ach bhíomar ag
treabhadh linn agus ar
deireadh bhain muid an corn.”

Is é Aodán Breathnach cap-
taen na foirne agus ba é
Micheál Ó Caillearáin a
bhuaigh Laoch na hImeartha
sa chluiche ceannais sóisir. Bhí
“deireadh seachtaine iontach”
aige, dar le Ó Fátharta, agus
bhí an duais tuillte go maith
aige.

Bhí neart ceiliúrtha ar siúl sa
Spidéal oíche Dé Luain nuair a
d’fhill an fhoireann leis an
gcorn.

“Bhí oíche go maidin againn
agus tá gach duine thar a bhei-
th sásta sa Spidéal faoi láthair,”

arsa Dónal. 
Dúirt sé go raibh lucht

tacaíochta iontach ag an
bhfoireann agus thaistil go leor
de mhuintir an Spidéil go Béal
an Mhuirthead Dé Domhnaigh
agus Dé Luain. 

“Ní bhíonn
na himreoirí
is fearr ar fáil
de bharr na
craoibhe”
Le Seán Ó Curraighín

DEIR Oifigeach na Gaeilge
CLG Bhéal an Mhuirthead,
Ian Mac Aindriú, go bhfuil
siad thar a bheith sásta leis
an chomórtas agus an spio-
rad a léirigh an pobal. “Bhí
5,000 duine i láthair ar an
Domhnach nuair a fuair
Béal an Mhuirthead an
ceann is fearr ar a gcomharsa
Cill tSéadhna sa chluiche
leathcheannais.   Thug breis
is céad duine sa phobal
cuidiú deonach le linn an
deireadh seachtaine.” 

Deir Finín Mac an Bháird,
Tráchtaire Spóirt agus iar-
bhuaiteoir an chomórtais, go
dtugann TG4 agus RnaG
ardú céime don chomórtas ,
“deis atá ann do na him-
reoirí imirt ar an teilifís,
imreoirí nach bhfaigheadh
an deis a choíche murab é.”

Ar an drochuair dar leis.
“Ní bhíonn na himreoirí is
fearr ar fáil de bharr na
craoibhe. Ní cheapaim gur
imir Dara Ó Cinnéide i
gcluiche ceannais an
chomórtais riamh...  Is cin-
nte go mbeadh a leithéid
d’imreoir ag cur go mór leis
an gcomórtas. Ní fheicim
cén fáth nach mbeadh
Comhairlí na Cúige in ann
córas a chur i bhfeidhm
chun imreoirí idirchontae a
chur ar fáil don chomórtas,”
a deir sé.

PIC: DARIUS IVAN

Captaen an fhoireann baile, Béal a' Mhuirthead, lena fhoireann agus iad ag crochadh Corn an
Aire agus iad mar bhuaiteoirí ar an gcraobh sinsear do Chomórtas Peile na Gaeltachta 2010.

Béal a' Mhuirthead Abú!

Bua Bhéal an Mhuirthead

Le Piaras Ó Raghallaigh

IMRÍODH cluiche ceannais sin-
sir Chomórtas Peile na
Gaeltachta Dé Luain na seach-
taine seo idir Ard an Rátha ó
Dhún na nGall agus Béal an
Mhuirthead as Co. Mhaigh Eo i
mBéal an Mhuirthead féin. 

Cluiche iontach a bhí ann.
Thosaigh an club áitiúil go mall

agus bhí Ard an Rátha dhá
phointe chun tosaigh ag leath
ama le scór 0-6 le 0-4. 

Thosaigh Béal an Mhuirthead
go láidir sa dara leath le pointí ó
Billy Joe Padden, Gerry Barrett
agus Paddy Barrett. Sna cúig
nóiméad deiridh bhí Béal an
Mhuirthead 3 phointe chun
tosaigh.  Bhí Ard an Rátha faoi
bhrú ollmhór sna nóiméid
deiridh ag foireann chosanta
Bhéal an Mhuirthead agus
chríochnaigh sé 0-10 le 0-9. 

Cúigear dornálaí Éireannach tríd chuig
babhtaí leathcheannais na hEorpa
“Tá brionglóidí na bhfear seo á bhfíorú anois” – Uachtarán Chumann Dornálaíochta na hÉireann
Le Meadhbh Ní Eadhra

TÁ cúigear Éireannach
tríd go babhtaí
leathcheannais
Chraobh
Dhornálaíochta na

hEorpa den chéad uair riamh.
Beidh Paddy Barnes, Eric Dono-
van, Ken Egan, Darren O’Neill
agus Tyrone McCullagh go léir ag
troid sna babhtaí leathcheannais.
Thiomnaigh Billy Walsh,
traenálaí ar fhoireann na hÉire-
ann, rath na foirne do Darren
Sutherland, an dornálaí Éirean-
nach a bhain bonn Oilimpeach
amach agus a bhásaigh go
tragóideach anuraidh. 

Níl bonn óir buaite ag Éirinn i
gCraobh na hEorpa le naoi
mbliana déag, agus táthar ag súil
go mbeidh athrú air sin go luath.
Ag labhairt ó Mhoscó i ndiaidh na
mbabhtaí ceathrú ceannais
deireanacha Dé Céadaoin, dúirt
Dominic O’Rourke, Uachtarán
Chumann Dornálaíochta
Amaitéaraí na hÉireann, gur
“éacht ar leith” atá bainte amach
ag dornálaithe na hÉireann.

“Níor chualathas trácht ar
éacht mar seo riamh cheana i
stair na tíre seo. Chuir na
dornálaithe seo go léir an-chuid
oibre agus traenála isteach thar
thréimhse deich mbliana nó mar
sin de agus tá gach troid a
bhuann siad tuillte acu. Tá sé
dochreidte go mbeidh cúigear
dornálaí ag glacadh páirte sna
babhtaí leathcheannais. Tá an-
bhuanna ar fad ag dornálaithe
óga na hÉireann agus tá bunús
iontach ag an spórt sa tír faoi
láthair.” Ag labhairt faoi Chraobh
na hEorpa, dúirt sé gur comórtas
é atá  ‘níos crua ná na Cluichí
Oilimpeacha’. Mhol sé an fhoire-
ann go hard, agus rinne sé trácht
do phaisean agus croí na foirne. 

“Tá spiorad foirne iontach i
measc na ndornálaithe agus is
aonad láidir iad. Todhchaí an
spóirt atá iontu. Tá brionglóidí na
bhfear seo á bhfíorú anois, agus
d’oibrigh siad go crua le bheith
san áit ina bhfuil siad,” ar sé. 

Cé gur chaill na dornálaithe
Éireannacha eile, John Joe Nevin
agus John Joe Joyce, sna babhtaí
ceathrú ceannais, bhaineadar
éacht amach dul chomh fada is a
chuaigh siad. 

Béal an Mhuirthead    0-10
Ard an Rátha                         0-9

Paddy Barnes ag troid in aghaidh Thomas
Stubbs i mbabhtaí ceathrú ceannais de
Chraobh Dhornálaíochta na hEorpa Dé
Céadaoin. ©INPHO/CATHAL NOONAN

Fógraítear Paddy Barnes mar bhuaiteoir ar an
mbabhta ceathrú ceannais ina raibh an bua
aige in aghaidh an tSasanaigh Tommy Stubbs i
Moscó Dé Céadaoin.

An tÉireannach Eric
Donovan, a bhuaigh
babhta Ceathrú Cean-
nais de Chraobh
Dhornálaíochta na
hEorpa in aghaidh
Milkos Varga ón
Ungáir, Dé Céadaoin. 


